
ᓯᕗᓪᓕᖅᐹᑦ ᖃᐅᔨᒪᔭᐅᖁᔭᐅᔪᑦ  

ᑭᓱᒥᒃ ᖃᐅᔨᓴᓚᐅᕐᒪᖔᑦᑕ 

ᓱᓇᓂᒃ ᖃᐅᔨᓴᐃᓚᐅᕐᒪᖔᑦᑕ ᑮᓇᐅᔭᓂᒃ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 
(FANS-ᓂᒃ ᖃᓗᓈᑦᑎᑐᑦ ᓇᐃᓈᖅᓯᒪᔪᓂ ᑕᐃᔭᐅᔪᑦ) ᐊᑐᒐᒃᓴᐃᑦ ᑐᕌᖓᖕᒪᑕ 
ᓯᕗᓪᓕᖅᐹᕆᔭᐅᓂᕐᒧᑦ ᐊᑐᒐᒃᓴᐅᔪᓐᓇᕐᓂᖅ, ᓇᖕᒥᓂᖅ ᑮᓇᐅᔭᒃᑯᑦ 
ᐃᑲᔪᖅᑕᐅᓂᖏᓐᓄᑦ ᓄᓇᕗᒻᒥᑦ ᐃᓕᓐᓂᐊᕈᒪᔪᓄᑦ, ᐳᖅᑐᓂᖅᓴᓂᒃ 
ᐃᓕᓐᓂᐊᕐᓂᐊᖅᑎᓪᓗᒋᑦ. ᐊᐅᓚᑕᐅᓪᓗᑎᒃ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐊᑐᒐᒃᓴᐃᑦ ᑐᓂᓯᔾᔪᑕᐅᕙᒃᑐᑦ 
ᑐᓂᕐᕈᓯᐊᑐᐃᓐᓇᓂᒃ ᐊᒻᒪᓗ ᐃᓚᖏᓐᓂ ᐊᑐᖅᑐᐊᖅᑕᐅᔪᓂᒃ ᐃᓄᖕᓄᑦ 
ᓄᓇᕗᒻᒥ, ᐳᖅᑐᓂᖅᓴᓂᒃ ᐃᓕᓐᓂᐊᕈᓐᓇᖅᑐᓂᒃ ᐃᓕᓐᓂᐊᕐᕕᖕᓂ ($5.6 
ᒥᓕᔭᓐᓂ ᑐᓂᕐᕈᓯᐊᖑᓪᓗᑎᒃ, $470,000 ᐊᑐᖅᑐᐊᖅᑕᐅᔪᓂᒃ 2005-06-ᒥ). 
ᐃᑲᔫᓯᐊᖅᑖᕆᔭᐅᔪᓐᓇᓲᑦ ᐊᔾᔨᒌᙱᑦᑑᑎᐅᖕᒪᑕ, ᒪᓕᒃᖢᑎᒃ ᑕᐃᒃᑯᐊ ᐆᒃᑐᖅᑐᑦ 
ᓄᓇᕗᒻᒥᐅᑕᐅᓂᖏᓐᓂᒃ, ᐱᔪᓐᓇᕐᓂᖅᑖᖅᑎᑕᐅᓯᒪᖕᒪᖔᑕᓘᓐᓃᑦ ᓄᓇᕗᒻᒥ 
ᓄᓇᑖᕈᑎᒧᑦ ᐊᖏᕈᑎᒥᑦ.  

ᖃᐅᔨᓴᓚᐅᕋᑦᑎᒍᑦ ᐊᐅᓚᑦᑎᔾᔪᑕᐅᔪᑦ ᐊᑐᒐᒃᓴᕐᒥ ᒪᓕᖕᒪᖔᑕ ᐃᓕᓐᓂᐊᖅᑎᑦ 
ᑮᓇᐃᔭᑎᒍᑦ ᐃᑲᔪᖅᑕᐅᓂᖏᓐᓄᑦ ᐱᕈᔭᕐᒥᒃ ᒪᓕᒐᓪᓗᑐᐃᓪᓗ ᖃᐅᔨᓴᓚᐅᕐᒥᔪᒍᑦ 
ᖃᓄᖅ ᐃᖅᑲᓇᐃᔭᕐᕕᖓᓐᓂ ᐸᕐᓇᐅᑎᓕᐅᓲᖑᖕᒪᖔᑕ ᐊᐅᓚᑦᑎᓲᖑᖕᒪᖔᑕᓗ 
ᐊᑐᐃᓐᓇᐅᑎᑕᐅᓂᖏᓐᓂᒃ ᐊᑐᒐᒃᓴᐃᑦ, ᖃᓄᕐᓗ ᐆᒃᑐᕋᐃᓂᖃᓲᖑᖕᒪᖔᑕ 
ᐊᒻᒪᓗ ᐅᓂᒃᑳᕐᓂᖃᓲᖑᖕᒪᖔᑕ ᖃᐅᔨᔭᐅᔪᓂᒃ.  

ᓱᒐᒥ ᐱᒻᒪᕆᐅᖕᒪᖔᑦ 

ᓄᓇᕗᒻᒥ ᐱᓕᕆᐊᒃᓴᒥ, ᑭᖑᓪᓕᖅᓂᐹᕐᒥ ᐅᓂᒃᑳᓕᐊᕆᔭᖏᓐᓂ ᓄᓇᕗᒻᒥ 
ᓄᓇᑖᕈᑏᑦ ᐊᖏᕈᑎᖏᓐᓂ, ᐃᖅᑲᖅᑐᐃᔨᐅᔪᖅ ᑖᒪᔅ ᐴᔾᔪ ᑎᑎᕋᓚᐅᖅᑐᖅ, 
"ᐃᓄᖕᓄᑦ, ᓯᕗᕙᕆᐊᖅᓯᒪᓂᖏᑦ ᐃᖅᑲᓇᐃᔭᕐᕖᑦ ᓯᕗᕙᓯᓕᖅᓯᒪᓂᖏᓐᓂ 
ᐊᑐᖅᑕᐅᓕᖅᑐᑦ ᐅᓪᓗᒥ, ᐊᒻᒪᓗ ᓴᖅᑭᑉᐸᓪᓕᑐᐃᓐᓇᕐᓂᖏᓐᓂ 
ᔭᒐᑉᐸᓪᓕᐊᑐᐃᓐᓇᕐᓂᖏᑦ ᐃᓕᖅᑯᓯᑐᖃᕐᒥᒍᑦ ᐃᓅᓯᓕᐅᕈᑎᒋᔪᓐᓇᖅᑕᖏᑦ, 
ᓴᖅᑭᔾᔪᑕᐅᓯᒪᔪᑦ ᖃᓄᖅ ᐱᔪᒥᓇᖅᑎᒋᓂᖏᓐᓂᒃ ᐃᓄᐃᑦ 
ᐊᔪᕈᓃᑦᑎᐊᕆᐊᖃᕐᓂᖏᓐᓂᒃ ᐸᕐᓇᒃᓯᒪᓗᑎᒃ ᐃᓕᓐᓂᐊᖅᓯᒪᓂᕐᒥᒃ ᐊᒻᒪᓗ 
ᐊᔪᕈᓃᖅᓴᓯᒪᓂᕐᒥᒃ ᐊᑐᕐᓗᑎᒃ ᐃᖃᓇᐃᔮᖅᑖᕈᓐᓇᕐᓂᐊᕐᓂᖏᓐᓄᑦ." 

ᐅᔾᔨᕆᓚᐅᖅᑕᖏᑦ ᐳᖅᑐᓂᖅᓴᓂᒃ ᐃᓕᓐᓂᐊᖅᓯᒪᓂᖅ ᒪᑐᐃᖅᓯᓛᕐᓂᖓᓄᑦ 
ᓇᖕᒥᓂᖃᖅᑐᓂ ᐃᖅᑲᓇᐃᔮᓄᑦ, ᐊᒻᒪᓗ ᐃᑲᔫᑕᐅᓇᔭᕐᓂᖓᓄᑦ 
ᐊᑭᑐᔪᒻᒪᕆᐅᔪᓄᑦ ᐃᓅᓯᖃᕐᓂᕐᒧᑦ ᓄᓇᕗᒻᒥ, ᐃᑲᔪᕈᓐᓇᕐᒪᑕ ᔭᒐᐃᔭᐅᓯᒪᔪᓂᒃ 
ᑮᓇᐅᔭᓕᐅᕈᓐᓇᕋᔭᓚᐅᕐᓂᖏᓐᓂᒃ, ᐃᑲᔪᖅᑕᐅᖃᑦᑕᕆᐊᖃᕐᓂᖏᓐᓄᑦ 
ᐃᓄᓕᕆᔨᒃᑯᓐᓄᑦ, ᐊᒻᒪᓗ ᐊᑭᖏᓐᓂᒃ ᐃᓄᐃᑦ 
ᐃᖅᑲᓇᐃᔭᖅᑎᒃᓴᖅᓯᐅᕆᐊᖃᕐᓂᖏᓐᓂ ᓯᓚᑕᓂᒃ ᓄᓇᕗᑦ. ᐊᒻᒪ ᓱᓕ, 
ᐅᓂᒃᑳᓕᐊᑦ ᐅᖃᖅᓯᓚᖅᐅᑐᑦ ᓄᓇᕗᒻᒥ ᑮᓇᐅᔭᓕᐅᕐᑲᑕᐅᓂᕐᒥᒃ 
ᖃᑭᒋᐊᒃᑲᓐᓂᖃᑦᑕᖅᑐᑦ ᐃᓐᓄᐃᔪᓐᓇᕌᖓᒥᒃ ᐃᖃᓇᐃᔮᒃᓴᓂᒃ ᐃᓄᖕᓄᑦ 
ᓄᓇᓕᖕᒥᐅᓂᒃ - ᖃᐅᔨᓴᖅᑕᐅᓯᒪᔪᑦ ᑕᑯᒃᓴᐅᔪᑦ ᓄᓇᓕᖕᓂ 
ᐃᖅᑲᓇᐃᔭᑖᖅᑎᑕᐅᔪᑦ ᐃᓄᐃᑦ ᐃᖃᓇᐃᔮᕆᔭᒥᓃᑉᐸᒃᑐᑦ ᒪᕐᕈᐃᖅᑕᖅᓯᒪᓪᓗᑎᒃ 
ᐊᑯᓂᐅᓂᖃᖅᑐᒥᒃ ᓴᓂᐊᓂ ᖃᓗᓈᑦ ᖃᓗᓈᓂᖔᖅᓯᒪᔪᓂᒃ.  

ᓄᓇᕗᒻᒥ ᑮᓇᐅᔭᓕᐊᕐᕕᐅᓂᐅᔪᑦ ᖃᓄᐃᓐᓂᖏᑦ ᐱᐅᓯᕙᓪᓕᐊᑎᓪᓗᒋᑦ, 
ᐱᔪᒪᔭᐅᓂᖏᑦ ᐊᔪᙱᓐᓂᖃᖅᑐᓂᒃ ᓴᓇᔨᖃᕈᒪᓂᖅ ᐱᕈᑕᐅᓂᐊᖅᑐᖅ, ᑕᒪᐃᓐᓂ 
ᐃᖅᑲᓇᐃᔭᕐᕕᐅᕙᒃᑐᓕᒫᓂ. ᐊᒻᒪᑦᑕᐅᖅ, ᑐᕌᒐᐃᑦ 23-ᒦᑦᑐᑦ ᓄᓇᕗᒻᒥ 
ᓄᓇᑖᕈᑎᓂᒃ ᐊᖏᕈᑎᓂᒃ ᑎᑭᐅᒪᔭᐅᓂᐊᕈᑎᒃ, ᐊᒥᓲᓂᖅᓴᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᓂᒃ ᐱᑕᖃᕆᐊᖃᕐᓂᐊᖅᑐᑦ ᒐᕙᒪᒃᑯᓐᓂ, ᐃᓄᐃᑦ ᐊᒥᓲᓂᖏᓐᓂᒃ 
ᒪᓕᒃᑐᒥᒃ ᑭᒡᒐᖅᑐᐃᓂᖃᕐᓗᑎᒃ. ᑕᐃᒃᑯᐊ ᐃᖅᑲᓇᐃᔮᒃᓴᐃᑦ 
ᐃᓕᓐᓂᐊᖅᓯᒪᓂᖃᕆᐊᖃᕐᒪᑕ ᐳᖅᑐᓂᒃᓴᓂᒃ, ᐃᓕᓐᓂᐊᖅᓯᒪᓂᖅ 
ᐊᔪᕈᓃᖅᓴᔭᐅᓯᒪᓂᕐᓗ ᐱᑕᖃᕆᐊᖃᓪᓚᕆᓕᖃᑦᑕᖅᐳᖅ 
ᐊᓯᔾᔨᖅᑕᐅᕙᓪᓕᐊᔪᓐᓇᕐᓂᐊᕐᒪᑕ ᑮᓇᐅᔭᓕᐅᕐᕕᐅᔪᓐᓇᖅᑐᑦ ᓯᕗᓂᒃᓴᒥ 
ᓄᓇᕗᒻᒥ.  

ᓱᓇᓂᒃ ᖃᐅᔨᓯᒪᖕᒪᖔᑦᑕ 

• ᒪᕐᕈᐃᖅᓱᖅᑕᐅᓪᓗᑎᒃ ᕿᒥᕐᕈᐊᖅᑕᐅᓯᒪᒐᓗᐊᖅᑎᓪᓗᒋᑦ ᐊᑐᒐᒃᓴᐃᑦ 
ᐃᓚᖏᓪᓗ ᐋᖅᑭᒋᐊᖅᑕᐅᓯᒪᔪᑦ, ᒐᕙᒪᒃᑯᑦ ᐋᖅᑭᒃᓯᒪᙱᒻᒪᑕ 
ᓇᓗᓇᐃᖅᓯᒪᑦᑎᐊᖅᑐᓂᒃ ᑐᕌᒐᕆᔭᐅᔪᓂᒃ ᖃᓄᐃᓕᐅᕈᑕᐅᓂᖓᓄᑦ 
ᐊᑐᒐᒃᓴᖅ. ᑕᐃᒪᐃᓐᓂᖓᓄᑦ, ᐊᔪᕐᓇᖅᐳᖅ ᖃᐅᔨᓴᕈᓐᓇᕐᓂᖅ ᐱᔾᔪᑕᐅᔪᑦ 
ᐊᑐᒐᒃᓴᓂᒃ, ᑎᑭᑕᐅᓯᒪᖕᒪᖔᑕ. 

• ᐊᑐᒐᒃᓴᓄᑦ ᓇᓗᓇᐃᒃᑯᑕᐃᑦ FANS-ᓄᑦ ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᒐᒃᓴᓂ, ᐊᒻᒪᓗᑦᑕᐅᖅ, ᐃᓚᒋᔭᐅᓪᓗᑎᒃ ᐃᓕᓐᓂᐊᖅᑎᓄᑦ 
ᑮᓇᐅᔭᒃᑯᑦ ᐃᑲᔪᖅᑕᐅᓂᕐᒧᑦ ᐱᖁᔭᖅ ᒪᓕᒐᓪᓗᑐᐃᓪᓗ, ᐱᒻᒪᕆᐊᓘᔪᑦ 
ᑎᑎᖅᑲᖏᑦ ᐊᑐᐃᓐᓴᐅᔪᖅ ᐃᖅᑲᓇᐃᔭᖅᑎᓄᑦ, ᖃᐅᔨᓴᖅᑎᐅᖃᑦᑕᕐᑐᓄᑦ 
ᐆᒃᑐᕈᑎᓂᒃ, ᐃᓱᒪᓕᐅᖅᑎᐅᖃᑦᑕᖅᑐᓂ ᐊᔪᖏᖃᑕᐅᓂᐊᖅᑐᓂ, ᐊᒻᒪᓗ 
ᑐᓂᓯᔨᐅᖃᑦᑕᖅᑐᓂᒃ ᐃᑲᔫᑎᒃᓴᓂᒃ/ᑮᓇᐅᔭᓂᒃ. ᑭᓯᐊᓂ, ᐊᑐᒐᒃᓴᓄᑦ 
ᓇᓗᓇᐃᑯᑕᐃᑦ ᐅᖃᖅᓯᒪᖏᖏᒻᒪᑕ ᑕᒪᐃᓐᓂᒃ ᖃᓄᐃᑦᑑᓂᖏᓐᓂᒃ 
ᐊᑐᒐᒃᓴᐃᑦ, ᐊᒻᒪᓗᓐᓃᑦ ᐃᓚᖏᓐᓂᒃ, ᐊᔾᔨᒋᖏᖢᓂᒋᑦ ᒪᓕᒐᓪᓗᑐᕐᓂ. 
ᖃᓄᐃᓕᐅᕆᐊᖃᕐᓂᖏᑦ ᑕᐃᒃᑯᓇᓂ ᑲᒪᒐᓱᐊᖅᑐᓂ, ᐊᐅᓚᑦᑎᓂᖏᓐᓄᑦ 
ᓇᓗᓇᐃᒃᑯᑕᖃᖏᑎᓪᓗᒋᑦ, ᐊᔪᕐᓇᖃᑦᑕᕐᒪᑦ ᐃᖅᑲᓇᐃᔭᖅᑎᓄᑦ 
ᐃᓱᒪᓕᐅᕈᓐᓇᕐᓂᖅ. ᑕᒪᓐᓇ ᑐᑭᖃᖅᐳᖅ ᐊᔾᔨᒌᖏᑦᑑᑏᑦ ᐃᖅᑲᓇᐃᔭᖅᑏᑦ 

ᑖᒃᑯᓂᖓᑦᑕᐃᓐᓇᖅ ᐊᑐᖅᑐᑦ ᐊᔾᔨᒌᒋᑦᑑᑎᓂᒃ ᐃᓱᒪᓕᐅᕈᓐᓇᖅᑐᑦ 
ᐆᒃᑐᕈᑎᓕᕆᓂᖏᓐᓂᒃ ᐊᒻᒪᓗ ᐃᑲᔫᑎᒃᓴᓕᕆᔨᓂᖏᓐᓂᒃ, ᒪᓕᒃᓱᓂᒋᑦ 
ᓇᖕᒥᓂᖅ ᑐᑭᓯᓯᒪᔭᓂ ᐃᓱᒪᓕᐊᕆᓯᒪᔭᒥᓂᓗ. ᑕᐃᒪᐃᓐᓂᖓᓄᑦ 
ᐱᓕᕆᐊᖑᔪᑦ ᐊᑐᒐᒃᓴᓂ ᐊᔾᔨᒌᓐᓇᖃᑦᑕᙱᑕᖏᑦ ᐱᖁᔭᖅ ᐊᒻᒪᓗ 
ᒪᓕᒐᓪᓗᐃᑦ.  

• ᐊᑐᒐᒃᓴᐃᑦ ᐅᖃᖅᓯᒪᔪᑦ ᐃᓚᐅᔪᓐᓇᕐᓂᐊᕐᓗᑎᒃ, ᐃᓕᓐᐊᓂᖅᑏᑦ 
ᐅᐸᖃᑦᑕᕆᐊᖃᖅᑐᑦ ᐃᓕᑕᕆᔭᐅᓯᒪᔪᒥᒃ ᐳᖅᑐᓂᖅᓴᒥᒃ ᐃᓕᓐᓂᐊᕐᕕᖕᒥ. 
ᑭᓯᐊᓂ, ᐅᖃᖅᓯᒪᓪᓗᑐᖏᑐᖅ ᓱᓇᐅᓂᕋᖅᑕᐅᖕᒪᖔᑕ ᐳᖅᑐᓂᖅᓴᐃᑦ 
ᐃᓕᓐᓂᐊᕐᕖᑦ; ᐱᖁᔭᖅ ᑕᐃᒪᐃᒻᒥᖅ ᒪᓕᒐᓪᓗᑐᖏᓪᓗ. 
ᐅᖓᑎᐊᕐᔪᐊᓃᑦᑐᑦ 21% ᑎᑎᖅᑲᖃᕐᕖᑦ ᕿᒥᕐᕈᐊᖅᑕᑦᑎᓐᓂ, 
ᐃᓕᓐᓂᐊᖅᑏᑦ ᐊᑎᓕᐅᖅᑕᐅᓯᒪᓚᐅᖅᑐᑦ ᐃᓕᑕᕆᔭᐅᓯᒪᙱᑦᑐᓂᒃ 
ᐃᓕᓐᓂᐊᕐᕕᖕᓂ ᐅᕙᓘᓐᓃᑦ ᐊᑎᓕᐅᖅᑕᐅᓯᒪᖃᑕᐅᓚᐅᖅᑐᑦ 
ᓈᒻᒪᒋᔭᐅᔪᒥ ᐃᓕᓐᓂᐊᕐᕕᖕᒥ ᑭᓯᐊᓂ ᐊᑐᖅᖢᓂ ᐳᖅᑐᔪᒥᒃ 
ᐃᓕᓐᓂᐊᕌᓂᒍᑎᖃᕆᐊᖃᙱᑦᑐᒥᒃ, ᓇᓕᒧᒋᔮᓂᓘᓐᓃᑦ 
(ᑕᐃᒪᐃᖏᓐᓇᓲᖑᒐᓗᐊᕐᒪᑕ ᐊᔪᖏᓐᓂᐊᕌᖓᑕ ᐳᖅᑐᓂᖅᓴᓂᒃ 
ᐃᓕᓐᓂᐊᕈᓐᓇᑐᐃᓐᓇᕆᐊᖃᕐᓂᖅ). ᑕᒪᒃᑯᐊ ᐱᒻᒪᕆᐅᔪᑦ 
ᓇᓗᓇᐃᔭᑦᑎᐊᖅᑕᐅᓯᒪᙱᑎᓪᓗᒋᑦ, ᐃᑲᔫᑏᑦ 
ᐃᓕᓐᓂᐊᖅᑎᓄᐊᖅᑕᐅᑐᐃᓐᓇᕆᐊᖃᖅᐳᖅ ᑐᕌᕐᕕᒋᓇᓱᙱᑕᖏᓐᓄᑦ 
ᐊᑐᒐᒃᓴᐅᑉ.  

• ᕿᒥᕐᕈᐊᒃᑲᓐᓂᖅᑕᑦᑎᓐᓂ FANS-ᓂᒃ ᐃᓕᓐᓂᐊᖅᑏᑦ ᑮᓇᐅᔭᓂᒃ 
ᐃᑲᔫᑎᒃᓴᖏᓐᓂᒃ, ᐆᒃᑐᕈᑏᑦ ᑲᒪᒋᔭᐅᑦᑎᐊᖃᑦᑕᖅᓯᒪᔪᑦ; ᐊᑭᓕᐅᓯᐊᓪᓗ 
ᐱᔭᐅᑦᑎᐊᖃᑦᑕᖅᖢᑎᒃ ᐱᖃᑦᑕᕐᓂᐊᓕᖅᑎᑕᐅᓯᒪᔪᑦ 
ᖃᐅᔨᓴᖅᑕᐅᓚᐅᖅᖢᑎᒃ. ᑭᓯᐊᓂ, ᐃᓚᖏᑦ ᑲᒪᒋᔭᐅᓂᖏᓐᓂ 
ᑕᒻᒪᖅᑕᖅᓯᒪᓚᐅᕐᒪᑕ ᐊᑭᓕᐅᖅᓯᐊᖅᑖᖏᓐᓂᒃ ᐊᐅᓪᓛᕈᑎᒃᓴᓄᑦ; ᐃᓚᖏᑦ 
ᐅᖃᖅᓯᒪᓚᐅᖅᑐᑦ ᐃᓕᓐᓂᐊᖅᑏᑦ ᐅᖓᑖᓄᑦ 
ᐊᑭᓕᐅᓯᐊᖅᑖᖅᓯᒪᓂᖏᓐᓂᒃ ᑭᓯᐊᓂ ᑎᑎᖅᑲᖃᕋᑎᒃ ᐊᓯᑲᓐᓂᖏᓐᓂᒃ; 
ᐊᒻᒪᓗ ᐃᓚᖏᑦ ᐃᓕᓐᓂᐊᖅᑏᑦ ᐊᑭᓕᐅᑎᒃᓴᖅᑖᖅᖢᑎᒃ 
ᐊᑭᓕᐅᑎᒃᓴᖅᑖᕈᑕᐅᔭᕆᐊᖃᙱᑦᑐᓄᑦ. ᐊᒻᒪᓗ, ᑎᑎᖅᑲᐃᑦ 
ᑐᓂᐅᖅᑲᖅᑕᐅᖃᑦᑕᕐᓂᖏᓐᓄᑦ ᑕᒪᐃᓐᓂ ᓈᒻᒪᙱᓗᐊᖃᑦᑕᓚᐅᖅᑐᑦ 
ᐃᑲᔫᑕᐅᓇᔭᖅᑐᓄᑦ ᐃᓱᒪᓕᐅᖅᑕᐅᓯᒪᔪᓄᑦ ᐃᖅᑲᓇᐃᔭᖅᑎᓄᑦ, 
ᐊᔪᕐᓇᕈᑕᐅᓕᖃᑦᑕᖅᖢᑎᒡᓗ ᓇᓂᓯᔪᓐᓇᕐᓂᖅ ᐊᑑᑎᖃᖅᑐᓂᒃ ᑎᑎᖅᑲᓂᒃ 
ᕿᓂᖅᑕᐅᔪᓂᒃ-ᒪᑯᓇᓂ ᓲᕐᓗ, ᑎᑎᖅᑲᓂᒃ ᐊᑐᖅᑕᐅᔪᓂᒃ 
ᐊᐅᓪᓚᕈᑎᒃᓴᓄᑦ ᐊᒻᒪᓗ ᐅᑎᖅᑎᑦᑎᓂᖏᓐᓂᒃ ᐃᓕᓐᓂᐊᖅᑏᑦ 
ᐃᓕᓐᓂᐊᕈᓃᖅᓯᒪᔪᑦ.  

• ᖃᕆᑕᐅᔭᒃᑯᑦ ᖃᐅᔨᒪᔾᔪᑏᑦ ᐊᔪᕐᓇᖅᑐᑦ 
ᖃᐅᔨᓴᖅᐸᓪᓕᐊᖏᓐᓇᕈᓐᓇᕐᓂᖅ ᐊᑐᒐᒃᓴᐅᔪᓂᒃ ᐊᒻᒪᓗ ᑮᓇᐅᔭᑎᒍᑦ 
ᐊᐅᓚᑕᐅᓂᖏᓐᓂᒃ. ᖃᐅᔨᒪᔾᔪᑏᑦ ᓂᑭᑦᑖᖅᑕᐅᔪᓐᓇᙱᒻᒪᑕ ᑐᙵᕕᐅᔪᒥ 
ᖃᕆᑕᐅᔭᕐᒥ, ᐃᓗᓕᖃᖅᖢᓂ ᖃᐅᔨᒪᔾᔪᑎᓂᒃ ᐃᓕᓐᓂᐊᖅᑎᓂᒃ 
ᐃᑲᔫᓯᐊᖅᑖᖏᓐᓂᒃ ᐊᒻᒪᓗ ᐱᖓᓱᓂᒃ ᐊᓯᖏᓐᓂᒃ ᖃᕆᑕᐅᔭᓂᒃ 
ᐊᑐᖅᑕᐅᕙᒃᑐᓂᒃ ᐊᐅᓚᑦᑎᓂᕐᒥᒃ ᐊᑐᖅᑕᖏᓐᓂᒃ (ᐃᓕᓐᓂᐊᕈᑎᓂᒃ). 

ᖃᐅᔨᒪᔾᔪᑏᑦ ᐃᓕᐅᖅᑲᖅᑕᐅᒃᑲᓐᓂᖃᑦᑕᕆᐊᖃᕐᒪᑕ ᑕᒪᐃᓐᓄᑦ ᐊᑐᓂ 
ᖃᕆᑕᐅᔭᓄᑦ, ᑕᐃᒪᐃᓐᓂᖓᓄᑦ ᐊᔾᔨᒌᒃᑐᐃᓇᖅᑐᓂᒃ 
ᐱᓕᕆᒃᑲᓐᓂᓕᖃᑦᑕᕐᒪᑕ, ᑕᒻᒪᖅᑕᕐᓂᖅᓴᐅᖃᑦᑕᖅᓱᑎᒃ, ᐊᒻᒪᓗ 
ᐊᔾᔨᒌᒋᑦᑐᓂᒃ ᐃᓕᐅᖃᐃᓕᕈᓐᓇᖅᓱᑎᒃ ᖃᐅᔨᒪᔾᔪᑎᓂᒃ ᐅᓂᒃᑳᓕᐊᓂᒃ 
ᐊᐅᓚᑦᑎᔨᓄᑦ. ᐊᒻᒪᓗ, ᓄᑖᓂᒃ ᐅᓪᓗᒥᒧᑦ ᑎᑭᐅᒪᔪᓂᒃ 
ᐅᓂᒃᑳᓕᐅᕋᓱᐊᖅᖢᓂ ᐱᔭᕆᐊᑐᔪᒻᒪᕆᐅᕗᖅ 
ᐱᓕᕆᑯᑖᖕᓇᖅᑐᒻᒪᕆᐅᓪᓗᓂᓗ.  

• ᐱᓕᕆᐊᖑᓯᒪᔪᓂᒃ ᖃᐅᔨᒪᔾᔪᑏᑦ ᓄᐊᑕᐅᓯᒪᔪᑦ ᐊᒻᒪᓗ ᐅᖃᐅᓯᐅᓯᒪᔪᑦ 
ᒪᓕᒐᓕᐅᕐᕕᖕᒧᑦ ᐊᒥᓲᙱᒻᒪᑕ, ᐊᒥᓲᓂᖃᑐᐃᓐᓇᖅᖢᑎᒃ ᐊᒥᓲᓂᖏᓐᓄᑦ 
ᐃᓕᓐᓂᐊᖅᑐᑦ ᐆᒃᑐᖅᓯᒪᔪᑦ ᐊᒻᒪᓗ ᐊᑎᓕᐅᖅᑕᐅᓯᒪᔪᑦ ᐊᑐᒐᒃᓴᓂ. 
ᐃᖅᑲᓇᐃᔭᕐᕕᖓᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑐᑭᓕᐅᖅᓯᒪᓪᓚᕆᙱᓐᓂᖏᓐᓄᑦ ᑐᑭᓯᓇᑦᑎᐊᖅᑐᓂᒃ ᑐᕌᒐᕆᔭᖏᓐᓂᒃ 
ᖃᓄᐃᓕᐅᕈᑎᒋᓇᓱᐊᖅᑕᖏᓐᓂᓗ ᐊᑐᒐᒃᓴᐅᑎᑕᖏᓐᓂ, ᐊᒻᒪᓗ ᓱᓇᓂᒃ 
ᓴᕿᑦᑎᔾᔪᑕᐅᓂᐊᕐᒪᖔᑕ ᑎᑭᐅᑕᐅᔪᒪᔪᓂᒃ, ᐃᖅᑲᓇᐃᔭᕐᕕᖓᑦ ᐊᒻᒪᓗ 
ᒪᓕᒐᓕᐅᕐᕕᒃᑯᑦ ᑐᑭᓯᐅᒫᓂᖃᙱᑦᑐᑦ ᖃᓄᖅ ᑲᔪᓯᓯᒪᑦᑎᐊᕐᒪᖔᑦ ᑕᒪᓐᓇ 
ᐊᑐᒐᒃᓴᖅ - ᐅᕙᓘᓐᓃᑦ ᖃᓄᖅ ᐆᒃᑐᕋᐃᔪᓐᓇᕐᒪᖔᑕ 
ᑲᔪᓯᓯᒪᑦᑎᐊᕐᓂᖏᓐᓂᒃ.  

ᐃᖅᑲᓇᐃᔭᕐᕕᖓᑦ ᑭᐅᓯᒪᔪᖅ. ᐃᖅᑲᓇᐃᔭᕐᕕᒃ ᐊᖏᖃᑎᖃᖅᓯᒪᔪᑦ 
ᐅᓂᒃᑳᓕᐊᕐᒥᒃ ᐊᒻᒪ ᐊᑐᓕᖁᔭᐅᔪᓂᒃ. ᑭᐅᔾᔪᓯᖏᓐᓂ ᐊᑐᓂ ᐊᑐᓕᖁᔭᐅᔪᓄᑦ 
ᐅᓂᒃᑳᓕᐊᕐᒥ, ᐃᖅᑲᓇᐃᔭᕐᕕᒃ ᐅᖃᖃᑦᑕᖅᓯᒪᔪᑦ ᖃᓄᐃᓕᐅᕐᓂᕆᔭᖏᓐᓂᒃ, 
ᖃᓄᐃᓕᐅᕐᓂᕆᓛᖅᑕᒥᓂᒃ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒋᓛᖅᑕᖏᓐᓂᒃ 
ᖃᓄᐃᓕᐅᓛᕐᓂᕐᒥᓄᑦ. 

1. 

2. 

3. 

4. 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

ᖃᓄᖅ ᐊᑐᖅᑕᐅᓲᖑᖕᒪᖔᑕ ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᕐᓂᖏᓐᓂ 
ᐃᑲᔫᑏᑦ 

ᑲᓇᑕᒥ, ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑕᐅᔪᒃᓴᐃᑦ ᐊᒻᒪᓗ ᑮᓇᐅᔭᒃᑯᑦ 
ᐃᑲᔫᑏᑦ ᐳᖅᑐᓂᖅᓴᓂᒃ ᐃᓕᓐᓂᐊᕆᐊᖃᕐᓂᕐᒧᑦ ᐊᑐᐃᓐᓇᐅᑎᑕᐅᒐᔪᒃᐳᑦ 
ᒐᕙᒪᑐᖃᒃᑯᓐᓂᑦ, ᐱᙱᑦᑐᑑᓪᓗᑎᒃ ᑯᐸᐃᒃ, ᓄᓇᑦᑎᐊᖅ ᓄᓇᕗᓪᓗ, 
ᐃᓚᐅᔪᒪᓚᐅᙱᒻᒪᑕ ᑲᓇᑕᐅᑉ ᐃᓕᓐᓂᐊᕐᓂᕐᒧᑦ ᐊᑐᖅᑐᐊᕐᓂᕐᒧᑦ ᐊᑐᒐᒃᓴᕐᒥ. 
ᓄᓇᕗᑦ ᓂᕈᐊᖔᓚᐅᖅᑐᖅ ᐊᐅᓚᑦᑎᓂᕐᒥᒃ ᑮᓇᐅᔭᖅᑖᕆᖃᑦᑕᖅᑕᒥᓂᒃ 
ᒐᕙᒪᑐᖃᒃᑯᓐᓂᑦ.  

ᑮᓇᐅᔭᓂᒃ ᐃᑲᔫᑎᓂᒃ ᐱᔪᓐᓇᕈᑕᐅᓗᐊᖅᑐᑦ ᓄᓇᕗᒻᒥ ᐅᓪᓗᓕᒫᖅᑐᓄᑦ 
ᐳᖅᑐᓂᖅᓴᓂᒃ ᐃᓕᓐᓂᐊᖅᑎᓄᑦ ᐋᖅᑭᐅᒪᔭᐅᕗᑦ ᑮᓇᐅᔭᒃᑯᑦ ᐃᑲᔪᑎᑎᒍᑦ 
ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ FANS-ᓂᒃ ᖃᓗᓈᑎᑐᑦ ᑕᐃᔭᐅᔪᖅ. 
ᑖᒃᑯᐊ ᐊᑐᒐᒃᓴᐃᑦ ᑐᓂᔭᐅᓚᐅᕐᒪᑕ ᓄᓇᑦᑎᐊᑉ ᒐᕙᒪᒃᑯᖏᓐᓂᒃ, ᓄᓇᕗᒻᒧᑦ, 
ᐃᖕᒥᒍᑦ ᓄᓇᑖᕆᔭᐅᒐᒥ ᓄᓇᕗᑦ. ᐱᙳᖅᑎᑕᐅᓯᒪᔪᑦ ᐊᑖᒍᑦ ᐃᓕᓐᓂᐊᖅᑏᑦ 
ᑮᓇᐅᔭᒃᑯᑦ ᐃᑲᔫᑎᓄᑦ ᒪᓕᒐᖅᑎᒍᑦ.  

FANS-ᒧᑦ ᓇᓗᓇᐃᒃᑯᑕᖅ ᐅᖃᓕᒫᒐᐅᔪᖅ ᓴᓇᔭᐅᓯᒪᓪᓗᓂ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖃᐅᔨᒃᑲᐃᔾᔪᑎᖃᖅᑎᑦᑎᕗᖅ ᑭᒃᑯᑕᐃᓐᓇᕐᓂᒃ 
ᐊᑐᒐᒃᓴᐅᑉ ᒥᒃᓵᓄᑦ, ᐊᒻᒪ ᓇᓗᓇᐃᖅᓯᕙᒃᑐᖅ FANS ᐱᓕᕆᐊᒃᓴᐅᕐ 
ᑐᕌᒐᖏᓐᓂᒃ ᐅᑯᓂᖓ:  

• ᑮᓇᐅᔭᖃᕆᐊᖃᕐᓂᖅ ᐊᔪᕈᑕᐅᖁᓇᒍ ᐳᖅᑐᓂᖅᓴᓂᒃ 
ᐃᓕᓐᓂᐊᕐᑲᓐᓂᕈᓐᓇᕐᓂᕐᒧᑦ, ᐊᒻᒪ;  

• ᐱᓇᓱᐊᖁᓪᓗᒋᑦ ᐱᐅᓂᖅᐹᑦᑎᐊᒥᒃ ᐱᓇᓱᖕᓂᕐᒥᒃ 
ᐃᓕᓴᕆᔭᐅᖃᑦᑕᕐᓂᖏᓐᓂ ᐱᔭᕇᑦᑎᐊᕐᓂᖏᑦ ᐊᒻᒪ 
ᐱᒃᑲᐅᓇᓱᒃᑎᑦᑎᓇᓱᖕᓂᕐᒧᑦ ᐃᓕᓴᕆᓂᒃᑯᑦ ᐱᔭᕇᖅᑕᐅᖃᑦᑕᖅᑐᑦ ᐊᒻᒪ 
ᐃᑲᔪᖅᓱᖅᑎᑦᑎᓇᓱᖕᓂᕐᒧᑦ ᓄᓇᕗᒻᒥ ᐃᓕᓐᓂᐊᖅᑏᑦ ᑎᑭᐅᑎᓂᖏᓐᓄᑦ 
ᐱᔪᓐᓇᕐᓂᓕᒫᖏᓐᓄᑦ. 

ᑖᓐᓇ ᐊᑐᒐᒃᓴᖅ ᐃᑲᔪᖅᐸᒃᑐᖅ ᐃᓕᓐᓂᐊᖅᑎᓂᒃ ᐊᑭᓕᖅᑐᕆᐊᖃᖅᑐᓄᑦ 
ᐃᓕᓐᓂᐊᕈᑎᒃᓴᖏᓐᓄᑦ, ᐊᐅᓪᓚᕈᑎᒃᓴᓄᑦ, ᐅᖃᓕᒫᒐᕐᓂᒡᓗ, ᐊᒻᒪᓗ 
ᐱᖃᓯᐅᑎᓪᓗᒋᑦ ᐃᓅᔪᓐᓇᕈᑎᒃᓴᖏᓐᓄᑦ ᐊᑭᓕᖅᑐᕆᐊᓖᑦ. 

ᒪᓕᒃᑕᐅᓪᓗᑎᒃ ᒪᓕᒐᓪᓗᑐᐃᑦ ᐃᓗᓕᖏᑦ, ᐊᔪᙱᓐᓂᖃᕈᓐᓇᕐᓂᖅ 
FANS-ᒥᑦ ᐱᓕᕆᐊᒃᓴᒥᑦ ᑮᓇᐅᔭᓂᒃ ᐃᓕᓐᓂᐊᕈᑎᒃᓴᓂᒃ, ᐃᓕᓐᓂᐊᖅᑎᐅᔪᖅ 
ᓄᓇᕗᒻᒥᐅᑕᐅᔭᕆᐊᖃᖅᐳᖅ ᐊᑎᓕᐅᖅᑕᐅᓯᒪᓗᓂ ᐃᓕᓐᓂᐊᕐᓂᐊᕐᓗᓂ 
ᐅᓪᓗᓕᒫᖅ, ᐳᖅᑐᓂᖅᓴᓂᒃ ᐃᓕᓐᓂᐊᕐᓂᐊᕐᓂᕐᒧᑦ ᐊᑐᕐᓂᐊᕐᓗᓂ, 
ᑲᔪᓯᓂᐊᖅᑐᒥᒃ ᒥᑭᓂᖅᐹᖑᔭᕆᐊᖃᖅᑐᒥᒃ 12-ᓂᒃ ᐱᓇᓱᐊᕈᓯᕐᓂᒃ, 
ᐊᑐᐃᓐᓇᐅᑎᑕᐅᓪᓗᑎᒃ ᐃᓕᓐᓂᐊᒐᒃᓴᓂᐃᑦ ᐃᓕᓴᕐᕕᓪᓚᕆᖕᒥ. ᐃᓕᓐᓂᐊᖅᑏᑦ 

5. 

6. 

7. 

ᐊᔪᖏᑦᑐᓐᓇᖅᑐᑦ ᑮᓇᐅᔭᓂᒃ ᐱᔪᓐᓇᕐᓂᖅ 60%-ᓂᒃ 
ᐃᓕᓐᓂᐊᑦᑎᐊᖃᑦᑕᑐᐊᕈᑎᒃ ᑕᒪᐃᓐᓂᒃ ᐃᓕᓐᓂᐊᒐᕐᒥᓂᒃ ᐊᑕᐅᓰᓐᓇᑯᓗᖕᒥᒃ 
ᐃᓕᓐᓂᐊᕐᓂᕐᒥᒃ ᐊᕕᒃᑐᖅᓯᒪᔪᒥᒃ ᐊᑐᕋᓗᐊᕈᑎᒃ, ᐱᔭᕇᑦᑎᐊᕆᐊᖃᖅᓱᑎᒃ 
FANS-ᓂᒃ ᐃᑲᔫᓯᐊᖅᑖᖏᓐᓇᕈᓐᓇᕐᓂᐊᕐᒪᑕ, ᑕᒪᒃᑯᐊᓗ ᑕᒪᐃᓐᓂᒃ 
ᐃᓕᓐᓂᐊᒐᖃᖅᑐᑦ ᑲᔪᓯᐊᓂᒋᐊᖃᖅᖢᑎᒃ 60%-ᒥᒃ ᐃᓕᓐᓂᐊᖅᑕᒥᓂᒃ.  

ᐃᓕᓐᓂᐊᕆᐊᕈᑎᒃᓴᐃᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᑲᒪᒋᔭᐅᔪᑦ ᒐᕙᒪᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ, ᐱᓗᐊᖅᑐᒥᒃ ᐊᐅᓚᑕᐅᓪᓗᑎᒃ ᐊᕐᕕᐊᓂ, 
ᑎᓕᐅᖅᑲᖅᑕᐅᖃᑦᑕᖅᖢᑎᒃ ᐃᖃᓗᖕᓂᑦ. ᐊᑐᐃᓐᓇᐅᑎᑕᐅᔪᑦ 
ᐃᖅᑲᓇᐃᔭᕐᕕᖓᑕ ᐃᓗᐊᓂ ᐃᓐᓇᐃᑦ ᐃᓕᓐᓂᐊᕈᑎᓕᕆᔨᒃᑯᖏᓐᓄᑦ ᐊᒻᒪᓗ 
ᐳᖅᑐᓂᖅᓴᓂᒃ ᐃᓕᓐᓂᐊᕈᑎᒃᓴᓂᒃ ᐃᑲᔪᖅᑎᓄᑦ. ᐊᑐᒐᒃᓴᖅᑖᖅᐸᒃᑯᑦ 
ᖃᓂᒋᔭᖏᓐᓂ $6.1 ᒥᓕᔭᓐ ᐊᕐᕌᒍᑕᒫᑦ ᐃᓚᐅᓪᓗᑎᒃ ᑮᓇᐅᔭᖅᑖᖅᐸᒃᑕᖏᑦ 
ᒐᕙᒪᑐᖃᒃᑯᓐᓂᑦ ᐊᓯᐊᒍᑦ ᑮᓇᐅᔭᖅᑖᕈᑕᐅᓪᓗᓂ. ᓄᓇᕗᑦ ᑕᐃᒪ 
ᐃᓚᐅᔪᒪᓯᒪᙱᓐᓂᖓᓄᑦ ᑲᓇᑕᒥ ᐃᓕᓐᓂᐊᖅᑎᓄᑦ 
ᐊᑐᖅᑐᐊᒐᒃᓴᖃᖅᑎᑦᑎᓂᕐᒧᑦ ᐊᑐᐊᒐᒃᓴᓂᒃ, ᐊᑖᒍᑦ ᑕᐃᒃᑯᓇᓂ ᐊᑐᒐᒃᓴᓂᒃ 
ᐊᓯᖔᕆᔭᐅᕙᒃᑐᓂᒃ ᑮᓇᐅᔭᖅᑖᕆᔭᐅᔪᓐᓇᖅᑐᓂᒃ, ᐊᕐᕌᒍᑕᒫᖅ 
ᐊᑭᓕᐅᓯᐊᖅᑖᕆᔭᐅᖃᑦᑕᖅᑐᖅ ᐊᑕᐅᑦᑎᒃᑰᖅᑕᐅᓯᒪᓪᓗᑎᒃ ᑕᒪᕐᒥᒃ 
ᑐᓂᔭᐅᖃᑦᑕᖅᓱᑎᒃ, ᑲᓇᑕᐅᑉ ᒐᕙᒪᒃᑯᖏᓐᓂᒃ. 2005-06-ᒥ, ᓄᓇᕗᑦ 
ᐱᓚᐅᖅᑐᖅ $470,000-ᓂᒃ ᐊᑖᒍᑦ ᑖᒃᑯᐊ ᐋᖅᑭᐅᒪᔭᐅᔪᑦ.  

ᐊᑐᒐᒃᓴᖅ ᐊᑐᐃᓐᓇᐅᑎᑦᑎᔪᖅ ᑮᓇᐅᔭᓂᒃ ᐃᑲᔪᕈᑎᒃᓴᓂᒃ 
($5.6 ᒥᓕᔭᓐᓂᒃ) ᑐᓂᕐᕈᑕᐅᓂᖅᓴᐅᓪᓗᑎᒃ ($470,000) ᐊᒻᒪ 
ᐃᓕᓐᓂᐊᑦᑎᐊᖅᑐᕕᓂᐅᔪᓄᓪᓗ ᐃᑲᔫᓯᐊᖅᑐᖅᑐᑦ ($8,250,). ᑕᒪᒃᑭᖅᖢᒍ 
ᐱᔪᓐᓇᖅᑎᑦᑎᓚᐅᖅᑐᖅ $6.1 ᒥᓕᐊᓐᓂᒃ 2005-06 ᑮᓇᐅᔭᓕᕆᓂᕐᒧᑦ ᐊᕐᕌᒍᒥ. 
ᐃᑲᔫᑎᑦ ᐃᓕᓐᓂᐊᖅᑎᓄᑦ ᐱᔭᐅᔪᓐᓇᖅᑐᑦ ᑐᙵᕕᖃᖅᐳᑦ 
ᐱᔪᓐᓇᕐᓂᖅᑖᖅᑎᑕᐅᓯᖕᒪᖔᑕ ᓄᓇᕗᒻᒥ ᓄᓇᑖᕈᑎᒧᑦ ᐊᖏᕈᑎᒥᒃ, 
ᐅᕝᕙᓗᓐᓃᑦ ᐃᓄᖁᑎᒋᔭᐅᔪᑦ ᓄᓇᕗᒻᒥᐅᑦ ᑭᓯᐊᓂ 
ᐱᔪᓐᓇᕐᓂᖅᑖᖅᑎᑕᐅᓯᒪᙱᒻᒪᖔᑕ ᐊᑖᒍᑦ ᐊᖏᕈᑎᐅᑉ. ᐃᑲᔫᒥᐊᑦ 
ᐃᓕᓐᓂᐊᑦᑎᐊᖅᑐᕕᓂᕐᓄᑦ ᑐᓂᔭᐅᖃᑦᑕᖅᑐᑦ ᑐᙵᕕᒋᔭᐅᓪᓗᑎᒃ 
ᐃᓕᓐᓂᐊᑦᑎᐊᕐᓂᖏᑦ.  

ᓯᕗᓪᓕᖅᐹᑦ ᑐᓂᕐᕈᓯᐊᖅᑕᖑᓲᑦ ᐊᑐᐃᓐᓇᐅᕙᒃᑐᑦ ᐃᓄᖕᓄᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᓄᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᒃᑯᑦ 
ᐊᓯᖏᓐᓄᓪᓗ ᓄᓇᕗᒻᒥᐅᓄᑦ ᐃᓕᓐᓂᐊᕆᐊᖅᓯᒪᔪᓄᑦ ᓄᓇᕗᒻᒥ, 
ᒥᑭᓐᓂᖅᐹᖑᔭᕆᐊᖃᖅᑐᒥᒃ ᐱᖓᓱᓂᒃ ᐊᕐᕌᒍᓂᒃ. ᓯᕗᓪᓕᖅᐹᖅᓯᐅᑏᑦ ᐃᑲᔫᑎᑦ 
ᑐᓂᕐᕈᑕᐅᓲᑦ ᐃᓚᖃᖅᑐᑦ $2,500-ᓂᒃ ᐊᕐᕌᒍᑕᒫᖅ ᐊᑭᓕᐅᑎᒃᓴᓄᑦ 
ᐃᓕᓐᓂᐊᕐᕕᖕᓄᑦ ᐊᑭᓖᒍᑎᓄᑦ, ᐊᑭᓖᒐᓛᒍᑎᓄᓪᓗ, ᐊᒻᒪᓗ ᐃᑲᔫᓯᑎᒃᓴᓄᑦ 
ᐊᐅᓪᓚᕈᑎᒃᓴᓄᑦ ᐊᑭᓕᕆᐊᓕᖕᓄᑦ. ᐃᓄᐃᑦ ᓄᓇᑖᖃᑕᐅᓯᒪᔪᑦ ᓄᓇᕗᒻᒥ 
ᓄᓇᑖᕈᑎᒃᑯᑦ ᐊᖏᕈᑎᒃᑯᑦ ᐊᔪᖏᑦᑐᓐᓇᕐᒥᔪᑦ ᐱᖃᑕᐅᔪᓐᓇᕐᓂᖅ 
ᐃᓚᒋᐊᕈᑕᐅᕙᒃᑐᓂᒃ ᑐᓂᕐᕈᓯᐊᓂᒃ, ᐃᓚᖃᖅᑐᓂᒃ $400-ᓂᒃ ᐊᕐᕌᒍᑕᒫᖅ 
ᐅᖃᓕᒫᒐᒃᓴᓄᑦ ᐊᒻᒪᓗ ᐃᓅᔾᔪᑎᒃᓴᓄᑦ $825-ᒥᑦ $2,280-ᒧᑦ ᑕᖅᑭᑕᒫᖅ 
ᐱᔭᐅᔪᓐᓇᖅᑐᓂᒃ. 

ᐊᑐᒐᒃᓴᐃᑦ ᐱᖓᓱᐃᓕᖃᖓᔪᓂᒃ ᐊᑐᖅᑐᐊᒐᒃᓴᖃᖅᑐᑦ: ᓯᕗᓪᓕᖅᐹᕐᒥᒃ 
ᐱᒻᒪᕆᐅᓂᖅᐹᒥᒃ ᐊᑐᖅᑐᐊᒐᒃᓴᐃᑦ, ᑐᒡᓕᖅᐹᕆᔭᐅᔪᑦ ᐊᑐᖅᑐᐊᒐᒃᓴᐃᑦ, ᐊᒻᒪᓗ 
ᐱᔭᕆᐊᖃᕐᓂᖏᓐᓂᒃ ᒪᓕᒃᖢᑎᒃ ᐊᑐᖅᑐᐊᒐᒃᓴᐃᑦ. ᓯᕗᓪᓕᖅᐹᖅᓯᐅᑏᑦ 
ᐊᑐᖅᑐᐊᖅᑕᐅᓯᒪᔪᑦ ᐃᓱᒪᒋᔭᐅᔪᓐᓃᕈᓐᓇᖅᑐᑦ (ᖁᔭᓈᖅᑕᐅᔪᓐᓇᖅᑐᑦ) 
ᐊᑐᐃᓐᓇᐅᓪᓗᑎᒡᓗ ᓄᓇᑖᖃᑕᐅᓯᒪᖏᑦᑐᓄᑦ ᓄᓇᕗᒥᐅᑕᐅᓕᖅᑐᓄᑦ ᐱᖓᓱᓂᒃ 
ᐅᖓᑖᓂᒥᓘᓐᓃᑦ ᐊᕐᕌᒍᓂᒃ. ᐃᓕᓐᓂᐊᖅᑏᑦ ᐊᔪᙱᑦᑐᓐᓇᕐᒥᔪᑦ 
ᓯᕗᓪᓕᖅᓂᐹᖅᓯᐅᑎᓂᒃ ᐊᑐᖅᑐᐊᒐᒃᓴᓂᒃ ᐊᕐᕌᒍᒧᑦ ᐊᑕᐅᓯᕐᒧᑦ 
ᐃᓕᓐᓂᐊᒃᑲᓐᓂᕐᓂᕐᒧᑦ ᐳᖅᑐᓂᖅᓴᓂᒃ, ᐱᖓᓱᑕᒫᑦ ᐊᕐᕌᒍᐃᑦ ᓈᔭᕌᖓᑕ, 
ᓄᓇᕗᒻᒥᐅᑕᐅᓂᖏᓐᓂ. ᐊᑐᖅᑐᐊᖅᑕᐅᓯᒪᔪᑦ ᐃᓱᒪᒋᔭᐅᔪᓐᓃᕈᓐᓇᖅᑐᑦ 
ᐊᖏᓂᖃᖅᑐᒥᒃ $750-ᓂᒃ ᐱᖓᓱᑕᒫᑦ ᑕᖅᑮᑦ, ᓄᓇᕗᒻᒦᓪᓗᑎᒃ, 
ᐃᓕᓐᓂᐊᕌᓂᑦᑎᐊᓚᐅᕐᓗᑎᒃ 60%-ᒥᒃ ᐃᓕᓐᓂᐊᓚᐅᖅᑕᒥᓂᒃ. ᑐᒡᓕᕐᒥ 
ᐊᑐᖅᑐᐊᒐᒃᓴᓂ, ᖁᔭᓈᖅᑕᐅᔪᓐᓇᙱᖦᖢᑎᒃ (ᐃᓱᒪᒋᔭᐅᔪᓐᓃᕈᓐᓇᙱᑦᑐᑦ) 
ᐊᑐᖅᑐᐊᖅᑕᐅᓲᑦ, ᐊᑐᖅᑕᐅᕙᒃᑐᑦ ᓄᓇᕗᒻᒥᐅᓄᑦ ᐊᔪᖅᑐᓂᒃ ᑐᓂᕐᕈᓯᐊᓂᒃ. 
ᑐᒡᓕᕆᔭᐅᔪᑦ ᐊᑐᖅᑐᐊᒐᒃᓴᐃᑦ, ᑕᒪᐃᓐᓂᒃ ᖁᔭᓈᖅᑕᐅᔪᓐᓇᙱᖦᖢᑎᒃ ᐊᒻᒪ 
ᐃᓘᓇᑎᒃ ᐅᑎᖅᑎᑕᐅᖃᑦᑕᕆᐊᖃᖅᖢᑎᒃ, ᐱᑕᖃᖅᑎᑕᐅᔪᑦ ᓄᓇᕗᒻᒥᐅᑕᕐᓄᑦ 
ᑐᓐᓂᕐᕈᓯᐊᖅᑖᖅᑎᑕᐅᔪᓐᓇᙱᑦᑐᓄᑦ ᐊᒻᒪ ᓯᕗᓪᓕᖅᐹᒥᒃ ᐊᑐᖅᑐᐊᒐᒃᓴᒥᒃ. 
ᑭᖑᓪᓕᕐᒥ, ᐱᔭᕆᐊᖃᕐᓂᖏᓐᓂᒃ ᖃᐅᔨᓴᖅᑕᐅᓪᓗᑎᒃ ᐊᑐᖅᑐᐊᖅᑕᐅᓲᑦ 
ᖁᔭᓈᖅᑕᐅᓯᒪᔪᓐᓇᙱᖦᖢᑎᒃ ᐊᑐᖅᑐᐊᖅᑕᐅᓲᑦ, ᒪᓕᖃᑦᑕᖅᖢᑎᒃ 
ᑮᓇᐅᔭᖃᕆᐊᖃᕐᓂᖏᓐᓂᒃ. ᐃᓱᖃᖅᑐᑦ $165-ᓂᒃ ᐱᓇᓱᐊᕈᓯᑕᒫᒧᑦ. 
ᐃᓕᓐᓂᐊᖅᑐᑦ ᐊᑐᖅᑐᐊᓚᐅᖅᑕᒥᓂᒃ ᐅᑎᖅᑎᑦᑎᕙᓪᓕᐊ ᐊᑭᓕᖅᓱᐃᓪᓗᑎᒃ 
ᑭᖑᓂᐊᓂᐅᙱᑦᑐᖅ 7 ᑕᖅᑮᑦ ᐃᓕᓐᓂᐊᕇᓚᐅᖅᑎᓪᓗᒋᑦ.  

ᑕᑯᑎᑦᑎᔾᔪᑏᑦ 1.2-ᒦᑦᑐᑦ ᐅᓂᒃᑳᑦᑎᐊᖅᓯᒪᔪᑦ ᖃᓄᐃᑦᑐᓂᒃ 
ᐃᓕᓐᓂᐊᖅᑏᑦ ᐱᔪᓐᓇᕐᒪᖔᑕ ᐊᑖᒍᑦ FANS ᐃᓕᓐᓂᐊᖅᑐᓄᑦ ᑮᓇᐅᔭᒃᑯᑦ 
ᐃᑲᔫᑎᓂᒃ.  

ᑕᐅᑐᒃᑕᐅᓯᒪᓂᖏᑦ ᖃᐅᔨᓴᖅᑕᐅᔪᓂ 

ᑮᓇᐅᔭᓂᒃ ᐊᑐᕐᓂᖏᑦ ᖃᐅᔨᓴᓚᐅᕋᑦᑎᒍᑦ FANS-ᑯᑦ ᖃᐅᔨᓂᐊᕋᑦᑕ 
ᓈᒻᒪᒃᑐᓂᒃ ᐊᐅᓚᑦᑎᓂᖅᑕᖃᕐᒪᖔᑦ ᐊᒻᒪ ᑮᓇᐅᔭᓂᒃ 
ᐊᐅᓚᑦᑎᑦᑎᐊᕐᓂᖅᑕᖃᕐᒪᖔᑦ ᑲᔪᓯᑎᑦᑎᓂᕐᒧᑦ ᐊᑐᒐᒃᓴᓂᒃ. 
ᓇᓗᓇᐃᔭᓚᐅᕋᑦᑎᒍᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᕐᕕᖓ 
ᑐᑭᓯᓇᑦᑎᐊᖅᑐᓂᒃ ᑎᓕᓯᔾᔪᑎᖃᕐᒪᖔᑦ ᐊᑐᒐᒃᓴᒧᑦ; ᐆᒃᑐᕋᖃᑦᑕᕐᒪᖔᑕ 
ᖃᐅᔨᔭᐅᔪᓂᒃ ᐊᑐᒐᒃᓴᕐᒥᑦ; ᐊᒻᒪᓗ ᐅᓂᒃᑳᖅᓯᒪᖕᒪᖔᑕ ᖃᐅᔨᔭᐅᔪᓂᒃ 
ᐊᖓᔪᖅᑲᐅᑎᓄᑦ ᐊᐅᓚᑦᑎᔨᓄᑦ ᐊᒻᒪ ᒪᓕᒐᓕᐅᕐᕕᖕᒧᑦ. ᖃᐅᔨᓴᓚᐅᕐᒥᔪᒍᑦ 
ᐊᑐᒐᒃᓴᐅᑉ ᐱᓕᕆᐊᒃᓴᖏᑦ ᒪᓕᖕᒪᖔᑕ ᐃᓕᓐᓂᐊᖅᑎᓄᑦ ᑮᓇᐅᔭᓂᒃ 
ᐃᑲᔫᑎᓄᑦ ᒪᓕᒐᕐᓂᒃ ᒪᓕᒐᓪᓗᑐᖏᓐᓂᓗ.  

ᐃᖅᑲᓇᐃᔭᕐᕕᖓᑦ 

ᑕᑯᔭᒃᓴᖅ 1 ᐃᑲᔪᑏᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓄᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᑎᒍ
ᑦ ᑲᑎᙵᐅᖅᑐᑦ 

ᐊᕕᒃᑐᖅᓯᒪᓂᖏᑦ ᐃᑲᔪᑏᑦ ᐃᑲᔫᑏᑦ 

ᓯᕗᓪᓕᖅᐹᑦᑎᐊᑦ ᑐᓂᔭᐅᓲᑦ • ᐃᓕᓐᓂᐊᕆᐊᓂᕐᒧᑦ ᐊᑭᓕᕆᐊᓕᓄᑦ $1,250 
ᐃᓕᓐᓂᐊᕐᓇᐅᑉ ᐊᕕᒃᑐᖅᓯᒪᓂᑕᒫᑦ 

• ᐊᐅᓪᓚᕈᑎᓄᑦ 

ᐃᓚᒋᐊᕈᑏᑦ ᑐᓂᕐᕈᑕᐅᓲᑦ • ᐅᖃᓕᒫᒐᐃᑦ $200 ᐃᓕᓐᓂᐊᕐᓇᐅᑉ 
ᐊᕕᒃᑐᖅᓯᒪᓂᑕᒫᑦ 

• ᐃᓅᔾᔪᑎᒃᓴᐃᑦ (ᒪᓕᒃᑕᐅᓪᓗᑎᒃ 
ᐃᖅᑲᓇᐃᔭᕐᓂᖓ ᐊᐃᐸᕆᔭᖅ, 
ᕿᑐᖓᖃᕐᓂᖏᓪᓗ) 

ᓄᓇᕗᒻᒥ 
ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ 
(ᓄᓇᓖᑦ ᓅᓇᕗᒻᒥ) 

ᐱᔭᕆᐊᖃᕐᓂᖏᑦ 
ᖃᐅᔨᓴᖅᑕᐅᓪᓗᑎᒃ 
ᐊᑐᖅᑐᐊᖅᑎᑕᐅᔪᑦ 

• ᐱᔭᕆᐊᖃᓂᖏᑦ ᑮᓇᐅᔭᓂᒃ ᒪᓕᒃᑕᐅᓗᑎᒃ 

• ᑎᑭᐅᒪᔪᓐᓇᖅᑐᑦ $165 ᐱᓇᓱᐊᕈᓯᑕᒫᖅ 

• ᐅᑎᖅᑎᑕᐅᔭᕆᐊᓕᒃ 

ᓯᕗᓪᓕᖅᐹᑦᑎᐊᑦ ᑐᓂᔭᐅᓲᑦ • ᐃᓕᓐᓂᐊᕆᐊᓂᕐᒧᑦ ᐊᑭᓕᕆᐊᓕᓄᑦ $1,250 
ᐃᓕᓐᓂᐊᕐᓇᐅᑉ ᐊᕕᒃᑐᖅᓯᒪᓂᑕᒫᑦ (ᐊᕐᕌᒍᓄᑦ 
ᐱᖓᓱᑦ ᓄᓇᕗᒻᒥ ᐃᓕᓐᓂᐊᖅᐸ ᐊᑕᐅᓯᕐᒥ 
ᐊᕐᕌᒍᒥ ᑮᓇᐅᔭᖅᑖᖅᑎᑕᐅᓗᓂ) 

• ᐊᐅᓪᓚᕈᑎᓄᑦ 

ᓯᕗᓪᓕᖅᐹᖅ ᐊᑐᖅᑐᐊᒐᒃᓴᖅ 

(ᐊᑕᐅᓯᕐᒥᒃ ᐊᕐᕋᒍᒧᑦ 
ᑐᓂᕐᕈᓯᐊᖅᑖᓲᑦ ᐱᖓᓱᑕᒫᓄᑦ 
ᐊᕐᕌᒍᓄᑦ ᑕᐅᕙᓃᓐᓂᖏᓐᓄᑦ) 

• $3,200 ᐅᕙᓘᓐᓃᑦ $4,400 ᓯᕗᓪᓕᖅᐹᖅ 
ᐊᑐᖅᑐᐊᒐᒃᓴᖅ (ᐊᑕᐅᓯᕐᒥᒃ ᐊᕐᕋᒍᒧᑦ 
ᑐᓂᕐᕈᓯᐊᖅᑖᓲᑦ ᐱᖓᓱᑕᒫᓄᑦ ᐊᕐᕌᒍᓄᑦ 
ᑕᐅᕙᓃᓐᓂᖏᓐᓄᑦ, ᐅᕝᕙᓘᓐᓃᑦ ᐱᐊᓂᒃᓯᒍᑎᒃ 
60%-ᓂᒃ ᐃᓕᓐᓂᐊᖅᑕᒥᓂᒃ) 

• ᐃᓱᒪᒋᔭᐅ ᔪᓐᓃᕈᓐᓇᖅᑐᑦ ᐊᑐᖅᑐᐊᖅᑕᐅᔪᑦ 
ᒪᓕᒃᓱᑎᒃ ᓄᓇᕗᒻᒥᐅᑕᐅᓂᖏᓐᓂᒃ 

ᓄᓇᕗᒻᒥᐅᑕᐅᖏᑦᑐᓄᓇᑖᖃᑕᐅ
ᓯᒪᔪᑦ (ᓯᕗᓂᐊᒍᑦ ᐃᓕᓐᓂᐊᕐᓂᑯᑦ 
ᓄᓇᕗᒻᒥ) 

ᐱᔭᕆᐊᖃᕐᓂᖏᑦ 
ᖃᐅᔨᓴᖅᑕᐅᓪᓗᑎᒃ 
ᐊᑐᖅᑐᐊᖅᑕᐅᓲᑦ 

• ᒪᓕᒃᑕᐅᓪᓗᑎᒃ ᑮᓇᐅᔭᒃᑯᑦ ᐱᔭᕆᐊᖃᕐᓂᖏᑦ 

• ᑎᑭᐅᒪᔪᓐᓇᖅᑐᑦ $165 ᐱᓇᓱᐊᕈᓯᑕᒫᖅ 

• ᐅᑎᖅᑎᑕᐅᔭᕆᐊᓕᒃ 



ᑮᓇᐅᔭᓄᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ- ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᑦ

ᑕᑯᔭᒃᓴᖅ 1 ᐃᑲᔪᑏᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓄᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᓂᖏᑎᒍ
ᑦ ᑲᑎᙵᐅᖅᑐᑦ 

ᐊᕕᒃᑐᖅᓯᒪᓂᖏᑦ ᐃᑲᔪᑏᑦ ᐃᑲᔫᑏᑦ 

ᓯᕗᓪᓕᖅᐹᖅ ᐊᑐᖅᑐᐊᒐᒃᓴᖅ 

(ᐊᑕᐅᓯᕐᒥᒃ ᐊᕐᕌᒍᒧᑦ 
ᑐᓂᕐᕈᓯᐊᖅᑖᓲᑦ ᐱᖓᓱᑕᒫᓄᑦ 
ᐊᕐᕌᒍᓄᑦ ᑕᐅᕙᓃᓐᓂᖏᓐᓄᑦ) 

• $3,200 ᐊᕐᕌᒍᑕᒫᖅ (ᐊᑕᐅᓯᕐᒥᒃ ᐊᕐᕌᒍᒧᑦ 
ᑐᓂᕐᕈᓯᐊᖅᑖᓲᑦ ᐱᖓᓱᑕᒫᓄᑦ ᐊᕐᕌᒍᓄᑦ 
ᓄᓇᕗᒻᓃᓪᓂᖏᓐᓄᑦ ᐅᕝᕙᓘᓐᓃᑦ ᐱᐊᓂᒃᓯᒍᑎᒃ 
60%-ᓂᒃ ᐃᓕᓐᓂᐊᖅᑕᒥᓂᒃ) 

• ᐃᓱᒪᒋᔭᐅᔪᓐᓃᕈᓐᓇᖅᑐᑦ ᐊᑐᖅᑐᐊᖅᑕᐅᔪᑦ 
ᒪᓕᒃᖢᑎᒃ ᓄᓇᕗᒻᒥᐅᑕᐅᓂᖏᓐᓂᒃ 

ᑐᒡᓕᖅ ᐊᑐᖅᑐᐊᖅᑕᐅᔪᓐᓇ-ᖅᑐ 

ᑐᓂᔭᐅᖃᑦᑕᖅᑐᑦ ᐃᓕᓐᓂᐊᖅᑐᓄᑦ 
ᐊᔪᖅᑎᑕᐅᔪᓂᒃ ᓯᕗᓪᓕᖅᐹᓂᒃ 
ᐊᑐᖅᑐᐊᒐᒃᓴᓂᒃ 

• $4,400 ᐊᕐᕌᒍᑕᒫᖅ 

• ᐅᑎᖅᑎᑕᐅᔭᕆᐊᓕᒃ 

ᓄᓇᕗᒻᒥᐅᑕᐅᖏ-ᑐᑦ 
ᓄᓇᑖᖃᑕᐅᓯᒪᔪᑦ 
(ᐃᓕᓐᓂᐊᖅᓯᒪᙱᑦᑐᑦ 
ᐅᑭᐅᖅᑕᖅᑐᒥ) 

ᐱᔭᕆᐊᖃᕐᓂᖏᑦ 
ᖃᐅᔨᓴᖅᑕᐅᓪᓗᑎᒃ 
ᐊᑐᖅᑐᐊᖅᑕᐅᓲᑦ 

• ᒪᓕᒃᑕᐅᓪᓗᑎᒃ ᑮᓇᐅᔭᒃᑯᑦ ᐱᔭᕆᐊᖃᕐᓂᖏᑦ 

• ᑎᑭᐅᒪᔪᓐᓇᖅᑐᑦ $165 ᐱᓇᓱᐊᕈᓯᑕᒫᖅ 

• ᐅᑎᖅᑎᑕᐅᔭᕆᐊᓕᒃ 

ᐊᒻᒪᓗ ᓴᓂᐊᓂ ᐃᑲᔫᑏᑦ ᖁᓛᓂ ᐅᖃᐅᓯᐅᔪᓂ, ᐃᓕᓐᓂᐊᖅᑏᑦ ᐃᓕᓐᓂᐊᒃᑲᓐᓂᕈᑎᒃᓴᖅᑖᖃᑦᑕᖅᑐᑦ ᒪᓕᒃᑕᐅᓪᓗᑎᒃ 
ᐃᓕᓐᓂᐊᖅᕌᓂᒃᓯᒪᑦᑎᐊᕐᓂᖏᑦ, ᐊᒻᒪᓗ ᐃᓕᓴᖅᓯᒪᑎᒋᓂᖏᑦ. ᐊᖏᓂᖏᑦ ᐊᔾᔨᒌᖃᑦᑕᖏᑦᑐᑦ $50-ᓂᑦ $1500-ᓄᑦ ᐊᕐᕌᒍᑕᒫᖅ.  

ᐃᓕᓐᓂᐊᕈᑎᒃᓴᖅᑖᑦ ᑐᓂᔭᐅᖃᑦᑕᖅᑐᑦ ᒪᓕᒃᑕᐅᓪᓗᑎᒃ ᑕᒪᕐᒥᒃ ᑲᑎᓪᓗᒋᑦ ᐃᓕᓐᓂᐊᖅᑏᑦ ᐃᓕᓐᓂᕌᓂᒃᓯᒪᓂᖏᓐᓂᒃ 
ᓇᓗᓇᐃᒃᑯᑕᖅᑖᕆᓯᒪᔭᖏᑦ. 

ᓇᒃᑳᖕᓂᖏᑦ: ᓄᓇᕗᒻᒥ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 

11. 

12. 

ᑮᓇᐅᔭᓂᒃ ᐊᑐᕐᓂᖏᓐᓂᒃ ᖃᐅᔨᓴᕋᑦᑕ ᐊᓯᖏᓐᓂᒃ 
ᖃᐅᔨᓴᓚᐅᙱᑦᑐᒍᑦ ᐊᑐᒐᒃᓴᓂᒃ ᐃᑲᔪᖅᓱᖅᑐᓂᒃ ᐃᓕᓐᓂᐊᒃᑲᓐᓂᕐᓂᕐᒥᒃ, ᓲᕐᓗ 
ᑕᐃᒃᑯᓂᖓ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᑐᐃᓐᓇᐅᔪᓂᒃ ᐊᒻᒪᓗ ᑲᓇᑕᒥ 
ᐃᓕᓐᓂᐊᒃᑲᓐᓂᕈᑎᒃᓴᓄᑦ ᐱᕝᕕᐅᔪᓐᓇᖅᑐᓂᒃ Canada Millennium 
Scholarship Foundation-ᒃᑯᑦ ᐃᑲᔫᓯᐊᖏᑦ.  

ᓇᓗᓇᐃᖅᓯᒪᑦᑎᐊᒃᑲᓐᓂᖅᑐᑦ ᖃᐅᔨᓴᖅᑕᑦᑎᓐᓂ ᑐᕌᒑᕆᔭᐅᔪᑦ, 
ᖃᓄᑎᒋ ᐊᖏᓂᖃᕐᒪᖔᑕ, ᖃᓄᐃᓕᐅᓚᐅᕐᒪᖔᑕ, ᒪᓕᒐᐃᓪᓗ ᐃᓱᐊᓃᑦᑐᑦ 
ᐅᓂᒃᑳᓕᐊᓂ ᑖᒃᑯᓇᓂ, ᑕᐃᔭᐅᔪᓂ ᑮᓇᐅᔭᓂᒃ ᖃᐅᔨᓴᕐᓂᐅᑉ 
ᐅᖃᐅᓯᐅᓂᖏᑦ. 



ᑮᓇᐅᔭᓄᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ- ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᑦ 

 

 
10 ᐅᓂᒃᑳᓕᐊᖏᑦ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ ᑲᓇᑕᒧ
 

13. 

14. 

15. 

ᐅᔾᔨᕆᔭᐅᓯᒪᔪᑦ ᐊᒻᒪᓗ ᐊᑐᓕᖁᔭᓕᐊᖑᔪᑦ 

ᐅᑐᒐᒃᓴᕐᒧᑦ ᐊᐅᓚᑦᑎᓂᖅ 

 ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑎᓄᑦ ᐱᖁᔭᕐᔪᐊᖅ ᐊᒻᒪᓗ 
ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑏᑦ ᒪᓕᒐᓪᓗᑐᖏᑦ ᑐᙵᕕᐅᔫᒃ ᑮᓇᐅᔭᓂᒃ 
ᐃᑲᔫᑎᓂᒃ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐊᑐᒐᒃᓴᒧᑦ. ᐃᖅᑲᓇᐃᔭᕐᕕᖓᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᒪᔨᐅᔪᑦ ᐋᖀᓂᕐᒥᒃ ᐊᑐᓕᖅᑎᑦᑎᓂᕐᒥᒡᓗ ᐊᑐᐊᒐᕐᓂᒃ, 
ᒪᓕᒐᕐᓂᒡᓗ ᐊᐅᓚᑕᐅᓂᖏᓐᓄᑦ FANS ᐊᒻᒪᓗ ᒪᓕᒐᒃᓴᓂᒃ 
ᑐᑭᑖᕈᑕᐅᕙᖕᓂᐊᖅᑐᓂᒃ ᐃᓕᓐᓂᐊᖅᑏᑦ ᐊᔪᖏᖃᑕᐅᔪᓐᓇᕐᓂᖏᓐᓂᒃ 
ᐊᑐᕈᓐᓇᕐᓂᖅ. ᓂᕆᐅᒋᓚᐅᖅᑕᕗᑦ ᐊᑐᐊᒐᐃᑦ ᐊᒻᒪᓗ ᒪᓕᒐᒃᓴᐃᑦ 
ᐊᔾᔨᒌᖕᓂᖏᓐᓂᒃ ᐱᖁᔭᕐᔪᐊᕐᒧᑦ ᐊᒻᒪ ᒪᓕᒐᓪᓗᑐᐃᓄᑦ ᒪᓕᖕᓂᖃᓪᓚᑦᑖᖁᓪᓗᒍ.  

ᐊᑐᒐᒃᓴᐃᑦ ᐱᑕᖃᕆᐊᖃᖅᑐᑦ ᑐᑭᓯᓇᑦᑎᐊᖅᑐᓂᒃ ᑐᕌᒐᕐᓂᒃ ᐊᒻᒪᓗ 
ᖃᓄᐃᓕᐅᕆᐊᖃᕐᓂᖅ 

1999-ᒥ, ᓄᓇᕗᑦ ᓄᓇᑖᕆᔭᐅᕌᓂᒃᓯᒪᑎᓪᓗᒍ, ᓄᓇᕗᑦ ᒐᕙᒪᖓᑦ 
ᑎᒍᐊᓚᐅᖅᐳᖅ FANS-ᒥᒃ ᓇᖕᒥᓂᖅ ᓄᓇᑦᑎᐊᖅᒥᑦ, ᐊᐅᓚᑕᐅᖏᓐᓇᖅᖢᓂ 
ᓄᓇᑦᑎᐊᕐᒥᑦ ᑎᑭᓚᐅᖅᑎᓐᓇᒍ 2001. ᑕᐅᔅᓱᒪᓂᐅᓚᐅᖅᑐᖅ, ᓴᓇᓚᐅᖅᑐᑦ 
ᐱᒋᐊᖅᑎᑕᐅᓂᕐᒪᑦ ᒫᓐᓇ ᐊᑐᖅᑕᐅᔪᖅ FANS ᐱᓕᕆᐊᒃᓴᖅ. ᓂᕆᐅᓚᐅᖅᐳᒍᑦ 
2006 ᑎᑭᓚᐅᖅᑎᓐᓇᒍ, ᒐᕙᒪᒃᑯᑦ ᓇᓗᓇᐃᔭᕐᓂᐊᓚᐅᕐᓂᖏᑦ ᐊᑐᒐᒃᓴᖅ 
ᑎᑭᐅᑎᖕᒪᖔᖅ ᐱᔭᕆᐊᖃᑕᖏᓐᓂᒃ ᓄᓇᕗᒻᒥᐅᑦ ᐋᖅᑭᒃᓯᓂᐊᓚᐅᕐᓂᖏᓐᓂᒡᓗ 
ᑐᑭᓯᓇᑦᑎᐊᖅᑐᓂᒃ ᑐᕌᒐᕆᔭᐅᔪᓂᒃ ᐊᒻᒪᓗ ᑎᓕᓯᔾᔪᑎᓂᒃ ᐊᑐᒐᒃᓴᒧᑦ. ᒪᕐᕉᖕᓂᒃ 
ᕿᒥᕐᕈᐊᓂᒃᓯᒪᔪᖃᓕᖅᑑᒐᓗᐊᖅ ᑭᓯᐊᓂ ᓇᓕᐊᑐᐃᓐᓇᖅ ᑐᕌᒐᖃᓚᐅᕐᒪᑕ 
ᐱᓕᕆᐊᒃᓴᐅᑉ ᑎᑭᐅᑎᓇᓱᒃᑕᖏᓐᓂᒃ. ᖃᐅᔨᓚᐅᖅᑕᕗᑦ ᐊᑐᒐᒃᓴᐅᑉ ᑐᙵᕕᖏᑦ, 
ᐱᒻᒪᕆᐅᒋᔭᖏᑦ ᐊᒻᒪ ᐱᔾᔪᑎᒋᓇᓱᒃᑕᖏᑦ ᐅᖃᖅᑕᐅᑦᑎᐊᖅᓯᒪᙱᑦᑐᑦ. 

2002-ᒥ, ᐃᖅᑲᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑐᒐᒃᓴᒥᒃ 
ᕿᒥᕐᕈᐊᒃᑲᓐᓂᓚᐅᖅᓯᒪᔪᑦ FANS-ᒥᒃ ᑐᕌᕐᓂᖅᓴᕆᓪᓗᓂᐅᒃ ᐃᑲᔫᑎᒃᓴᓄᒃ 
ᐃᓕᓐᓂᐊᖅᑎᓄᑦ ᐊᑐᒐᒃᓴᓂᒃ. ᕿᒥᕐᕈᐊᖅᑕᐅᖕᒪᑕ ᐊᒥᓱᓂᑦ 
ᐊᑐᓕᖁᔭᓕᐅᓚᐅᖅᑐᑦ, ᐃᓚᖏᑦ ᐱᙳᑎᖅᑕᐅᓂᐊᓕᖅᐸᑕ 
ᐋᖅᑭᒋᐊᖅᑕᐅᔭᕆᐊᖃᕋᔭᖅᑐᑦ ᒪᓕᒐᐃᑦ ᒪᓕᒐᓪᓗᑐᐃᓪᓗ. 
ᖃᓄᐃᓕᐅᕆᐊᖁᔭᐅᔪᓂ ᐊᑐᓕᖁᔭᐅᔪᓃᑦᑐᓂ, ᒐᕙᒪᒃᑯᑦ ᑎᒍᐊᓚᐅᖅᑐᑦ 
ᐊᑕᐅᓰᓐᓇᕐᒥᒃ, ᐊᑭᑦᑐᕆᐊᖅᑕᐅᓂᖏᓐᓂ ᐃᓅᔾᔪᑎᒃᓴᓄᐃᑦ FANS-ᓂᒃ 
ᐱᔭᐅᖃᑦᑕᖅᑐᓂ. 2004-ᒥ, ᐃᖅᑲᓇᐃᔭᕐᕕᖓᑦ ᕿᒥᕐᕈᐊᕆᐊᒃᑲᓐᓂᓕᓚᐅᖅᑐᑦ 
ᖃᐅᔨᒃᑲᐃᔾᔪᑏᑦ ᐊᑐᒐᒃᓴᐅᑉ ᓇᓗᓇᐃᒃᑯᑕᖏᓐᓂᒃ ᐅᔾᔨᖅᓱᑦᑎᐊᕋᓗᐊᕐᒪᖔᑕ 
ᖃᐅᔨᒃᑲᐃᔾᔪᑎᓂᒃ ᐃᓗᐊᓃᑦᑐᓂᒃ ᐃᓕᓐᓂᐊᖅᑏᑦ ᑮᓇᐅᔭᒃᑯᑦ 
ᐃᑲᔪᖅᑕᐅᓂᖏᓐᓄᑦ ᒪᓕᒐᐃᑦ ᐊᒻᒪᓗ ᒪᓕᒐᓪᓗᑐᐃᓐᓂ. ᖃᐅᔨᓯᒪᔪᒍᑦ 
ᓱᒋᐊᖅᑕᐅᓯᒪᙱᓐᓂᖏᓐᓂᒃ ᖃᓄᐃᓕᐅᕆᐊᕈᑕᐅᓇᔭᖅᑐᔮᖅᑐᑦ ᐱᔾᔪᑎᖃᖅᑐᓂᒃ 
ᐊᑐᓕᖁᔭᓕᐊᖑᓯᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᑕᐃᒃᑯᓇᓂ 
ᕿᒥᕈᐊᖅᑕᐅᓂᕕᓂᐅᔪᓂ.  

17. 

ᐃᖅᑲᓇᐃᔭᕐᕕᒻᒥ ᐃᓕᓐᓂᐊᖅᑐᓕᕆᔨᒃᑯᓐᓂ ᖃᐅᔨᒪᔪᑦ 
ᐱᔭᕆᐊᖃᖅᑕᖏᑦ ᓄᓇᕗᒻᒥ ᐃᓕᓐᓂᐊᒃᑲᓐᓂᕈᒪᔪᑦ ᐊᔾᔨᒋᔭᐅᖏᒻᒪᑕ 
ᑕᐃᒃᑯᓄᖓ ᐃᓕᓐᓂᐊᖅᑎᐅᔪᓄᑦ ᐊᓯᖏᓐᓂ ᑲᓇᑕᒥ. 25-%-ᑐᐃᓐᓇᐃᑦ 
ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᐃᓕᓐᓂᐊᕌᓂᖃᑦᑕᕐᒪᑕ ᐃᓕᓐᓂᐊᕐᕕᐊᓗᖕᒥᑦ, 
ᐊᒻᒪᓗ ᐊᒥᓲᙱᓐᓂᖅᓴᐃᑦ ᐳᓴᑦᑎᑎᒍᑦ ᑕᐃᒃᑯᓇᙵᑦ ᐃᓕᓐᓂᐊᕌᓂᒃᓯᒪᔪᓂᑦ 
ᐃᓕᓐᓂᐊᕆᐊᒃᑲᓐᓂᓲᖑᕗᑦ ᐳᖅᑐᓂᖅᓴᓄᑦ. ᓄᓇᕗᒻᒥᐅᓂ ᐃᓕᓐᓂᐊᖅᓯᒪᓃᑦ 
ᐊᑦᑎᖕᓂᖅᓴᐅᖕᒪᑕ ᑕᐃᒃᑯᓇᖓ ᑲᓇᑕᒥᐅᑕᐃᑦ ᓴᓂᐊᓂ ᑲᑎᓪᓗᒋᑦ, ᓄᓇᕗᒻᒥ 
ᐃᓕᓐᓂᐊᕈᑏᑦ ᐱᒋᐊᖅᑎᑕᐅᓚᐅᖏᓐᓂᖏᓐᓄᑦ ᑭᓯᐊᓂ ᒫᓐᓇᓵᖅ 50-ᖑᓯᒪᔪᓂ 
ᐊᕐᕌᒍᓂ. ᑕᐃᔅᓱᒪᓂᒧᑦ ᑎᑭᓚᐅᖅᑎᓐᓇᒍ, ᐊᒥᓱᑦ ᐃᓄᐃᑦ 
ᐱᕕᒃᓴᖃᖃᑦᑕᓚᐅᙱᑦᑐᑦ ᐃᓕᓐᓂᐊᕆᐊᖃᑕᐅᔪᓐᓇᕐᓂᖅ. ᐃᓕᓐᓂᐊᕈᓐᓇᕐᓂᖅ 
ᑎᑭᒪᔪᓂᒃ ᐳᖅᑐᓂᓕᖕᒧᑦ 12-ᒧᑦ ᐊᑐᐃᓐᓇᐅᓕᓵᓚᐅᕐᒪᑦ ᓄᓇᓕᖕᓂ ᓄᓇᕗᒻᒥ 
ᑕᒪᐃᓐᓂᑲᓴᒃ ᑭᓯᐊᓂ 1986-ᖑᓕᖅᑎᓪᓗᒍ.  

ᓄᓇᕗᒻᒥ ᑮᓇᐅᔭᓕᐅᕈᑎᒃᓴᐃᑦ ᐱᐅᓯᕙᓪᓕᐊᑎᓪᓗᒋᑦ, ᐊᔪᙱᑦᑐᓂᒃ 
ᐃᖅᑲᓇᐃᔭᖅᑎᑖᕆᐊᖃᕐᓂᐊᖅᑐᑦ ᑕᒪᐃᓐᓂᑦ ᐃᖅᑲᓇᐃᔭᕐᕕᐅᔪᓐᓇᖅᑐᓂᒃ. 
ᐊᒻᒪᓗ ᓱᓕ, ᑐᕌᒑᕆᔭᐅᔪᑦ 23-ᒦᑦᑐᑦ ᓄᓇᕗᒻᒥ ᓄᓇᑖᕈᑎᓂ ᒪᓕᒃᑕᐅᒍᑎᒃ, 
ᐊᒥᓲᓂᖅᓴᐃᑦ ᐃᓄᐃᑦ ᐃᖅᑲᓇᐃᔭᕆᐊᖃᕐᓂᐊᖅᑐᑦ ᒐᕙᒪᒃᑯᓐᓂ, ᐃᓄᐃᑦ 
ᐊᒥᓱᓃᖏᓐᓂᒃ ᒪᓕᖕᓂᒃᑕᐅᓂᖅᓴᐅᓗᑎᒃ. ᑕᒪᒃᑯᐊ ᐃᖅᑲᓇᐃᔮᒃᓴᐃᑦ 
ᐱᔭᐅᔪᓐᓇᖅᑐᑦ ᐃᓕᓐᓂᐊᖅᓯᒪᔪᓄᑦ ᐳᖅᑐᓂᖅᓴᓂᒃ, ᐃᓕᓐᓂᐊᖅᓯᒪᓂᖅ ᐊᒻᒪᓗ 
ᐊᔪᕈᓐᓃᖅᓴᓂᖅ ᐱᑕᖃᕆᐊᖃᓪᓚᕆᒃᑎᓪᓗᒋᑦ ᐊᓯᔾᔨᕈᑕᐅᓂᐊᖅᐸᑕ 
ᑮᓇᐅᔾᔭᒃᓴᐅᑎᒃᓴᓄᑦ ᓯᕗᓂᒃᓴᒥ ᓄᓇᕗᒻᒥ.  

2006-2007-ᒥ, ᐃᖅᑲᓇᐃᔭᕐᕕᖓᑦ ᐱᓕᕆᐊᒃᓴᓂᒃ ᐸᕐᓇᐅᑎᖏᓐᓂ, 
ᐅᖃᖅᓯᒪᔪᑦ ᕿᒥᕐᕈᐊᒃᑲᓐᓂᕐᓂᐊᕐᓂᖅ ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑎᓂᒃ 
ᒪᓕᒐᐃᑦ, ᒪᓕᒐᓪᓗᑐᐃᑦ, ᐊᑐᐊᒐᐃᑦ ᐊᒻᒪᓗ ᓇᓗᓇᐃᒃᑯᑕᐃᑦ, ᐃᓱᒪᒋᓗᒋᑦ 
ᐋᖅᑭᐅᒪᑦᑎᐊᕆᐊᖃᕐᓂᖏᑦ ᐊᑐᐃᓐᓇᐅᑎᑕᐅᕙᒃᑐᑦ ᐊᒻᒪᓗ 
ᐅᓂᒃᑳᕈᑕᐅᑦᑎᐊᖃᑦᑕᕆᐊᖃᕐᓂᖏᑦ. ᑭᓯᐊᓂ, ᖃᐅᔨᓴᖅᑎᓪᓗᑕ, ᑖᓐᓇ 
ᕿᒥᕐᕈᓂᖅ ᐱᒋᐊᖅᑕᐅᓚᐅᙱᑦᑐᖅ ᐊᒻᒪ ᐸᕐᓇᐃᓪᓚᕆᖕᓂᖏᓐᓂᒃ 
ᕿᒥᕐᕈᓛᕐᓂᖏᓐᓂᒃ ᖃᐅᔨᓚᐅᙱᑦᑐᒍᑦ. 

ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ, 
ᐃᓚᒋᓪᓗᓂᐅᒃ ᐸᕐᓇᒃᓯᒫᓂᒃᑕᒥᓄᑦ ᕿᒥᕐᕈᓛᕐᓂᖏᓐᓄᑦ, ᑐᑭᓯᓇᑦᑎᐊᖅᑐᓂᒃ 
ᐋᖅᑭᒃᓯᓪᓗᐊᖅᑐᑦ ᑐᕌᒐᕆᔭᐅᔪᓂᒃ FANS-ᒧᑦ ᐱᓕᕆᐊᒃᓴᒧᑦ ᐊᒻᒪᓗ 
ᐊᑐᓕᖅᑎᑦᑎᓪᓗᑎᒃ ᐃᓛᓐᓂᒃᑯᑦ ᕿᒥᕐᕈᖃᑦᑕᓛᕐᓂᕐᒧᑦ ᐊᑑᑎᖃᐃᓐᓇᖁᓪᓗᒋᑦ 
ᓄᓇᕗᒻᒥᐅᑦ ᐱᔭᕆᐊᖃᕐᓂᖏᓐᓄᑦ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᒋᓯᒪᔭᖓ ᑖᔅᓱᒪ 
ᐅᑐᓕᖁᔭᐅᔫᑉ ᒥᒃᓵᓄᑦ. ᐃᖅᑲᓇᐃᔭᕐᕕᒃ ᐋᖅᑭᒃᓱᐃᓯᒪᓕᖅᐳᑦ ᑐᕌᒐᕐᖓᐅᑕᐅᔪᓂᒃ 
ᐊᒻᒪ ᑎᑭᐅᑎᓇᓱᒐᒃᓴᓂᒃ ᐊᑐᒐᒃᓴᒧᑦ. ᑐᕌᒐᕐᖓᐅᑕᐅᔪᑦ ᑎᑭᐅᑎᓇᓱᒐᒃᓴᐃᓪᓗ 
ᐱᖃᓯᐅᑎᕗᑦ ᐋᖅᑭᒃᓱᐃᓂᖅ ᐆᒃᑐᖅᑕᐅᔪᓐᓇᖅᑐᓂᒃ ᑭᖑᓪᓕᕐᒥ 
ᐊᓯᔾᔨᕐᓂᑯᕕᓂᕐᓂᒃ, ᕿᒥᕐᕈᒃᑲᓐᓂᖃᑦᑕᐃᓐᓇᕐᓂᖅ ᐊᒻᒪ 

20. 

21. 

22. 

23. 

ᓇᓗᓇᐃᔭᖃᑦᑕᐃᓐᓇᕐᓂᖅ, ᓇᓕᖅᑲᕇᖕᓂᖏᑦ ᐱᔨᑦᑎᖅᑕᐅᓂᕐᒧᑦ 
ᑎᑭᑕᐅᔭᕆᐊᓖᑦ ᐊᒻᒪ ᐃᓗᐊᓂ ᓯᓚᑖᓂᓗ ᐊᐅᓚᑦᑎᓂᖅ.  

ᐊᑐᒐᒃᓴᐃᑦ ᐱᑕᖃᙱᓗᐊᖅᑐᑦ ᐊᑐᐊᒐᕐᓂᒃ ᐊᒻᒪᓗ ᓇᓗᓇᐃᒃᑯᑕᕐᓂᒃ 
ᐃᑲᔫᑕᐅᓂᐊᖅᑐᓂᒃ ᐃᖅᑲᓇᐃᔭᕐᕕᖕᓂᒃ ᑕᒻᒪᖅᓯᒪᙱᑦᑐᓂᒃ 
ᐃᓱᒪᓕᐅᕈᓐᓇᕐᓂᖅ 

ᓂᕆᐅᓚᐅᕋᓗᐊᕋᑦᑕ ᐱᑕᖃᖅᑐᓂᒃ ᐊᑐᐊᒐᕐᓂᒃ ᓇᓗᓇᐃᒃᑯᑕᕐᓂᒡᓗ 
ᖃᓄᖅ ᐆᒃᑐᕈᓐᓇᕐᒪᖔᑕ FANS-ᓂᒃ ᐃᑲᔫᑎᓂᒃ ᒪᓕᒐᓪᓕᑐᕐᓂᒃ ᐊᒻᒪᓗ ᖃᓄᖅ 
ᐊᑐᐃᓐᓇᐅᑎᑕᐅᓲᖑᖕᒪᖔᑕ ᐊᑐᒐᒃᓴᐃᑦ. ᑕᒪᒃᑯᐊ ᐊᑐᐊᒐᐃᑦ ᐊᒻᒪᓗ 
ᓇᓗᓇᐃᒃᑯᑕᐃᑦ ᐱᑕᖃᕋᔪᒃᑐᑦ ᓴᓇᔭᐅᓯᒪᓪᓗᑎᒃ ᐃᖅᑲᓇᐃᔭᕐᕕᐅᑉ ᐃᓗᐊᓂ, 
ᐊᑐᖅᑕᐅᕙᒃᓱᑎᒃ ᐊᑐᒐᒃᓴᓕᕆᔨᓄᑦ ᐃᖅᑲᓇᐃᔭᖅᑎᓄᑦ, ᓇᓗᓇᐃᒃᑯᑕᐅᓪᓗᑎᒃ 
ᖃᓄᖅ ᐃᓱᒪᓕᐅᖃᑦᑕᕆᐊᖃᕐᒪᖔᑕ ᐊᒻᒪᓗ ᐊᔾᔨᒌᖕᓂᒃ 
ᒪᓕᒃᑐᐃᓐᓇᐅᖃᑦᑕᕐᓂᐊᕐᒪᑕ.  

ᖃᐅᔨᓚᐅᖅᑐᒍᑦ FANS-ᑯᑦ ᐊᑐᒐᒃᓴᐃᑦ ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ 
ᐃᑲᔫᑎᓄᑦ ᐊᑐᐊᒐᖅᑕᖃᖏᒻᒪᑕ, ᐊᒻᒪᓗ ᓇᓗᓇᐃᒃᑯᑕᖃᖏᖢᑎᒃ 
ᐃᖅᑲᓇᐃᔭᖅᑏᑦ ᐊᑐᕈᓐᓇᖅᑕᖏᓐᓂᒃ ᐊᐱᖅᑯᑎᒃᓴᖃᓕᕌᖓᑕ ᖃᓄᖅ 
ᐊᐅᓚᑕᐅᔭᕆᐊᖃᕐᒪᖔᑕ. ᓴᓂᐊᓂ ᐊᓯᖏᑦ ᒪᓕᒐᐃᑦ ᒪᓕᒐᓪᓗᑐᐃᓪᓗ, 
ᑎᑎᖅᑲᑐᐊᑦ ᓇᓂᓯᒪᔭᕗᑦ ᓴᓇᔭᐅᓯᒪᔪᑦ ᐊᑐᒐᒃᓴᓄᑦ ᓇᓗᓇᐃᒃᑯᑕᐃᑦ 
ᓴᓇᔭᐅᓯᒪᔪᑦ ᐃᓕᓐᓂᐊᖅᑎᓄᑦ ᑐᕌᒐᔪᑦ. ᑕᐃᒃᑯᐊ ᓇᓗᓇᐃᒃᑯᑕᐃᑦ ᐃᓚᖏᓐᓂᒃ 
ᐊᑐᐊᒐᒃᓴᓂᒃ ᐱᖃᓯᐅᔾᔨᓯᒪᙱᒻᒪᑕ, ᐊᒻᒪᓗ ᐃᓚᖏᓐᓂ ᐊᔾᔨᒋᖏᒻᒪᕆᒃᖢᓂᒋᑦ 
ᒪᓕᒐᓪᓗᑐᐃᑦ. ᐃᖅᑲᓇᐃᔭᖅᑏᑦ ᐊᔪᓕᖃᑦᑕᕐᒪᑕ ᑐᑭᓕᐅᕈᓐᓇᕐᓂᖅ 
ᒪᓕᒐᓪᓗᑐᕐᓂᒃ ᐊᒻᒪᓗ ᐊᑐᒐᒃᓴᓄᑦ ᓇᓗᓇᐃᒃᑯᑕᕐᓂᒃ, ᑕᐃᒪᐃᓂᖓᓄᓪᓗ 
ᒪᓕᒋᐊᖃᓕᖃᑦᑕᖅᑐᑦ ᓇᖕᒥᓂᖅ ᐃᓱᒪᓕᐊᒥᓂᒃ ᐊᒻᒪᓗ ᐃᓕᓴᕆᔭᐅᓯᒪᙱᑦᑐᓂᒃ 
ᐱᖅᑯᓯᕆᔭᐅᔪᓂᒃ ᖃᐅᔨᓴᕐᓂᕐᒥᓂ ᐆᒃᑐᕈᑎᓂᒃ ᐊᒻᒪᓗ ᑐᓂᐅᖅᑲᐃᒋᐊᕌᖓᒥᒃ 
ᐃᑲᔫᑎᒃᓴᓂᒃ.  

ᑎᓕᓯᓯᒪᔾᔪᑏᑦ ᐃᓛᓂᒃᑯᑦ ᑐᓂᔭᐅᖃᑦᑕᖅᑑᒐᓗᐊᑦ ᖃᕆᑕᐅᔭᒃᑯᑦ 
ᑎᑎᖅᑲᖅᑖᕈᑎᒃᑯᑦ, ᑭᓯᐊᓂ, ᐊᑕᐅᓯᕐᒦᑎᑕᐅᕙᓪᓕᐊᓯᒪᖏᒻᒪᑕ, ᓯᕗᓂᒃᓴᒥ 
ᑐᑭᓯᓂᐊᕐᕕᐅᔪᓐᓇᕐᓂᐊᕐᓗᑎᒃ. ᐅᖃᐅᔾᔭᐅᓚᐅᖅᑐᒍᑦ ᐃᖅᑲᓇᐃᔭᖅᑎᓂᑦ 
ᑐᑭᓯᓂᐊᖃᑦᑕᖅᑐᑦ ᐊᖓᔪᖄᕆᔭᒥᓄᑦ ᐃᖅᑲᓇᐃᔭᖃᑎᒥᓄᓗᓐᓃᑦ 
ᐊᐱᖅᑯᑎᒃᓴᖃᓕᕌᖓᒥᒃ. ᑭᓯᐊᓂ, ᖃᐃᔨᓚᐅᖅᑐᒍᑦ 
ᐃᖅᑲᓇᐃᔭᖅᑎᑕᖃᐅᕐᓂᖓᓂᒃ ᓄᖅᑲᖓᓚᐅᑲᒃᑐᓂᒃ ᐊᒻᒪᓗ 
ᐃᖅᑲᓇᐃᓚᐅᑲᒃᑎᑦᑎᒃᑲᐅᓂᖏᓐᓂᒃ ᐊᕐᕕᐊᓂ ᐊᑐᐃᓐᓇᕈᐃᕙᓪᓕᐊᔨᐅᔪᓂ 
ᐃᖅᑲᓇᐃᔭᕐᕕᖕᒥ. ᑕᐃᒪᐃᓐᓂᖓᓄᑦ, ᐃᖅᑲᓇᐃᔭᕐᕕᓕᒫᖓᓂ 
ᐃᖅᑲᐅᒪᔭᐅᔭᕆᐊᓖᑦ ᑐᙵᕕᒋᔭᐅᔪᓐᓇᙱᑦᑐᑦ ᐊᔾᔨᒌᖏᓐᓇᕐᓂᒃ 
ᐃᓱᒪᓕᐅᕈᑕᐅᔪᓐᓇᙱᖦᖢᑎᒃ ᐊᒻᒪ ᒪᓕᒍᑕᐅᔪᓐᓇᙱᖦᖢᑎᒃ ᐱᖁᔭᕐᔪᐊᕐᒧᑦ 
ᐊᒻᒪ ᒪᓕᒐᓪᓗᑐᐃᓄᑦ.  

2004-ᒥ, ᐃᖅᑲᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᐊᓚᐅᖅᑐᑦ 
ᐃᓕᓐᓂᐊᖅᑎᓄᑦ ᑮᓇᐅᔭᓄᑦ ᐃᑲᔫᑏᑦ ᒪᓕᒐᓪᓗᑐᖏᓐᓂᒃ, ᐊᒻᒪᓗ ᐊᑐᒐᒃᓴᐃᑦ 

24. 

25. 

26. 

ᓇᓗᓇᐃᒃᑯᑕᖏᓐᓂᑦᒃ, ᐊᒻᒪᓗ ᓇᓂᓯᓚᐅᖅᓱᑎᒃ ᐊᒥᓱᒐᓴᖕᓂᒃ 
ᐊᔾᔨᒌᖏᓗᐊᕐᓂᐅᔪᓂᒃ. ᑕᐃᔅᓱᒪᓂ ᖃᐅᔨᓴᕋᑦᑎᒍᑦ, ᐊᔾᔨᒌᙱᓐᓂᖏᑦ ᓱᓕ 
ᐋᖅᑭᒃᑕᐅᓯᒪᔪᐃᓐᓇᐅᓚᐅᙱᑦᑐᑦ. ᑕᐃᒪᐃᓂᖏᓐᓄᑦ ᑐᑭᖏᑦ ᓇᖕᒥᓂᖅᓗ 
ᐃᓄᖕᓄᑦ ᐃᓱᒪᓕᐅᕈᑕᐅᔭᕆᐊᖃᓂᖏᑦ ᐃᖅᑲᓇᐃᔭᕐᕕᖓᓂ ᐊᔪᕈᑕᐅᔪᑦ 
ᐅᔾᔨᖅᑐᑦᑎᐊᕆᐊᖃᕐᓂᖅ ᐊᑐᒐᒃᓴᓄᑦ ᐃᓱᒪᓕᐅᖅᑕᐅᔪᑦ 
ᒪᓕᑦᑎᐊᕆᐊᖃᕐᓂᖏᓐᓂᒃ ᒪᓕᒐᕐᓂᒃ ᒪᓕᒐᓪᓗᑐᕐᓂᒡᓗ. ᐆᒃᑐᕈᑕᐅᔪᑦ 
ᐊᔾᔨᒌᒃᑕᙱᓐᓂᖏᒃ ᒪᓕᒐᓪᓗᑐᐃᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᑕᑯᔭᒃᓴᖅ 2-ᒥ. 

ᖃᐅᔨᓚᐅᕐᒥᔪᒍᑦ ᑐᑭᓯᓂᕐᓗᒃᑕᐅᓯᒪᓂᖏᑦ ᒪᓕᒐᓪᓗᑐᐃᑦ ᐊᓯᖏᓐᓂ 
ᓱᔪᖃᖅᑐᓂ, ᐱᔾᔪᑕᐅᖃᑦᑕᖅᓯᒪᔪᑦ ᐃᓱᒪᓕᐅᖅᑲᑦᑕᕐᓂᖅ ᓱᕋᐃᔪᓂᒃ 
ᒪᓕᒐᓪᓗᑐᖅᓂᒃ. ᓲᕐᓗ ᐆᒃᑑᑎᒋᓪᓗᒍ, ᖃᐅᔨᓚᐅᖅᑐᒍᑦ ᐃᓕᓐᓂᐊᖅᑐᒥᒃ 
ᐱᔭᕇᑦᑎᐊᖅᓯᒪᔪᖅ 60%-ᓂᒃ ᐊᖏᓂᓕᖕᓂᒃ ᐃᓕᓐᓂᐊᖅᑕᒥᓂᒃ, 
ᖃᐅᔨᓴᖅᑕᐅᓂᕐᒦᑎᑕᐅᓕᓚᐅᖅᑐᖅ, ᐱᔾᔪᑕᐅᓪᓗᑎᒃ ᐃᓕᓐᓂᐊᖃᑦᑕᖅᑕᖏᓐᓂᒃ 
ᐃᓕᓯᒪᔭᖏᑦ ᑎᑭᐅᒪᓂᖏᓐᓄᑦ ᐊᑖᓂ 60%. ᒪᓕᒐᓪᓗᑐᐃᑦ ᐅᖃᖅᓯᒪᕗᑦ 
ᓄᖅᑲᖅᑎᑕᐅᔪᓐᓇᕐᓂᖓ ᑮᓇᐅᔭᖅᑎᒍᑦ ᐃᑲᔪᖃᑦᑕᕐᓂᖅ ᐃᓕᓐᓂᐊᖅᑎ 
ᐃᓕᓐᓂᐊᑦᑎᐊᙱᑉᐸᑦ ᓈᒻᒪᒋᔭᐅᙱᑦᑐᒥᒃ. ᐊᒻᒪᐃᓛᒃ, ᐊᑐᒐᒃᓴᐅᑉ 
ᓇᓗᓇᐃᒃᑯᑕᖏᑎᒍᑦ ᐃᓕᓐᓂᐊᖅᑏᑦ FANS-ᒃᑯᓐᓂᑦ ᐃᑲᔪᖅᑕᐅᕙᒃᑐᑦ 
ᐃᓕᓐᓂᐊᖃᑦᑕᖅᑎᓪᓗᒋᑦ ᐅᓄᓛᕆᔪᓐᓇᖅᑕᒥᓂᒃ ᐃᓕᓐᓂᐊᒐᒃᓴᖃᖅᖢᑎᒃ 
ᐱᐊᓂᒃᓯᔭᕆᐊᖃᕐᓂᖏᓐᓂᒃ 60% ᐅᖓᑖᓂᓪᓘᓐᓃᑦ ᐃᓕᓐᓂᐊᖅᑕᒥᓂᒃ FANS-
ᓂᒃ ᑮᓇᐅᔭᖅᑖᒃᑲᓐᓂᕈᓐᓇᕐᓂᐊᕈᑎᒃ. ᑭᓯᐊᓂ, ᐊᑐᒐᒃᓴᐅᑉ ᓇᓗᓇᐃᒃᑯᑕᖓ 
ᑐᑭᑖᖅᑎᑕᐅᓚᐅᕐᒪᑦ ᐃᓕᓐᓂᐊᖅᑎ 60%-ᓂᒃ ᖄᖏᐅᑎᔭᕆᐊᖃᕐᓂᖏᓐᓂᒃ 
ᐊᑯᓪᓕᖅᐹᕆᓗᓂᐅᒃ ᐃᓕᓐᓂᐊᕐᓇᐅᑎᓪᓗᒍ.  

ᖃᐅᔨᓚᐅᕐᒥᔪᒍᑦ ᐃᒪᐃᓕᖓᕙᒃᑐᓂᒃ, ᐅᑎᖅᑎᑦᑎᖃᑦᑕᕆᖃᖅᑐᑦ 
ᐃᑲᔫᓯᐊᖅᑖᕕᓂᕐᒥᓂᒃ ᐊᔾᔨᒌᒃᑐᒥᒃ ᐊᑐᖅᑕᐅᓯᒪᙱᑦᑐᑦ ᐃᓕᓐᓂᐊᖅᑎᓄᑦ, 
ᐃᓕᓐᓂᐊᕐᓂᕐᒥᓂᒃ ᓄᖃᖅᓯᒪᔪᓂ. ᐊᑕᐅᓯᖅ ᐃᓕᓐᓂᐊᖅᑎᐅᔪᖅ 
ᐅᑎᖅᑎᑎᖁᔭᐅᓪᓗᓂ ᐊᐅᓪᓚᕈᑎᒃᓴᒥᓂᒃ, ᐃᓕᓐᓂᐊᕆᐊᕈᑎᒥᓂᒃ, 
ᐅᖃᓕᒫᒐᖅᑖᕈᑎᒃᓴᒥᒃ, ᐊᒻᒪᓗ ᐃᓅᔾᔪᑎᒃᓴᒥᓂᒃ, ᑕᐃᒪᖓᑦ 
ᐱᖃᑦᑕᕆᐊᓕᓚᐅᖅᑕᖏᓐᓂᒃ ᐃᓕᓐᓂᐊᕐᓂᖅ ᐱᒋᐊᖅᑎᓪᓗᒍ, - ᐃᒪᐃᓕᖓᔪᒥᒃ, 
$15,700-ᓂᒃ, ᐊᓯᐊᓗ ᐃᓕᓐᓂᐊᓚᐅᖅᑐᖅ ᐅᑎᖅᑎᑕᐅᖁᔭᐅᑐᐃᓐᓇᖅᓱᓂ 
ᐃᓅᔾᔪᑎᒃᓴᕆᓚᐅᖅᑕᒥᓂᒃ ᑕᕿᑕᒫᖅ, ᐃᓕᓐᓂᐊᖅᑎᐅᑉ ᐊᑐᓚᐅᖅᑕᖏᓐᓂᒃ - 
ᐃᒪᐃᑦᑐᓂᒃ $825-ᓂᒃ. ᖃᐅᔨᒪᔾᔪᑏᑦ ᐃᑲᔫᑎᐅᔪᑦ ᑕᒪᒃᑯᐊ 
ᐃᓱᒪᓕᐅᖅᑕᐅᓂᖏᓐᓄᑦ ᑎᑎᕋᖅᓯᒪᔪᑦ ᐱᑕᖃᙳᑦᑐᑦ ᑎᑎᖅᑲᖃᕐᕕᖏᓐᓂ.  

ᐱᑕᖃᙱᓐᓂᖏᑦ ᐊᑐᐊᒐᐃᑦ ᐊᒻᒪ ᓇᓗᓇᐃᒃᑯᑕᐃᑦ 
ᐊᒃᑐᐊᖃᑦᑕᖅᓯᒪᔪᖅ ᐃᖅᑲᓇᐃᔭᖅᑏᑦ ᑐᑭᓕᐅᕆᔪᓐᓇᕐᓂᖏᓐᓂᒃ 
ᒪᓕᒐᓪᓗᑎᖏᓐᓂᒃ. ᑕᐃᒪᐃᓐᓂᑯᐊᓄᑦ ᐊᔾᔨᒌᙱᑦᑐᒃᑯᑦ. 

ᑕᑯᔭᒃᓴᖅ 2 ᐊᔾᔨᒋᙱᓐᓂᖏᑦ ᒪᓕᒐᓪᓗᑐᖏᑦ ᐊᒻᒪ FANS-ᒧᑦ ᐊᑐᖅᑕᐅᓂᖓᓄᑦ 
ᓇᓗᓇᐃᒃᑯᑕᖅ 

ᓇᓂᕐᒥᐅ ᑕᐅᓂᖓ 

ᐱᔪᓐᓇᖅᑎᑕᐅᓂᕐᒧᑦ FANS ᐃᑲᔫᓯᐊᖏᓐᓂᒃ, ᐃᓕᓐᓂᐊᖅᑎ ᓄᓇᕗᒻᒥᐅᑕᐅᔭᕆᐊᓕᒃ 
12-ᓂᒃ ᑕᖅᑭᓂᒃ. FANS-ᒧᑦ ᒪᓕᒐᓪᓗᑎᐃᑦ ᐊᒻᒪ ᐊᑐᖅᑕᐅᓂᖓᓄᑦ ᓇᓗᓇᐃᒃᑯᑕᖅ 
ᐊᓯᐊᒎᕈᓐᓇᖅᑎᑦᑎᕗᖅ ᓇᓂᕐᒥᐅᑕᐅᔭᕆᐊᖃᕐᓂᖓᓄᑦ. ᐋᓐᓂᐊᖅᑐᓕᕆᓂᕐᒧᑦ 
ᐱᔾᔪᑕᐅᔪᑦ, ᑎᑎᕋᖅᑕᐅᓯᒪᓪᓗᓂ ᐊᓯᐊᒎᕈᓐᓇᕈᑕᐅᓂᕐᒧᑦ FANS-ᒧᑦ ᐊᑐᖅᑕᐅᓂᖓᓄᑦ 
ᓇᓗᓇᐃᒃᑯᑕᖓᓃᑦᑐᑦ, ᒪᓗᒐᓪᓗᑐᐃᓃᓐᓇᑎᒃ. 

ᑮᓇᐅᔭᖅᑖᖅᑎᑕᐅᖃᑦᑕᕐᓂᖅ ᐊᓯᖏᓐᓂᒃ ᑎᒥᐅᔪᓂᒃ 

ᐱᓕᕆᐊᒃᓴᖅ ᐊᑐᖅᑕᐅᖃᑦᑕᕐᓂᖓᓄᑦ ᓇᓗᓇᐃᒃᑯᑕᖅ ᑭᒡᓕᓕᐅᖅᓯᒪᔪᖅ ᐊᓯᖏᓐᓂᒃ 
ᑮᓇᐅᔭᖅᑖᖅᑎᑕᐅᔪᓐᓇᖅᑐᓄᑦ ᐃᖅᑲᓇᐃᔭᕐᕕᐅᑉ 
ᑮᓇᐅᔭᖅᑖᖅᑎᑦᑎᖃᑎᒋᖃᑦᑕᖅᑕᒥᓄᑦ, ᒪᓕᒐᓪᓗᑐᐃᓪᓗ ᑭᒡᓕᓕᐅᖅᓯᒪᓇᑎᒃ. ᐊᒻᒪ ᓱᓕ, 
ᒪᓕᒐᓪᓗᑐᐃᑦ ᐅᖃᖅᑎᑦᑎᔪᑦ ᐃᓕᓐᓂᐊᖅᑎᓂᒃ ᖃᔅᓯᑖᖅᑎᑕᐅᖃᑦᑕᕐᓂᕐᒥᓂᒃ 
ᐊᓯᖏᓐᓂᒃ. ᐱᓕᕆᐊᒃᓴᕐᒧᑦ ᐊᑐᖅᑕᐅᖃᑦᑕᕐᓂᖓ ᓇᓗᓇᐅᒃᑯᑕᖅ ᐅᖃᖅᓯᒪᓇᓂ 
ᑕᐃᒪᐃᑦᑐᓂᒃ ᖃᐅᔨᒃᑲᐃᔾᔪᑎᓂᒃ ᐱᑕᖃᖁᔨᔪᒥᒃ. ᐊᒻᒪᐃᓛᒃ ᐱᓇᓱᐊᕐᓂᕐᒧᑦ 
ᑕᑎᑎᒐᕈᑏᑦ ᐱᓕᕆᐊᒃᓴᒧᑦ ᐅᖃᖅᓯᒪᙱᒃᑭᓪᓗᑎᒃ ᐅᖃᕆᐊᖃᕐᓂᖏᓐᓂᒃ 
ᑮᓇᐅᔭᖅᑖᕆᖃᑦᑕᖅᑕᒥᓂᒃ ᐊᓯᖏᓐᓂᒃ ᑎᒥᐅᔪᓂᑦ. 

ᐅᑎᖅᑎᑕᐅᔭᕆᐊᖃᕐᓂᖏᑦ ᐊᑐᖅᑐᐊᑕᐅᔪᑦ 

ᐱᓕᕆᐊᒃᓴᖅ ᐊᑐᖅᑕᐅᖃᑦᑕᕐᓂᖓᓄᑦ ᓇᓗᓇᐃᒃᑯᑕᖅ ᐅᖃᖅᓯᒪᔪᖅ ᐃᓕᓐᓂᐊᖅᑏᑦ 
ᐅᑎᖅᑎᑦᑎᕙᓪᓕᐊᔭᕆᐊᖃᕐᓂᖏᓐᓂᒃ ᐊᑐᖅᑐᐊᓚᐅᖅᑕᒥᓂᒃ ᑕᖅᑮᑦ 6 
ᐊᓂᒍᓚᐅᖅᑎᓪᓗᒋᑦ ᐃᓕᓐᓂᐊᕌᓂᒃᓯᒪᓕᖅᑕᒥᓄᑦ. ᒪᓕᒐᓪᓗᑐᐃᑦ ᐅᖃᖅᓯᒪᔪᑦ, 
ᐅᑎᖅᑎᑦᑎᔭᕆᐊᖃᙱᑦᑐᑦ ᑭᓯᐊᓂ ᑕᖅᑭᑦ 7-ᒋᓕᖅᑕᖓᓂ ᐅᓪᓗᑦ ᑭᖑᓪᓕᖅᐹᖓᓄᑦ 
ᐃᓕᓐᓂᐊᕌᓂᒃᓯᒪᓕᖅᑕᒥᓂᑦ. 

ᐊᓯᔾᔨᖅᑐᑦ ᐃᓕᓐᓂᐊᒐᒃᓴᕆᔭᐅᔪᓂᒃ 

ᐃᓕᓐᓂᐊᖅᑎᐅᑉ ᐊᓕᓐᓂᐊᒐᒃᓴᕆᔭᖏᑦ ᐊᒃᑐᐊᔭᕌᖓᑦ 
ᑮᓇᐅᔭᖅᑖᖅᑎᑕᐅᖃᑦᑕᖅᑕᒥᓄᑦ, ᒪᓕᒐᓪᓗᑐᐃᑦ ᐅᖃᖅᓯᒪᕗᑦ ᐃᓕᓐᓂᐊᖅᑏᑦ 
ᐅᖃᐅᓯᕆᔭᕆᐊᖃᕐᓂᖏᓐᓄᑦ FANS-ᒧᑦ ᐅᓪᓗᐃᑦ 30ᑦ ᐃᓗᐊᓂ, ᐱᓕᕆᐊᒃᓴᖅ 
ᐊᑐᖅᑕᐅᖃᑦᑕᕐᓂᖓᓄᑦ ᓇᓗᓇᐃᒃᑯᑕᖅ ᐅᖃᖅᓯᒪᓪᓗᓂ 
“ᐅᖃᐅᓯᕆᑲᐃᑎᒋᔭᕆᐊᖃᖅᑕᖏᑦ”. 

ᒪᓕᒐᓪᓗᑐᐃᑦ ᐅᖃᖅᓯᒪᔪᑦ ᐃᓕᓐᓂᐊᖅᑏᑦ ᓄᖅᑲᕕᒃᑐᑦ ᐃᓕᓐᓂᐊᖅᑕᒥᓂᒃ 
ᐅᑎᖅᑎᑦᑎᔭᕆᐊᖃᑐᐃᓐᓇᕆᐊᖃᕐᓂᖏᓐᓂᒃ ᑮᓇᐅᔭᖅᑖᕆᓚᐅᖅᑕᒥᓂᒃ ᐃᓚᖓᓂᒃ 
ᑕᒪᐃᓐᓂᒡᓘᓐᓃᑦ ᐃᓕᓐᓂᐊᕐᓇᐅᓚᐅᖅᑐᒧᑦ (ᓄᖅᑲᓚᐅᖅᑎᓐᓇᒍ); ᐱᓕᕆᐊᒃᓴᖅ 
ᐊᑐᖅᑕᐅᖃᑦᑕᓂᖓᓄᑦ ᓇᓗᓇᐃᒃᑯᑕᖅ ᐅᖃᖅᓯᒪᓪᓗᓂ ᐃᓕᓐᓂᐊᖅᑏᑦ 
ᐅᑎᖅᑎᑦᑎᔭᕆᐊᖃᑐᐃᓐᓇᕆᐊᖃᕐᓂᖏᓐᓂᒃ ᐃᑲᔫᓯᐊᖅᑖᕆᓚᐅᖅᑕᒥᓂᒃ 
ᓄᖅᑳᓂᒃᓯᒪᓕᖅᑎᓪᓗᒋᑦ. 

27. ᐊᑐᓕᖁᔭᓕᐅᔪᖅ: ᐃᖅᑲᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᒪᓐ  

• ᓴᓇᓗᑎᒃ ᐊᑐᐊᒐᕐᓂᒃ ᐊᒻᒪᓗ ᓇᓗᓇᐃᒃᑯᑕᕐᓂᒃ ᖃᓄᖅ ᐱᓇᓱᒋᐊᒃᓴᖅ 
ᐊᒻᒪᓗ ᑲᒪᒋᔭᐅᔭᕆᐊᒃᓴᖅ ᐊᑐᒐᒃᓴᖅ ᓈᒻᒪᒃᑐᓂᒃ ᐃᓕᓐᓂᐊᖅᑏᑦ 
ᐃᑲᔪᖅᑕᐅᓂᖏᓐᓄᑦ ᑮᓇᐅᔭᑎᒍᑦ ᐱᖁᔭᕐᒧᑦ ᐊᒻᒪ ᒪᓕᒐᓪᓗᑎᐃᓄᑦ; 

28. 

29. 

30. 

• ᐅᔾᔨᖅᓱᑦᑎᐊᕐᓗᑎᒃ FANS-ᒧᑦ ᐊᑐᒐᒃᓴᕐᒧᑦ ᓇᓗᓇᐃᒃᑯᑕᖅ ᒪᓕᖕᓂᖓᓂᒃ 
ᐱᖁᔭᕐᒧᑦ ᐊᒻᒪᓗ ᒪᓕᒐᓪᓗᑐᖏᓐᓄᑦ;  

• ᐊᑕᐅᓯᕐᒦᖏᓐᓇᖅᑎᖃᑦᑕᕐᓗᒋᑦ ᓇᓗᓇᐃᒃᑯᑕᕆᔭᐅᖃᑦᑕᖅᑐᑦ ᐊᒻᒪ 
ᒪᓕᒃᑕᐅᖃᑦᑕᖅᑐᑦ ᐊᒃᑐᐊᔪᑦ ᑐᑭᓕᐊᕆᔭᐅᓂᖏᑦ ᐱᖁᔭᕐᔪᐊᖅ ᐊᒻᒪ 
ᒪᓕᒐᓪᓗᑐᐃᑦ; ᐊᒻᒪ 

• ᖃᐅᔨᓴᑦᑎᐊᕐᓗᑎᒃ ᐃᖅᑲᓇᐃᔭᖅᑏᑦ ᑲᒪᔨᐅᔪᑦ ᐊᑐᒐᒃᓴᓂᒃ 
ᐃᓕᓐᓂᐊᖅᑎᑕᐅᑦᑎᐊᖃᑕᕐᓗᑎᒃ ᖃᓄᖅ ᐊᑐᕐᓂᐊᕐᒪᖔᑕ ᐊᑐᐊᒐᐃᑦ 
ᓇᓗᓇᐃᒃᑯᑕᐃᓪᓗ ᐃᓱᒪᓕᐅᖅᑕᐅᖃᑦᑕᖅᑐᑦ ᐊᑐᒐᒃᓴᓂᒃ 
ᐊᑐᐃᓐᓇᕈᐃᓂᖏᓐᓂ ᐊᔾᔨᒌᒃᑐᐃᓐᓇᐅᖃᑦᑕᕐᓂᐊᕐᒪᑕ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᒋᓯᒪᔭᖓ 
ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᒃ ᒫᓐᓇ ᕿᒥᕐᕈᒃᑲᓐᓂᖅᐸᓪᓕᐊᕗᑦ ᑕᒪᕐᒥᒃ FANS-
ᓄᑦ ᑎᑎᖅᑲᓕᐊᖑᓯᒪᔪᑦ ᐊᔾᔨᒌᖏᓐᓇᖁᓪᓗᒋᑦ ᐊᒻᒪ ᐊᓯᔾᔨᖅᑕᐅᔭᕆᐊᓖᑦ 
ᐊᓯᔾᔨᖅᑕᐅᓂᐊᕐᒪᑕ. ᐃᖅᑲᓇᐃᔭᖅᑎᓕᒫᑦ ᐱᓕᒻᒪᒃᓴᖅᑎᑕᐅᓂᐊᖅᐳᑦ 
ᐊᑐᖅᑕᐅᓂᖏᓐᓂᒃ ᓇᓗᓇᐃᒃᑯᑕᐃᑦ ᐊᒻᒪᓗ ᐊᑐᐊᒐᐃᑦ ᐊᔾᔨᒌᒃᑐᐃᓐᓇᒃᑯᑦ 
ᑲᒪᒋᔭᐅᖃᑦᑕᕐᓂᐊᕐᒪᑕ ᐱᓇᓱᒍᑎᒃᓴᐃᑦ. 

ᖃᐅᔨᓴᖅᑕᐅᓂᖏᑦ ᐆᒃᑐᖃᑕᐅᔾᔪᑏᑦ ᐊᒻᒪᓗ 
ᑐᓂᐅᖃᖅᑕᐅᖃᑦᑕᕐᓂᖏᑦ ᐃᑲᔫᑏᑦ 

ᐃᓕᓐᓂᐊᖅᑏᑦ ᐱᔭᕇᖅᓯᒪᖃᑕᕆᐊᖃᕐᒪᑕ ᐆᒃᑐᕈᑎᓂᒃ 
ᑕᑕᑎᕆᐊᓕᖕᓂᒃ ᐃᑲᔪᖅᑕᐅᓂᐊᕈᑎᒃ FANS-ᑯᑦ ᐃᑲᔫᑎᒃᑯᑦ. 
ᐱᔭᕇᖅᓯᒪᓯᓐᓈᕐᓗᑎᒃ ᐆᒃᑐᕈᑎᒥᓂᒃ, ᑎᑎᖅᑲᖃᕆᐊᖃᕐᒥᔪᑦ ᓈᒻᒪᒋᔭᐅᓯᒪᔪᒥᒃ 
ᐃᓕᓐᓂᐊᕐᕕᖕᒥ, ᐅᖃᖅᓯᒪᔪᒥᒃ ᐊᖏᖅᑕᐅᓂᖏᓐᓂᒃ ᐃᓕᓐᓂᐊᖃᑕᐅᔪᓐᓇᕐᓂᖅ, 
ᐃᓕᓐᓂᐊᒐᒃᓴᓂᒃ ᐊᖏᖅᑕᐅᓯᒪᔪᓂᒃ ᐊᑐᕐᓂᐊᖅᑕᖏᓐᓂᒃ, ᐃᓕᓐᓂᐊᖅᓂᐊᖅᑏᑦ 
ᐱᓯᒪᔭᕆᖃᕐᒥᔪᑦ ᑎᑎᖅᑲᓂᒃ ᐊᑎᓕᐅᖅᑕᐅᓯᒪᓂᖏᓐᓂᒃ ᐃᓕᓐᓂᐊᕐᕕᖕᒥ, 
ᐊᒻᒪᓗ ᑎᑎᖅᑲᖃᕐᓗᑎᒃ ᐃᓕᓐᓂᐊᖃᑦᑕᕈᑎᕕᓂᖏᓐᓂᒃ ᐅᓂᒃᑳᕈᑎᓂᒃ 
ᐳᖅᑐᓂᖏᓐᓂᒃ ᐃᓕᓐᓂᐊᖅᑕᕕᓂᖏᓐᓂᒃ ᐅᓂᒃᑲᖅᑐᓂᒃ.  

ᒪᓕᒃᑕᐅᓪᓗᑎᒃ ᐃᖅᑲᓇᐃᔭᕐᕕᖓᓐᓂ ᖃᐅᔨᓴᖅᑕᐅᖃᑦᑕᕐᓂᖏᑦ 
ᐆᒃᑐᕈᑏᑦ, 600-ᓂᒃ ᐃᓄᖕᓂᒃ ᓄᓇᕗᒻᒥᐅᓂᒃ ᐆᒃᑐᖅᓯᒪᔪᓂᒃ ᑮᓇᐅᔭᓂᒃ 
ᐃᑲᔫᑎᒃᓴᓂᒃ ᐱᔪᒪᔪᓂᒃ 2005-2006-ᒥ, 430-ᓂᒃ ᐱᔪᓐᓇᖅᑐᖃᓚᐅᖅᑐᖅ, 
ᐃᑲᔪᖅᑕᐅᔪᓂᒃ. ᑕᐃᒃᑯᓇᖓᑦ ᐃᓕᓐᓂᐊᖅᑎᐅᔪᓂᒃ, 331-ᖑᔪᑦ ᓄᓇᕗᒻᒥ 
ᓄᓇᑖᖃᑕᐅᓯᒪᓚᐅᖅᑐᑦ ᐊᑖᒍᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ.  

ᐃᑲᔫᑏᑦ ᐊᑐᐃᓐᓇᐅᔪᑦ ᐃᓕᓐᓂᐊᖅᑎᓄᑦ ᑐᑭᓕᐅᖅᑕᐅᖃᑦᑕᖅᑐᑦ 
ᓯᕗᓪᓕᕐᒥ ᐃᓕᓐᓂᐊᖅᑏᑦ ᓇᓂᒥᐅᑕᐅᓂᖏᓐᓂᒃ ᒪᓕᒃᓱᑎᒃ, ᐊᒻᒪᓗ ᑐᒡᓕᕐᒥ 
ᖃᓄᖅ ᐊᕐᕌᒍᓂᒃ ᐃᓕᓐᓂᐊᖅᓯᒪᓐᓂᕐᒪᖔᑕ ᐊᒻᒪᓗ/ᐅᕙᓗᓐᓃᑦ 
ᓄᓇᖃᖅᓯᒪᖕᒪᖔᑕ ᓄᓇᕗᒻᒥ. ᑕᐃᒪᐃ ᐅᖃᐅᓯᐅᖃᐅᔪᓂ ᓯᕗᓂᐊᓂ ᑕᒡᕙᓂ 
ᐅᖃᓕᒫᒐᕐᓂ, ᐃᑲᔫᓯᐊᖅᑖᖑᕙᒃᑐᑦ ᐊᔾᔨᒌᖏᒻᒪᑕ, ᓯᕗᓪᓕᖅᐹᖅᓯᐅᑏᑦ ᐃᑲᔫᓯᐊᑦ 
ᑐᓂᕐᕈᑏᑦ, ᐃᓚᒋᐊᕈᑏᑦ ᑐᓂᔭᐅᓲᑦ, ᓯᕗᓪᓕᖅᐹᑦ ᐊᑐᖅᑐᐊᖅᑕᐅᓲᑦ, 

31. 

32. 

33. 

34. 

ᑐᒡᓕᕆᔭᐅᔪᑦ ᐊᑐᖅᑐᐊᖅᑕᐅᓲᑦ, ᐊᒻᒪᓗ ᐱᔭᕆᐊᖃᕐᓂᖏᓐᓂᒃ 
ᖃᔨᐅᓴᖅᑕᐅᓪᓗᑎᒃ ᐊᑐᖅᑐᐊᖅᑕᐅᓲᑦ (ᑕᑯᔭᒃᓴᐃᑦ 1-ᒦᑦᑐᑦ). 
ᐃᓕᓐᓂᐊᒃᑲᓐᓂᕈᑏᑦ ᑐᓂᔭᐅᖃᑦᑕᕐᒥᔪᑦ ᒪᓕᒃᑕᐅᓪᓗᑎᒃ ᐃᓕᓐᓂᐊᖅᑎᐅᑉ 
ᑲᑎᓪᓗᒋᑦ ᐃᓕᓐᓂᐊᕐᓂᖓᓂᒃ ᐱᔭᕇᖃᑦᑕᕐᓂᖏᑦ ᖄᖏᐅᑎᐊᓂᒃᓱᓂᒋᑦ.  

ᐃᓕᓐᓂᐊᕌᓂᒃᓯᒪᓪᓗᓂ ᐳᖅᑐᓂᖅᓴᓂᒃ ᐃᓕᓐᓂᐊᒃᑲᓐᓂᕐᓂᖅ 
ᑐᑭᓕᐅᖅᑕᐅᕌᓂᒃᓯᒪᑦᑎᐊᖏᑦᑐᖅ 

ᓂᕆᐅᓚᐅᖅᑐᒍᑦ ᐃᖅᑲᓇᐃᔭᕐᕕᒃ ᓈᒻᒪᒃᑐᓂᒃ 
ᐱᓕᕆᔾᔪᓯᖃᕐᓂᐊᕐᓂᖏᓐᓂᒃ ᑮᓇᐃᔭᑎᒍᑦ ᐃᑲᔪᖅᑕᐅᓂᐊᕐᒪᑕ 
ᑕᐃᒃᑯᐊᑦᑕᐃᓐᓇᖅ ᐱᔪᓐᓇᕐᓂᖃᖅᑐᑦ. ᐊᒻᒪᒃᑲᓐᓂᖅ, ᓂᕆᐅᓚᐅᖅᑐᒍᑦ 
ᐊᔪᖏᑦᑐᕐᓂᕐᒧᑦ ᓇᓗᓇᐃᔭᐃᔪᑦ ᒪᓕᒐᐃᑦ ᑎᑎᕋᖅᑕᐅᓯᒪᓂᐊᕐᓂᖏᓐᓂᒃ 
ᑐᑭᓯᓇᑦᑎᐊᖅᑐᓂᒃ. ᒪᓕᒃᑕᐅᓂᖏᓐᓂ ᒪᓕᒐᓪᓗᑐᐃᑦ, ᐃᓄᑐᐃᓐᓇᐃᑦ ᑭᓯᐊᓂ 
ᐊᑎᓕᐅᖅᑕᐅᓯᒪᔪᑦ 60%-ᓂᒃ ᐃᓕᓐᓂᐊᓛᖅᑕᒥᓂᒃ ᐃᓕᓐᓂᐊᕈᓐᓇᓗᒃᑖᖅᑕᒥᓂᑦ 
ᐳᖅᑐᓂᖅᓴᓂᒃ ᐃᓕᓐᓂᐊᕈᑎᓂᒃ. ᑭᓯᐊᓂ, ᒪᓕᒐᐃᑦ, ᐊᒻᒪᓗ ᒪᓕᒐᓪᓗᑐᐃᑦ 
ᐅᕙᓗᓐᓃᑦ ᐊᑐᒐᒃᓴᓂ ᓇᓗᓇᐃᒃᑯᑕᖏᑦ ᐅᖃᖅᓯᒪᓐᓇᖅᑐᑦ ᓇᓪᓕᐊᖑᖕᒪᖔᑕ 
ᐳᖅᑐᓂᖅᓴᓂᒃ ᐃᓕᓐᓂᐊᕐᓂᐅᓂᕋᖅᑕᐅᔪᑦ. ᐱᑕᖃᙱᑎᓪᓗᒋᑦ ᓇᓕᐊᑐᐃᓐᓇᖅ 
ᑕᒪᒃᑯᐊ ᑎᑎᖅᑲᐃᑦ, ᒪᓕᒐᖅᑎᒍᑦ ᑐᑭᓕᐅᖅᑕᐅᔪᖅ ᑭᓲᖕᒪᖔᑦ ᖁᑦᑎᖕᓂᖅᓴᒥ 
ᐃᓕᓐᓂᐊᕐᓂᐅᔪᑦ. ᒪᓕᒐᖅᑎᒍᑦ ᑐᑭᓕᐅᖅᑕᐅᔪᑦ ᓇᓗᓇᐃᖅᓯᓯᒪᑦᑎᐊᖅᑐᑦ 
ᖁᑦᑎᖕᓂᖅᓴᒥᒃ ᐃᓕᓐᓂᐊᕐᓂᖅ ᑐᕌᖓᓂᖏᓐᓂᒃ ᐃᓕᓐᓂᐊᕐᓂᕐᒧᑦ ᐊᒻᒪ 
ᐱᔭᒃᓴᕐᓄᑦ ᐃᓕᓐᓂᐊᕌᓂᒃᑐᓄᑦ ᐃᓕᓐᓂᐊᕐᕕᐊᓗᖕᒥᑦ ᐅᕝᕙᓘᓐᓃᑦ 
ᐃᓄᑐᐃᓐᓇᕐᓄᑦ ᓇᓕᒧᒋᔭᐅᔪᒧᑦ ᐸᐃᑉᐹᖅᑖᖅᓯᒪᔪᓄᑦ. 

ᐊᑐᒐᒃᓴᓄᑦ ᓇᓗᓇᐃᒃᑯᑕᐃᑦ ᐅᖃᖅᓯᒪᑐᐃᓐᓇᖅᑐᑦ ᐃᓕᓐᓂᐊᖅᑏᑦ 
ᐳᖅᑐᓂᖅᓴᓂᒃ ᐃᓕᓐᓂᐊᖃᑕᐅᔭᕆᐊᖃᕐᓂᖏᓐᓂᒃ, ᐃᓕᓐᓂᐊᖅᑏᑦ ᑮᓇᐅᔭᓂᒃ 
ᐃᑲᔫᓯᐊᖅᑖᕈᓐᓇᕐᓂᐊᕈᑎᒃ. ᑭᓯᐊᓂ, ᐃᓕᓐᓂᐊᖅᑏᑦ ᐅᐸᒍᓐᓇᕐᒥᔪᑦ 
ᐊᖏᖅᑕᐅᓯᒪᔪᒥᒃ ᓯᓚᑦᑐᖅᓴᕐᕕᖕᒥᒃ, ᐊᒻᒪᓗ ᐃᓕᓐᓂᐊᕈᓐᓇᖅᓱᑎᒃ 
ᐃᓕᓐᓂᐊᒐᕐᓂᒃ ᐳᖅᑐᓂᖅᓴᐅᖏᑦᑑᒐᓗᐊᒥᒃ.  

ᓲᕐᓗ ᐆᒃᑑᑎᒋᓪᓗᒍ, ᓄᓇᕗᑦ ᓯᓚᑦᑐᖅᓴᕐᕕᒃᑯᑦ ᐃᓐᓇᕐᓂᒃ 
ᐃᓕᓐᓂᐊᖅᑎᑦᑎᓲᖑᖕᒪᑕ, ᐊᒻᒪᓗ ᐳᖅᑐᓂᖅᓴᓂᒃ ᐃᓕᓐᓂᐊᖅᑎᑦᑎᓲᖑᒋᓪᓗᑎᒃ. 
ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐃᑦ ᓲᕐᓗ ᓱᕈᓯᓛᓂᒃ ᐃᓕᓐᓂᐊᖅᑐᓕᕆᓂᖅ, 
ᐃᖅᑲᓇᐃᔭᕐᕕᖕᓂ/ᑎᑎᕋᕐᕕᖕᓂ ᐱᓕᕆᓂᕐᒥᒃ, ᓄᔭᓕᕆᓂᖅ, 
ᐱᐅᓴᐅᑎᒃᓴᓕᐅᕐᓂᖅ ᐊᒻᒪᓗ ᓴᕕᕋᔭᓕᕆᓂᖅ, ᒪᓕᒐᕐᓃᖏᑦᑐᑦ 
ᐃᓕᓐᓂᐊᓂᖅᓯᒪᔭᕆᐊᖃᕐᓂᖅ 12-ᒥᒃ, ᐊᑎᓕᐅᖅᑕᐅᓯᒪᖃᑕᐅᔪᓐᓇᕐᓗᑎᒃ. 
ᑕᐃᒪᐃᓐᓂᖓᓄᑦ, ᑕᒪᒃᑯᐊ ᐱᓕᕆᐊᒃᓴᑦ ᐃᓕᑕᕆᔭᐅᓯᒪᓇᔭᙱᑦᑐᑦ 
ᐳᖅᑐᓂᖅᓴᐅᔪᑎᑐᑦ ᐃᓕᓐᓂᐊᕐᓂᕐᒥ. ᑖᓐᓇ ᐊᑐᖅᖢᒍ ᒪᓕᒐᖅᑎᒍᑦ 
ᑐᑭᓕᐅᕈᑕᐅᔪᖅ, ᐃᓕᓐᓂᐊᓂᖅᑏᑦ ᑖᒃᑯᓇᓂ ᐃᓚᐅᔪᑦ ᐱᔪᓐᓇᕋᔭᖏᑦᓱᑎᒃ 
ᑮᓇᐅᔭᓂᒃ ᐃᑲᔫᑎᓂᒃ FANS-ᓂᒃ.  

ᕿᒥᕐᕈᐊᓚᐅᕋᑦᑎᒍᑦ ᑎᑎᖅᑲᖁᑎᖏᑦ ᒥᒃᓵᓄᑦ 73 ᐃᓕᓐᓂᐊᖅᑏᑦ 
ᐃᑲᔫᓯᐊᖅᑖᓚᐅᖅᑐᑦ 2004-2005-ᒥ ᐊᒻᒪᓗ 2005-2006-ᒥ. 



ᑮᓇᐅᔭᓄᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ- ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᑦ

35. 

36. 

37. 

38. 

ᑐᑭᓯᓇᖅᓯᓚᐅᖅᑐᖅ 15 ᐃᓕᓐᓂᐊᖅᑏᑦ (21 ᐳᓴᓐᑎᖏᑦ) 
ᐊᑎᓕᐅᖅᑕᐅᓯᒪᓚᐅᖅᑐᑦ ᐃᓕᓐᓂᐊᕐᕕᖕᓂ ᐳᖅᑐᓂᖅᓴᓂᒃ 
ᐃᓕᓐᓂᐊᕌᓂᒃᓯᒪᔭᕆᐊᖃᖏᑦᑐᓂ ᐅᕙᓗᓐᓃᑦ ᓇᓕᒧᒋᔭᖏᓐᓂᒃ, ᐅᕙᓘ•ᓃᑦ 
ᐊᑎᓕᐅᖅᑕᐅᓯᒪᓚᐅᖅᑐᑦ ᐃᓕᑕᕆᔭᐅᓯᒪᖏᑦᑐᓂᒃ ᐃᓕᓐᓂᐊᕐᕕᖕᓂ. ᑖᓐᓇ 
ᐊᑐᖅᖢᒍ ᒪᓕᒐᖅᑎᒍᑦ ᑐᑭᓕᐅᕈᑕᐅᔪᖅ, ᑖᒃᑯᐊ ᐃᓕᓐᓂᐊᖅᑏᑦ ᑕᐃᒪᐃᓐᓂᕐᒧᑦ, 
ᐱᔪᓐᓇᕆᐊᖃᕈᓐᓇᕋᔭᓚᐅᙱᑦᑐᑦ $224,000-ᓂᒃ ᐱᓚᐅᖅᑕᖏᓐᓂᒃ FANS-ᓂᑦ 
ᐃᑲᔫᓯᐊᕐᓂᒃ.  

ᐊᑐᓕᖁᔭᐅᔪᖅ. ᐃᖅᑲᓇᐃᔭᕐᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑐᑭᓕᐅᖅᑕᐅᔭᕆᐊᖃᖅᑐᑦ ᓱᓇᑦ ᐳᖅᑐᓂᖅᓂᓴᓂᒃ 
ᐃᓕᓐᓂᐊᕐᓂᐅᓂᕋᖅᑕᐅᓂᐊᕐᒪᖔᑕ ᐱᔾᔪᑎᒋᓪᓗᒍ FANS. ᐱᓗᐊᖅᑐᒥᒃ, 
ᐃᖅᑲᓇᐃᔭᕐᕕᖓᓐᓂ ᑐᑭᓕᐅᖅᑕᐅᔭᕆᐊᖃᖅᑐᑦ ᓇᓪᓕᐊᒃ ᐃᓕᓐᓂᐊᖅᑐᑦ 
ᐃᓐᓇᕐᓂᒃ ᐃᓕᓐᓂᐊᕈᑎᓂ ᐊᑐᖅᑐᑦ, ᐳᖅᑐᓂᖅᓴᓂ ᐃᓕᓐᓂᐊᕐᕕᖕᓂ 
ᐱᔪᓐᓇᖃᑦᑕᕐᓂᐊᕐᒪᖔᑕ ᐃᑲᔫᑎᓂᒃ ᐊᑖᓃᑦᑐᓂᒃ ᑖᒃᑯᐊ ᐊᑐᒐᒃᓴᐃᑦ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᒋᕚ ᑖᔅᓱᒧᖓ 
ᐊᑐᓕᖁᔭᐅᔪᒧᑦ. ᐃᖅᑲᓇᐃᔭᕐᕕᒃ ᐸᕐᓇᒃᐸᓪᓕᐊᕗᑦ ᒥᓂᔅᑕᐃᓐᓇᕐᓄᑦ 
ᑐᓂᓛᖅᑕᒥᓂᒃ ᐊᖏᖅᑕᐅᔪᒪᓪᓗᑎᒃ ᓈᒻᒪᒃᑐᓂᒃ ᑐᑭᓕᐊ3ᔭᐅᔪᓂᒃ 
ᖁᑦᑎᖕᓂᖅᓴᕐᒥᒃ ᐃᓕᓐᓂᐊᕐᓂᕐᒧᑦ ᓄᓇᕗᒻᒧᑦ. ᑕᒪᑐᒧᖓ ᐸᕐᓇᐃᓂᕐᒧᑦ, 
ᐃᖅᑲᓇᐃᔭᕐᕕᒃ ᖃᐅᔨᒋᐊᕐᕕᒋᖃᑦᑕᕐᓂᐊᖅᑕᖏᑦ ᐊᓯᖏᑦ ᒪᓕᒐᓕᐅᕐᕕᐅᕙᒃᑐᑦ 
ᑲᓇᑕᒥ ᐊᒻᒪᓗ ᕿᒥᕐᕈᐊᖅᑕᐅᓗᑎᒃ ᓄᓇᕗᒻᒥ ᐱᔭᐅᔭᕆᐊᓖᑦ. 

ᐊᓯᖏᑦ ᑮᓇᐅᔭᖅᑖᕐᕕᐅᓯᒪᓲᑦ ᒪᓕᒐᖅᑎᒍᑦ ᐅᖃᐅᓯᖃᑦᑕᖏᑦᑐᑦ 

ᒪᓕᒐᓪᓗᑐᐃᑦ ᒪᓕᒐᖃᕐᒪᑕ ᐃᓄᐃᑦ ᐆᒃᑐᖅᑐᑦ ᐱᔪᒪᓪᓗᑎᒃ FANS-ᑯᑦ 
ᐃᑲᔫᑎᓂᒃ ᐅᖃᐅᓯᖃᖃᑦᑕᕆᐊᖃᖅᑐᑦ ᐊᒥᓲᓂᖏᓐᓂᒃ ᑮᓇᐅᔭᓂᒃ 
ᐃᑲᔫᓯᐊᖅᑖᕆᔭᖏᓐᓂᒃ ᐊᓯᖏᓐᓂᖔᖅᑐᓂᒃ FANS-ᖑᖏᑦᑐᓂᒃ. ᑕᐃᒃᑯᐊ 
ᐃᑲᔫᑏᑦᒃ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐊᑐᒐᒃᓴᓕᕆᔩᑦ ᐃᖅᑲᓇᐃᔭᖅᑎᖏᓐᓄᑦ, 
ᑐᑭᑖᕈᑕᐅᓂᐊᕐᒪᑕ ᑮᓇᐅᔭᐃᑦ ᐃᑲᔫᑏᑦ ᑐᓂᔭᐅᔭᕆᐊᖃᕐᒪᖔᑕ FANS-ᒃᑯᑎᒍᑦ.  

ᖃᐅᔨᓚᐅᖅᑐᒍᑦ ᐃᓕᓴᕆᔭᐅᓯᒪᔪᓂᒃ ᐊᑐᐊᒐᖃᙱᑦᑐᑦ ᐊᒻᒪᓗ 
ᓇᓗᓇᐃᒃᑯᑕᖃᙱᑦᑐᑦ ᐱᔭᒃᓴᐅᔪᓂᒃ ᑲᒪᕙᒃᑐᓄᑦ ᖃᓄᖅ ᑲᔪᓯᓪᓗᐊᕐᒪᖔᑕ 
ᐃᓕᓐᓂᐊᖅᑏᑦ ᑮᓇᐅᔭᖅᑖᖅᑎᑕᐅᔭᕌᖓᑕ ᐊᓯᐊᓂᑦ ᑎᒥᓂᑦ. 
ᑐᑭᓕᐅᕈᓘᔭᖅᑎᑕᐅᔪᓐᓇᕈᑕᐅᓗᐊᕐᖕᒪᑦ ᑕᒪᓐᓇ, ᐊᒻᒪ 
ᐊᔾᔨᐅᙱᑎᑦᑎᔪᓐᓇᖅᖢᓂ ᐃᑲᔫᓯᐊᖅᑖᖅᑎᑕᐅᖃᑦᑕᖅᑐᓂᒃ ᐃᓕᓐᓂᐊᖅᑎᓄᑦ. 

ᖃᐅᔨᓚᐅᖅᑐᒍᑦ ᐱᖓᓱᓂᒃ ᐃᓕᓐᓂᐊᖅᑎᓂᒃ ᓄᓇᕗᒻᒥ 
ᓯᓚᑦᑐᖅᓴᕐᕕᖕᒥ, ᐱᓚᐅᖅᑐᓂᒃ FANS-ᑯᓐᓂᒃ ᑮᓇᐅᔭᓂᒃ, ᐊᓯᖏᓐᓂᒃ 
ᑲᑐᔾᔨᖃᑎᒌᖕᓂᒃ ᐱᒐᓗᐊᕆᓪᓗᑎᒃ ᑮᓴᐅᔭᓂᒃ. ᒪᕐᕉᖕᓂ, ᐃᓕᓐᓂᐊᖅᑏᑦ 
ᐅᖃᐅᓯᖃᖅᓯᒪᓚᐅᙱᑦᑐᑦ ᑮᓇᐅᔭᖅᑖᕆᓯᒪᔭᒥᓂᒃ ᐆᒃᑐᕈᑎᒥᓂ, ᐅᕙᓗᓐᓃᑦ 
ᑎᑎᕋᖅᑕᒥᓂᒃ ᑭᖑᓂᐊᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑖᒃᑯᐊ ᐃᓕᓐᓂᐊᖅᑏᑦ 
ᑮᓇᐅᔭᖅᑖᓚᐅᖅᑐᑦ ᐊᓯᐊᓂᒃ ᐃᖅᑲᓇᐃᔭᕐᕕᖕᒥᒃ ᐃᓕᓐᓂᐊᕆᐊᕈᑎᒃᓴᓄᑦ 



ᑮᓇᐅᔭᓄᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ- ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᑦ 

40. 

ᐅᖃᓕᒫᒐᒃᓴᓄᓪᓗ, ᑕᒻᒪᓇᓗ ᑐᑭᖃᖅᑐᖅ ᒪᕐᕈᐃᖅᓱᑎᒃ ᐃᑲᔫᓯᐊᖅᑖᖅᓯᒪᔪᑦ 
ᐃᓕᓐᓂᐊᕈᑎᒃᓴᒥᓄᑦ. ᐱᖓᔪᐊᓐᓂ, ᐃᓕᓐᓂᐊᖅᑏᑦ ᑐᓂᔭᐅᓚᐅᖅᑐᑦ 
ᐃᓕᓐᓂᐊᕆᐊᕈᑎᒃᓴᓂᒃ, ᐊᒻᒪᓗ ᐃᓚᖓᓄᑦ ᐅᖃᓕᒫᒐᖅᑖᕈᑎᒃᓴᖏᓐᓄᑦ, FANS-
ᑯᓐᓂᒃ ᐃᑲᔫᑎᓂᒃ ᐃᓕᓐᓂᐊᖅᑎᓄᑦ, ᐊᒻᒪᓗ ᐊᓯᖔᖓᓂᒃ ᐊᑭᓕᖅᑐᖅᑕᐅᓪᓗᑎᒃ 
ᐃᓅᔾᔪᑎᒃᓴᖏᑦ. ᖃᐅᔨᒪᔾᔪᑏᑦ ᐃᑲᔪᖅᓱᐃᔪᖅ ᐃᓱᒪᓕᐅᖅᑕᐅᓂᖏᓐᓂᒃ ᑕᐃᒫᒃ 
ᐊᑐᒐᒃᓴᓕᐅᕆᔨᐅᔫᑉ ᐱᑕᖃᓚᐅᙱᑦᑐᑦ.  

ᐊᑐᓕᖁᔭᖅ. ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᓐᓇᐃᓕᐅᕆᐊᖃᖅᑐᑦ: 

• ᐊᑐᐊᒐᓕᐅᕐᓗᑎᒃ ᐊᒻᒪᓗ/ᐅᕙᓘᓐᓃᑦ ᓇᓗᓇᐃᒃᑯᑕᓂᒃ ᓇᓗᓇᐃᔭᐃᓗᑎᒃ 
ᖃᓄᖅ ᑲᒪᒋᔭᐅᖃᑦᑕᕐᓂᐊᕐᒪᖔᑕ ᐊᐅᓚᑕᐅᓗᑎᒃ ᑮᓇᐅᔭᖅᑖᕆᔭᐅᓯᒪᔪᑦ 
ᐃᓕᓐᓂᐊᖅᑎᓄᑦ ᐊᓯᖏᓐᓂᒃ ᑎᒥᐅᔪᓂᒃ, ᐃᓱᒪᓕᐅᕐᓂᐊᓕᕌᖓᒥᒃ 
ᐃᑲᔫᑏᑦ ᖃᓄᐃᑦᑑᓂᐊᕐᒪᖔᑕ ᐱᔭᐅᓂᐊᖅᑐᑦ ᐃᓕᓐᓂᐊᖅᑎᓄᑦ, ᐊᑖᒍᑦ 
FANS-ᑯᑦ. ᐃᓱᒪᓕᐅᖅᑕᐅᔪᑦ ᑎᑎᕋᖅᑕᐅᖃᑦᑕᕆᐊᖃᖅᑐᑦ 
ᐃᓕᔭᐅᓯᒪᓗᑎᒃ ᐃᓕᓐᓂᐊᖅᑏᑦ ᑎᑎᖅᑲᖁᑎᖏᓐᓄᑦ, ᐊᒻᒪᓗ 
ᖃᐅᔨᒪᔾᔪᑏᑦ ᐃᓕᔭᐅᓗᑎᒃ ᐃᑲᔫᑕᐅᔪᑦ ᑕᐃᒫᒃ ᐃᓱᒪᓕᐊᖅᓯᒪᓂᖏᓐᓄᑦ; 

• ᐋᖅᑭᒃᓱᐃᓗᑎᒃ ᐊᒻᒪ ᓴᙱᒃᑎᒋᐊᖅᑕᐅᓗᓂ ᐅᑎᖅᑎᑦᑎᔭᕆᐊᖃᕐᓂᕐᒧᑦ 
ᐊᑐᖅᑕᐅᖃᑦᑕᕐᓂᐊᖅᑐᓂᒃ, ᓇᓗᓇᐃᖅᑕᐅᓯᒪᔪᑎᑐᑦ ᒪᓕᒐᓪᓗᑐᖅᓂ 
ᑕᐃᒪᐃᑦᑕᕆᐊᖃᖅᐸᑕ; ᐊᒻᒪ 

• ᐃᓱᒪᖅᓲᑕᐅᕙᒡᓗᓂ ᓱᒋᐊᖅᑕᐅᖃᑦᑕᕐᓂᖏᑦ ᑮᓇᐅᔭᖅᑖᖅᑎᑕᐅᕙᒃᑐᑦ 
ᐅᓂᒃᑕᐅᓯᕆᙱᑦᑕᕌᖓᒥᐅᒃ ᑮᓇᐅᔭᖅᑖᒃᑲᓐᓂᖅᑕᖏᑦ. 

ᐃᓕᓐᓂᐊᕐᕕᐅᑉ ᑭᐅᔾᔪᑎᖓ. ᐃᓕᓐᓂᐊᕐᕕᒃ ᐊᖏᖃᑎᒋᕙᖓ ᑖᔅᓱᒧᖓ 
ᐊᑐᓕᖁᔭᐅᔪᒧᑦ. ᐱᒋᐊᕌᓂᒃᓯᒪᔪᑦ ᓇᓗᓇᐃᖅᑕᐃᓂᖏᑦ ᐊᑐᐊᒐᐃᑦ ᐊᒻᒪ 
ᓇᓗᓇᐃᒃᑯᑕᐃᑦ ᐱᔾᔪᑕᐅᔪᓂᒃ ᑕᒪᑐᒥᖓ. ᓇᓗᓇᐃᖅᑕᐅᓯᒪᔪᑎᑐᑦ ᓄᓇᕗᒻᒥ 
ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᐸᕐᓇᒍᑎᒥ ᓴᖅᑭᑎᑕᐅᓚᐅᖅᑐᒥ 2006-ᒥ, 
ᐃᖅᑲᓇᐃᔭᕐᕕᒃ ᐊᓯᖏᑦ ᑮᓇᐅᔭᖅᑖᖅᑎᑦᑎᕙᒃᑐᑦ ᐱᖃᑎᒋᓪᓗᓂᒋᑦ 
ᖃᐅᔨᓴᖅᐸᓪᓕᐊᕗᑦ ᐋᖅᑭᒃᓱᖅᑕᐅᓂᖓᓂᒃ ᑕᒪᐃᓐᓄᑦ ᐊᑐᖅᑕᐅᔪᓐᓇᖅᑐᓂᒃ, 
ᐃᓚᐅᓪᓗᓂ ᐱᓇᓱᖃᑦᑕᕐᓂᐅᔪᑦ ᐊᓯᐊᓂᑦ, ᐊᖏᖅᑕᐅᖃᑦᑕᕐᓂᖏᑦ 
ᐊᓕᓐᓂᐊᖅᑏᑦ ᐊᔾᔨᒌᓕᖅᑕᖅᑎᑕᐅᓂᐊᕐᒪᑦ ᐊᒻᒪ 
ᑮᓇᐅᔭᖅᑖᒃᑲᓐᓂᖅᑎᑦᑎᑦᑕᐃᓕᓂᐊᕐᒪᑕᓗ. 

ᐊᑕᐅᓯᕐᒦᑦᑎᑕᐅᒍᑎᒃ ᐅᓐᓂᕐᓗᖕᓂᕐᒧᑦ ᐊᑐᖅᑕᐅᕙᒃᑐᑦ 
ᖃᐅᔨᒋᐊᕐᕕᑦᑎᐊᕙᐅᓇᔭᖅᑐᖅ 

ᐆᒃᑐᖃᑕᐅᔪᑦ ᐊᖏᖃᑎᖃᙱᑉᐸᑕ ᐃᓱᒪᓕᐊᕆᔭᐅᔪᒥᒃ 
ᑎᑎᖅᑲᖃᕐᕕᖕᒥᓃᑦᑐᒥᒃ, ᐅᓐᓂᕐᓗᒍᓐᓇᕐᒪᑕ ᐃᓱᒪᓕᐊᕆᔭᐅᓯᒪᔪᓂᒃ. 
ᓂᕆᐅᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᓈᒻᒪᒃᑐᒥᒃ ᐊᑐᖃᑦᑕᕐᓂᖏᓐᓂᒃ 
ᐋᖅᑭᒃᓯᒪᔪᒥᒃ ᑮᓇᐃᔭᑎᒍᑦ ᐃᑲᔪᖅᑕᐅᖃᑦᑕᕐᓂᐊᕐᒪᑕ ᑕᐃᒃᑯᐊᑦᑕᐃᓐᓇᖅ 
ᐱᔪᓐᓇᕐᓂᖃᖅᑐᑦ ᐊᒻᒪ ᐃᓕᓐᓂᐊᖅᑏᑦ ᐱᓇᓱᒍᑎᖏᑦ ᑲᒪᒋᔭᐅᑦᑎᐊᕐᓂᖏᓐᓂᒃ. 

ᐅᓂᒃᑳᓕᐊᖏᑦ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ ᑲᓇᑕᒧ 19

42. 

43. 

44. 

ᐊᒻᒪ ᓱᓕ, ᐅᓐᓂᕐᓗᒍᑕᐅᔪᓄᑦ ᐊᑐᖅᑕᐅᕙᒃᑐᒥᒃ ᓇᓂᓯᓂᐊᕋᓱᒋᓚᐅᖅᑐᒍᑦ 
ᐃᓕᓐᓂᐊᖅᑐᓕᒋᔨᒃᑯᑦ ᑲᑎᖅᓱᖅᐸᒡᓗᑎᒃ ᐊᑕᐅᓯᕐᒧᐊᖅᑕᐅᓗᑎᒃ 
ᖃᐅᔨᒃᑲᐃᔾᔪᑎᓂᒃ ᖃᔅᓯᐅᓂᖏᓐᓄᑦ ᐊᒻᒪ ᑭᖑᓂᐊᒍᑦ 
ᖃᓄᐃᓕᖓᓕᐅᕐᓂᖏᓐᓄᑦ. ᓂᕆᐅᓚᐅᕐᒥᔪᒍᑦ ᖃᓄᐃᓕᐅᕐᓂᖏᑦ 
ᑲᒪᒋᔭᕆᐊᖃᖅᑕᖏᓐᓂᒡᓗ ᐃᓄᐃᑦ ᐃᓚᐅᔪᑦ ᐅᓐᓂᕐᓗᖕᓂᕐᒥ ᐊᑐᖅᑕᐅᔪᓂ 
ᑐᑭᓯᓇᑦᑎᐊᕈᒫᖅᖢᑎᒃ.  

ᐊᒥᓲᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ ᓴᙳᓂᐊᖅᑕᐅᔪᑦ ᐱᒋᐊᖅᑎᑕᐅᔪᑦ 
ᐃᓕᓐᓂᐊᖅᑎᓄᑦ ᐊᑑᑎᖃᕈᓐᓇᖅᑐᑦ ᖃᐅᔨᒪᔾᔪᑎᒃᓴᐃᑦ ᑕᒪᑯᐊ 
ᐊᑐᖅᑕᐅᓂᖏᓐᓂ. ᓴᓐᓂᖑᓐᓂᐊᖅᑕᐅᓯᒪᔪᑦ ᓇᓗᓇᐃᒃᑯᑕᐅᔪᓐᓇᕐᒥᖕᒪᑕ 
ᓈᒻᒪᙱᑦᑐᒥᒃ ᖃᐅᔨᓴᖅᓯᒪᔪᖃᕐᓂᖅᒥᒃ ᐅᕙᓘᓐᓃᑦ ᓈᒻᒪᒋᔭᐅᙱᓐᓂᖏᓐᓂᒃ 
ᐊᑐᖅᑕᐅᓲᑦ. ᖃᐅᔨᒪᔾᔪᑏᑦ ᐊᑐᖅᑕᐅᔪᓐᓇᕐᒥᔪᑦ ᐊᖓᔪᖅᑲᐅᑎᓄᑦ 
ᕿᒥᕈᐊᕈᓐᓇᕐᓂᓂᖅ ᐃᓱᒪᓕᐊᕆᔭᐅᓯᒪᔪᓂᒃ ᐊᑐᒐᒃᓴᓕᕆᔨᓄᑦ ᐊᒻᒪᓗ 
ᐱᐅᓯᒋᐊᕈᑕᐅᔪᓐᓇᖅᓱᑎᒃ ᐃᓕᓐᓂᐊᖅᑎᓄᑦ ᐆᒃᑐᕈᑎᓂᒃ.  

ᖃᐅᔨᓚᐅᖅᑐᒍᑦ ᖃᐅᔨᒪᔾᔪᑏᑦ ᓴᖑᓐᓂᐊᖅᑕᐅᓯᒪᔪᓂᒃ 
ᐊᑕᐅᓯᕐᒦᑦᑐᖃᙱᒻᒪᑕ, ᐱᓯᒪᔭᐅᑐᐃᓐᓇᖅᒪᑕ ᐊᑐᓂ ᐃᓕᓐᓂᐊᖅᑏᑦ 
ᑎᑎᖅᑲᖁᑎᖃᕐᕕᒋᔭᖏᓐᓂ ᓴᖑᓐᓂᐊᖅᓯᒪᔪᐃᑦ. ᑖᓐᓇ ᐊᔪᖅᓴᕈᑎᒋᓚᐅᖅᑕᕗᑦ 
ᓇᓂᓯᔭᕆᐊᒃᓴᖅ ᖃᐅᔨᒃᑲᐃᔾᔪᑎᓂᒃ ᐃᓕᓐᓂᐊᖅᑎᓄᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᑰᔪᑦ ᒥᒃᓵᓄᑦ. ᐊᒻᒪᓗ ᓱᓕ, ᐱᖅᑯᓯᓂᒃ ᐊᑐᖅᑕᐅᖃᑦᑕᖅᑐᓂᒃ 
ᐋᖅᑭᐅᒪᔪᖃᙱᒻᒪᑦ ᒪᓕᒃᐸᓪᓕᐊᔾᔪᑕᐅᔪᓐᓇᖅᑐᓂᒃ ᐅᓐᓂᕐᓗᒍᑕᐅᔪᓂᒃ 
ᐱᕙᓪᓕᐊᓂᖏᓐᓂᒃ, ᑕᒪᐃᓂᖏᓐᓄᓪᓗ ᓇᓗᓇᐃᔭᕈᓐᓇᓚᐅᙱᑦᑐᒍᑦ 
ᐅᓐᓂᕐᓗᒍᑎᓄᑦ ᐊᑐᖅᑕᐅᕙᒃᑐᑦ ᐋᖅᑭᐅᒪᔭᐅᔪᑦ ᑲᔪᓯᑦᑎᐊᖃᑦᑕᕋᓗᐊᕐᒪᖔᑕ.  

ᑭᓯᐊᓂ, ᐅᖃᐅᓯᖃᓚᐅᕐᒥᔪᒍᑦ ᐱᖅᑯᓯᕆᔭᐅᕙᒃᑐᓂᒃ ᐃᖅᑲᓇᐃᔭᖅᑎᓂ 
ᑲᒪᔨᐅᔪᓂᒃ ᐊᕐᕕᐊᓂ ᐃᖃᓗᖕᓂᓗ, ᐅᖃᖃᑦᑕᓚᐅᖅᑐᑦ ᐅᕙᑦᑎᓐᓄᑦ 
ᐊᒥᓲᙱᑦᑐᒻᒪᕆᐅᓂᕋᖅᑕᐅᓪᓗᑎᒃ ᐅᓐᓂᕐᓗᖃᑦᑕᖅᑐᑦ ᐊᕐᕌᒍᒥ.  

ᐊᑐᓕᖁᔭᓕᐊᑦ. ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᓐᓇᐃᓪᓗᐊᖅᑐᑦ:  

• ᕿᒥᕐᕈᐊᖅᑕᐅᓪᓗᑎᒃ ᐅᓐᓂᕐᓗᒍᑕᐅᕙᒃᑐᓄᑦ ᐊᑐᖅᑕᐅᕙᒃᑐᑦ ᐊᒻᒪ 
ᓇᓗᓇᐃᔭᑦᑎᐊᖅᑕᐅᓗᑎᒃ ᖃᓄᐃᓕᐅᖅᐸᖕᓂᖏᑦ ᐊᒻᒪ ᑲᒪᒋᕙᒃᑕᖏᑦ 
ᐃᓚᐅᔪᓕᒫᑦ ᐊᑐᖅᑕᐅᑎᓪᓗᒍ ᐊᒻᒪ ᓈᒻᒪᒃᑐᒥᒃ 
ᐊᑐᖅᑕᐅᓂᖃᖅᑎᑦᑎᓗᑎᒃ; 

• ᐊᑕᐅᓯᕐᒦᑎᑕᐅᓗᑎᒃ ᑐᑭᓯᓂᐊᕐᕕᖕᓂ ᖃᑎᑕᐅᓂᐊᕐᒪᑕ ᐊᑕᐅᓯᕐᒥ 
ᐊᒥᓲᓂᖏᑦ ᓴᖑᓐᓂᐊᖅᑕᐅᓯᒪᔪᑦ, ᖃᓄᐃᑦᑑᓂᖏᓐᓂᒃ ᓴᖑᓐᓂᐊᖅᑕᐅᔪᑦ, 
ᐃᓱᒪᓕᐊᖑᓯᒪᔪᑦ ᐊᒻᒪᓗ ᖃᐅᔨᒪᔾᔪᑏᑦ ᐃᑲᔫᑕᐅᔪᑦ ᑕᒪᒃᑯᐊ 
ᐃᓱᒪᓕᐊᖑᓚᐅᕐᓂᖏᓐᓄᑦ; 

• ᑕᐃᒪᙵᑦ ᖃᐅᔨᒋᐊᖅᑕᐅᒃᑲᓐᓂᖃᑦᑕᕐᓗᑎᒃ ᓴᖑᓐᓂᐊᖅᑕᐅᓯᒪᔪᑦ, ᑕᐃᒫᒃ 
ᓇᓗᓇᕐᓂᐊᙱᒪᑦ ᐃᓱᒪᓕᐊᖑᓯᒪᔪᑦ ᑭᖑᕙᖅᓯᒪᙱᓐᓂᖏᓐᓂᒃ ᐊᒻᒪᓗ 
ᐃᓱᒪᓕᐊᖑᕙᒃᑐᓄᑦ ᐱᖁᓯᕆᔭᐅᔪᑦ ᐊᔾᔨᒌᑦᑎᐊᖃᑦᑕᕐᓂᐊᕐᒪᑕ.  

45. 

46. 

47. 

48. 

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᐅᑉ ᐊᖏᖃᑎᒋᕚ ᑖᔅᓱᒧᖓ 
ᐅᑐᓕᖁᔭᐅᔪᓄᑦ. ᐃᖅᑲᓇᐃᔭᕐᕕᒃ ᕿᒥᕐᕈᒃᑲᓐᓂᖅᐳᖅ ᒫᓐᓇ ᖁᑦᑎᖕᓂᖅᓴᒧᑦ 
ᐅᓐᓂᕐᓗᒍᓯᐅᔪᒥᒃ ᐊᒻᒪ ᓇᓗᓇᐃᔭᑦᑎᐊᓕᖅᖢᑎᒃ ᐊᒻᒪ ᑎᑎᕋᖅᐸᓪᓕᐊᓕᖅᖢᑎᒃ 
ᓈᒻᒪᖕᓂᖅᓴᐅᔪᓂᒃ ᐊᑐᓕᖁᔭᐅᔪᓄᑦ. ᐃᓚᖓ ᑕᒪᑐᒪ ᐊᑐᓕᖅᑎᑕᐅᓂᖅ 
ᐃᓚᓕᐅᑎᕗᖅ ᐊᑕᐅᓯᑦᑕᐃᓐᓇᕐᒥᒃ ᑎᑎᕋᖅᑕᐅᖃᑦᑕᕐᓂᖏᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᒃᑐᑦ. 

ᑮᓇᐅᔭᐃᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᖃᐅᔨᓴᕈᑏᑦ 

ᐱᐅᔪᑦ ᑮᓇᐅᔭᓂᒃ ᐊᐅᓚᑎᔾᔪᑏᑦ ᒥᑭᓕᕚᓪᓕᕈᑕᐅᖃᑦᑕᕐᒪᑕ 
ᑕᒻᒪᖅᑕᕐᓂᕐᒧᑦ, ᐃᓱᒪᓕᐅᑦᑎᐊᖏᓐᓂᕐᒧᑦ, ᐱᕋᔭᖕᓂᕐᒧᓪᓗ. ᑮᓇᐅᔭᓂᒃ 
ᐊᐅᓚᑦᑎᔾᔪᑎᒃᓴᐃᑦ ᐊᒻᒪᓗ ᐊᐅᓚᑕᐅᓂᖏᓐᓄᑦ ᖃᐅᔨᓴᕈᑏᑦ 
ᐱᑕᖃᕆᐊᖃᒻᒪᕆᒃᑐᑦ ᐊᐅᓚᑦᑕᐅᑦᑎᐊᕐᓂᐊᕐᒪᑕ. ᓂᕆᐅᓚᐅᖅᑐᒍᑦ ᓈᒻᒪᒃᑐᒥᒃ 
ᑮᓇᐅᔭᓂᒃ ᐊᐅᓚᑦᑎᔾᔪᓯᖅᑕᖃᕐᓂᖓᓂᒃ ᐊᐃᑦᑐᖅᑕᐅᓂᖓᓄᑦ ᐊᒻᒪ 
ᐊᐅᓚᑕᐅᓂᖓᓄᑦ FANS ᐊᑐᒐᒃᓴᖅ. 

ᐃᑲᔫᓯᐊᑦ ᑐᓂᔭᐅᕙᒃᑐᑦ ᓈᒻᒪᒃᑳᖓᑦ ᐊᒻᒪ ᖃᔅᓯᐅᓂᖏᑦ ᓈᒻᒪᒃᐸᒃᑭᓪᓗᑎᒃ 

ᐃᓕᓐᓂᐊᖅᑎᓄᑦ ᐃᑲᔫᑎᓕᕆᔩᑦ ᐃᖅᑲᓇᐃᔭᖅᑎᖏᑦ ᒪᓕᖃᑦᑕᕐᓗᑎᒃ 
ᑕᒪᐃᓐᓂᒃ ᐃᓗᐃᑦᑑᔪᓂᒃ ᐱᖅᑯᓯᕆᔭᐅᔪᓂᒃ ᐱᔾᔪᑎᖃᖅᑐᓂᒃ 
ᖃᐅᔨᓴᖅᑕᐅᓂᖏᓐᓂ ᓄᑖᑦ ᐆᒃᑐᖃᑕᐅᔪᑦ, ᐊᒻᒪᓗ ᐆᒃᑐᕈᑏᑦ ᐅᑎᖅᐸᓪᓕᐊᔪᓄᑦ 
ᐃᓕᓐᓂᐊᖅᑎᓄᑦ ᐊᒻᒪᓗ, ᖃᐅᔨᓴᖅᑕᐅᓂᖏᓐᓄᑦ, ᐊᖏᖅᑕᐅᓂᖏᓐᓄᑦ, 
ᑐᓂᔭᐅᓂᖏᓄᓪᓗ ᐃᑲᔫᑏᑦ.  

ᑕᐃᒪ ᐃᓗᐊᓂ ᕿᒥᕐᕈᐊᖅᑕᐅᓕᕐᒪᑦ FANS ᐊᑐᒐᒃᓴᖅ 
ᐃᓕᓐᓂᐊᖅᑎᓄᑦ ᐃᑲᔫᑎᖏᑦ 2002-ᒥ, ᐃᓱᒪᓘᑕᐅᖃᑦᑕᓚᐅᖅᑐᑦ 
ᖃᖓᒃᑰᖓᓂᖏᑦ ᓇᒻᒪᓈᕆᐊᖃᕐᓂᖏᓪᓗ ᓯᑭᑕᓵᑦ ᑮᓇᐅᔭᒃᓴᐃᑦ 
ᐃᓕᓐᓂᐊᖅᑎᓄᓐᖓᐅᔪᑦ. ᑕᐃᒪᓐᖓᑦ, ᐃᖅᑲᓇᐃᔭᕐᕕᖓᓐᓂᒃ 
ᐱᒋᐊᖅᑎᑦᑎᓯᒪᓕᖅᑐᑦ ᓇᖕᒥᓂᖅ ᑮᓇᐅᔭᒃᑯᕕᖏᓐᓄᑦ ᐃᓕᓯᕕᐅᖃᑕᕐᓂᖅ, 
ᑮᓇᐅᔭᐃᑦ ᐃᑲᔫᑎᒃᓴᖏᑦ ᐃᓕᔭᐅᑲᐅᑎᒋᓪᓗᑎᒃ ᑮᓇᐅᔭᒃᑯᕕᖏᓐᓄᑦ 
ᐃᓕᓐᓂᐊᖅᑏᑦ. ᐃᓕᓐᓂᐊᕆᐊᖃᑕᐅᓂᕐᒧᑦ ᐊᑭᓖᒐᓛᒍᑏᑦ ᐊᑭᓕᒃᓴᕆᔭᐅᔪᑦ 
ᐃᓕᓐᓂᐊᖅᑎᓄᑦ ᓄᓇᕗᒻᒥ ᓯᓚᑦᑐᖅᓴᕐᕕᑯᓐᓄᑦ ᐊᑭᓕᖅᑕᐅᖃᑦᑕᑐᑦ 
ᑕᒡᕗᖓᑲᐅᑎᒋ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᑮᓇᐅᔭᓕᕆᔨᓄᑦ FANS 
ᐊᑐᒐᒃᓴᕐᒧᑦ.  

ᖃᐅᔨᓚᐅᖅᑐᒍᑦ ᐃᓕᓐᓂᐊᖅᑏᑦ ᑕᑕᑎᕆᐊᓕᖏᑦ ᐆᒃᑐᕈᑏᑦ 
ᑕᑕᑎᖅᑕᐅᓯᒪᑦᑎᐊᖃᑦᑕᓚᐅᖅᑐᑦ ᑭᖑᕙᖏᓱᑎᒃ ᐊᒻᒪᓗ 
ᐊᑭᓕᖅᑐᖅᑕᐅᑦᑎᐊᖃᑦᑕᖅᓱᑎᒃ ᓈᒻᒪᓈᖅᑐᓂᒃ ᐊᒻᒪᓗ ᑕᒻᒪᖅᓯᒪᓐᖏᑦᑐᓂᒃ. 
ᑮᓇᐅᔭᓄᑦ ᐃᑲᔪᑏᑦ ᐃᓕᔭᐅᖃᑦᑕᖅᑐᑦ ᐃᓕᓐᓂᐊᖅᑏᑦ ᑮᓇᐅᔭᒃᑯᕕᖏᓐᓄᑦ 
ᑕᐃᒫᒃ ᐊᖏᓂᖃᖅᓱᑎᒃ ᖃᐅᔨᓴᖅᑕᐅᓚᐅᕐᓂᖏᓐᓂ ᐋᕿᒃᑕᐅᓚᐅᖅᑐᓂ. 
Moᖃᐅᔨᓴᑦᑎᐊᕈᑏᑦ ᑕᒪᕐᒥᑲᓴᐃᑦ ᐋᖀᐅᒪᔭᐅᔪᑦ ᐃᑲᔫᑎᓂᒃ. ᓲᕐᓗ ᐆᒃᑑᑎᒋᓗᒍ, 
ᑕᒪᕐᒥᒃ ᑎᑎᖅᑲᐃᑦ ᐱᑕᖃᕆᐊᓖᑦ ᐱᔭᐅᖃᑦᑕᖅᑐᑦ ᐃᓕᓐᓂᐊᖅᑎᓂᒃ, 

49. 

50. 

51. 

52. 

ᐊᑭᓕᖅᑕᐅᓚᐅᖏᓐᓂᖏᓐᓂ; ᖃᐅᔨᒪᔾᔪᑏᑦ ᐃᓕᐅᖃᖅᑕᐅᖃᑦᑕᖅᑐᑦ FANS-ᑯᑦ 
ᖃᕆᑕᐅᔭᖏᓐᓄᑦ ᖃᐅᔨᒪᔾᔪᑎᓄᑦ; ᐊᑐᖅᑐᐊᕈᒪᕐᓂᑦᒧ ᐆᒃᑐᕈᑏᑦ 
ᖃᐅᔨᓴᖅᑕᐅᖃᑦᑕᖅᑐᑦ ᐊᒻᒪᓗ ᐊᑎᓕᐅᖅᑕᐅᖃᑦᑕᖅᓱᑎᒃ ᐊᖓᔪᖄᕆᔭᐅᔪᓄᑦ 
ᐱᔪᓐᓇᕐᓂᖃᑦᑎᐊᖅᑐᒧᑦ.  

ᐊᐅᓪᓚᕈᑏᑦ ᐃᑲᔫᑎᑦ ᑐᓂᐅᖃᖅᑕᐅᕙᒃᑐᑦ ᐃᓕᓐᓂᐊᖅᑎᓄᑦ 
ᕿᒥᕐᕈᐊᖅᑕᐅᔭᕆᐊᓖᑦ ᖃᐅᔨᓴᖅᑕᐅᕙᓪᓕᐊᖏᓐᓇᖃᑦᑕᕐᓗᑎᒡᓗ 

ᐃᓕᓐᓂᐊᖅᑏᑦ ᓯᕗᓪᓕᖅᐸᖅᓯᐅᑎᓂᒃ ᐃᑲᔫᓯᐊᖅᑖᖅᐸᒃᑐᑦ ᑐᓂᕐᕈᑎᓂᒃ 
ᐱᔪᓐᓇᕐᒪᑕ ᐊᐅᓪᓚᕈᑎᒃᓴᓄᑦ ᐃᑲᔫᑎᓂᒃ ᐊᐅᓪᓚᕈᓐᓇᕐᓂᐊᕐᒪᑕ ᓄᓇᒥᓂᒃ 
ᖃᓂᓐᓂᖅᐹᒧᑦ ᐃᓕᓐᓂᐊᕐᕕᖕᒧᑦ ᐃᓕᓐᓂᐊᕐᕕᒋᓂᐊᖅᑕᖓᓄᑦ. ᑕᐃᒃᑯᐊ 
ᕿᑐᖓᖃᖅᑐᑦ ᐊᐅᓪᓚᕈᑎᒃᓴᖅᑖᖅᑎᑕᐅᖃᑦᑕᖅᑐᑦ ᐅᑎᒧᑦ, ᐊᑕᐅᓰᕐᓗᑎᒃ ᐊᒻᒪᓗ 
ᐃᓄᑑᔫᑦ ᐃᓕᓐᓂᐊᖅᑏᑦ ᐊᐅᓪᓚᕈᑎᒃᓴᖅᑖᕈᓐᓇᖅᓱᑎᒃ ᒪᕐᕈᐃᖅᑐᒥᒃ 
ᐅᑎᕈᓐᓇᐅᑎᖃᖅᑐᓂᒃ ᐊᕐᕌᒍᑕᒫᖅ. ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖅᑐᑦ ᓄᓇᕗᑦ 
ᓯᓚᑖᓄᑦ ᐊᐅᓪᓚᕈᑎᒃᓴᖅᑖᖅᐸᒃᑐᑦ ᖃᓂᓐᓂᖅᐹᕐᒧᑦ ᐊᑐᐃᓐᓇᖃᕐᕕᐅᔪᒧᑦ 
ᓄᓇᓕᒡᔪᐊᕐᒧᑦ ᓇᓗᓇᐃᖅᑕᐅᓯᒪᔪᒥ ᐊᑐᒐᒃᓴᐃᑦ ᓇᓗᓇᐃᒃᑯᑕᖏᓐᓂᒃ - ᐋᑐᕚ, 
ᒫᓐᑐᕆᔮ, ᐅᐃᓂᐸᐃᒡ, ᐅᕙᓘᓐᓃᑦ ᐃᐊᑦᒪᓐᑕᓐᒧᑦ.  

2005-06-ᒥ, ᐊᐅᓪᓚᕈᑎᓄᑦ ᐊᑭᓕᖅᑑᑎᒃᓴᐃᑦ $900,000-ᖑᓚᐅᖅᑐᑦ, 
ᐅᖓᑖᓃᑦᓱᑎᒃ 15% FANS-ᑯᓐᓂᒃ ᐊᑐᒐᒃᓴᓂᒃ ᑮᓇᐅᔭᓂ. ᓯᕗᓂᐊᓂ ᐊᕐᕌᒍᓂ, 
ᐊᐅᓪᓚᕈᑎᓄᑦ ᐊᑭᓕᖅᑕᐅᔪᑦ ᑕᐃᒫᑎᒋ ᐳᓴᓐᑎᖃᐸᓗᒃᖢᑎᒃ. 

ᖃᐅᔨᓴᖅᑕᑦᑎᓐᓂ 73-ᓂ ᐃᓕᓐᓂᐊᖅᑏᑦ ᑎᑎᖅᑲᖁᑎᖏᓐᓂ, 
ᖃᐅᔨᓚᐅᖅᑐᒍᑦ 24-ᓂᒃ ᐃᓕᓐᓂᐊᖅᑏᑦ ᐃᑲᔫᓯᐊᖅᑖᕐᓂᖏᓐᓂᒃ 
ᐊᐅᓪᓚᕈᑎᒃᓴᓂᒃ. ᑎᑎᖅᑲᖃᖅᕕᖕᓂᑦ, 11-ᓂᒃ (23%) ᑕᒻᒪᖅᓯᒪᓚᐅᖅᑐᑦ. 
ᑎᓴᒪᐃᑦ ᐃᓕᓐᓂᐊᖅᑏᑦ 11-ᖑᔪᓂᒃ ᐃᓕᓐᓂᐊᕆᐊᓚᐅᖅᑐᑦ ᓯᓚᑖᓄᑦ ᓄᓇᕗᑦ, 
ᐊᐅᓪᓚᕈᑎᒃᓴᖅᑖᖅᓱᑎᒡᓗ ᐊᓯᖏᓐᓄᑦ ᓄᓇᕗᑦ ᓯᓚᑖᓄᑦ, ᐊᒻᒪᓗ 
ᐊᐅᓪᓚᕈᑎᒃᓴᖅᑖᖅᓱᑎᒃ ᓄᓇᓕᒡᔪᐊᕐᓄᑦ ᐊᓯᖏᓐᓄᑦ ᑕᐃᑯᐊ ᑎᑎᖅᑕᐅᓯᒪᔪᓂᒃ 
ᐊᖏᖅᑕᐅᓯᒪᔪᓂᒃ ᐊᑐᒐᒃᓴᐃᑦ ᓇᓗᓇᐃᒃᑯᑕᖏᓐᓂ. ᑕᒻᒪᖅᓯᒪᔪᑦ 6-ᖑᔪᓂ 
ᐊᓯᖏᓂᑦᑕᐅᖅ ᐱᔾᔪᑎᖃᓚᐅᖅᑐᑦ ᐊᒥᓱᐃᖅᑕᓗᐊᖅᓱᑎᒃ 
ᐊᑭᓕᐅᓯᐊᖅᑖᖅᑐᕕᓂᐅᖏᓐᓂᒃ, ᑐᔪᕐᒥᔾᔪᑎᒃᓴᖅᑖᖅᓯᒪᓂᖏᑦ 
ᐱᔭᕆᐊᖃᖏᑕᖏᓐᓂᒃ ᐊᒻᒪᓗ ᐊᐅᓪᓚᓂᖏᓐᓂ, ᐊᒻᒪᓗ 
ᐊᑭᓕᐅᑎᒃᓴᖅᑖᖅᓯᒪᓪᓗᑎᒃ ᒪᕐᕈᐃᖅᑕᖅᓯᒪᔪᓂᒃ ᑕᐃᑯᖓᑦᑕᐃᓐᓇᖅ 
ᐊᐅᓪᓚᕐᓂᖓᓄᑦ. ᑎᑎᖅᑲᓂᒃ ᓇᓂᓯᓚᐅᙱᑦᑐᒍᑦ ᐃᑲᔫᑕᐅᔪᓂᒃ 
ᓇᓗᓇᐃᒃᑯᑕᕐᓂᒃ ᐃᓱᒪᓕᐊᖑᓂᖏᓐᓂᒃ ᑐᓂᔭᐅᓂᖏᓐᓄᑦ ᑕᒪᒃᑯᐊ ᐃᑲᔫᑏᑦ.  

ᐊᑐᓕᖁᔭᐅᔪᖅ. ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᓐᓇᐃᓪᓗᐊᖅᑐᑦ:  

• ᑐᑭᓕᐅᑦᑎᐊᕐᓗᑎᒃ ᑐᑭᓯᓇᑦᑎᐊᖅᑐᓂᒃ ᐊᐅᓪᓚᕈᑎᓄᑦ ᐊᑐᐊᒐᕐᒥᓂᒃ 
ᐊᒻᒪᓗ ᖃᓄᐃᓕᔪᖃᕌᖓᑦ ᐊᓯᖏᓐᓂᒃ ᒪᓕᒍᓐᓇᕐᓂᖅ. 
ᐃᖅᑲᓇᐃᔭᕐᕕᖓᓐᓂ ᐅᔾᔨᖅᑐᑦᑎᐊᕆᐊᖃᖅᑐᑦ ᐱᓗᐊᖅᑐᒥᒃ 



ᑮᓇᐅᔭᓄᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ- ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᑦ 

53. 

54. 

ᖃᓄᐃᑦᑐᖃᕋᔭᖅᐸᑦ ᐱᔾᔪᑕᐅᓇᔭᖅᑐᓂᒃ ᐊᖏᖅᑕᐅᔪᓐᓇᕐᓂᖏᓐᓂ 
ᐊᓯᖏᑦ ᓄᓇᓕᒡᔪᐊᑦ, ᓴᓂᐊᓂ ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ 
ᖃᓗᓈᓄᐊᕆᐊᕐᕖᑦ, ᐊᒻᒪᓗ ᐊᖏᖅᑕᐅᓂᐊᕌᖓᑕ ᐊᓯᒃᑲᓐᓂᖏᑦ 
ᐊᐅᓪᓚᕐᓂᐅᓂᐊᖅᑐᑦ;  

• ᐱᑕᖃᖅᑎᑦᑎᓗᑎᒃ ᖃᐅᔨᒃᑲᐃᔾᔪᑎᓂᒃ ᑎᑎᖅᑲᖃᕐᕕᖏᓐᓂᑦ 
ᐃᑲᔪᖅᓱᖅᑐᓂᒃ ᐃᓱᒪᓕᐅᕈᑕᐅᔪᕕᓂᕐᓂᒃ ᐊᓯᐊᒎᖔᕐᓂᕐᒧᑦ ᐊᐅᓪᓚᕐᓂᕐᒧᑦ 
ᐊᑐᐊᒐᕐᒥᑦ; ᐊᒻᒪ 

• ᐊᐅᓚᑦᑎᔨᐅᔪᓄᑦ ᐊᖏᖅᑕᐅᓯᒪᓂᖏᑦ ᐃᓚᒋᔭᐅᑎᓪᓗᒋᑦ ᑕᒪᒃᑯᓄᖓ 
ᐃᓱᒪᓕᐊᖑᓯᒪᔪᓄᑦ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᒋᕚ ᑖᔅᓱᒥᖓ 
ᐊᑐᓕᖁᔭᐅᔪᒥᒃ. ᒫᓐᓇ ᐊᐅᓪᓚᖃᑦᑕᕐᓂᕐᒧᑦ ᐊᑐᖅᑕᐅᕙᒃᑐᑦ ᐊᑐᐊᒐᐃᑦ ᐊᒻᒪ 
ᖃᓄᐃᓕᖓᓂᖏᑦ ᓄᓇᑦᑎᐊᑉ ᒐᕙᒪᒃᑯᓐᓂᙶᖅᓯᒪᖕᒪᑕ ᓅᑕᐅᓚᐅᖅᑎᓪᓗᒋᑦ. 
ᐃᖅᑲᓇᐃᔭᕐᕕᐅᑉ ᕿᒥᕐᕈᒃᑲᓐᓂᕐᓂᐊᖅᐸᖓ ᐊᐅᓪᓚᖃᑦᑕᕐᓂᕐᒧᑦ ᐊᑐᐊᒐᖅ 
ᐊᒻᒪᐊᑐᖅᑕᐅᕙᖕᓂᖓ, ᐊᒻᒪ ᑲᒪᒋᓗᓂᐅᒃ ᐃᓚᐅᑎᑕᐅᙱᑦᑐᑦ. ᐊᑐᐊᒐᖅ 
ᓄᑖᖑᓕᖅᑎᑕᐅᓯᒪᔪᖅ ᓴᖅᑭᑎᑕᐅᓛᖅᐳᖅ ᐃᔨᖅᓯᒪᔪᖃᓛᙱᓪᓚᕆᖕᒪᑦ. 

ᐅᖓᑖᓃᑦᑐᑦ ᐃᑲᔫᑏᑦ ᐊᑭᓕᖅᑕᐅᔪᑦ ᐃᓕᓐᓂᐊᖅᑎᓄᑦ 
ᑎᑎᕋᖅᑕᐅᓯᒪᔭᕆᐊᖃᖅᑐᑦ ᐊᐅᓚᑕᐅᓗᑎᒡᓗ  

ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑏᑦ FANS-ᑯᑦ ᒪᓕᒐᓪᓗᑐᖏᑦ 
ᐅᖃᖅᓯᒪᔪᑦ ᖃᖓᑐᐃᓐᓇᖅ ᐃᓕᓐᓂᐊᖅᑎᐅᔪᖅ ᓄᖅᑲᕈᓂ ᐃᓕᓐᓂᐊᕐᓂᕐᒥᓂᒃ 
ᐱᔭᕇᓚᐅᖏᓪᓗᓂ, ᑐᓴᖅᑎᑦᑎᔭᕆᐊᖃᖅᐳᖅ FANS-ᑯᑦ ᑲᒪᔨᖏᓐᓂᒃ. 
ᐃᓕᓐᓂᐊᖅᑏᑦ ᐅᑎᖅᑎᑦᑎᔭᕆᐊᖃᕐᓂᐊᖅᑐᒃᓴᐅᔪᑦ ᐃᓚᖏᓐᓂᒃ ᑮᓇᐅᔭᓂᒃ 
ᐃᑲᔫᓯᐊᕕᓂᕐᒥᓂᒃ ᐊᑭᓕᖅᑕᐅᓚᐅᖅᑐᓂᒃ. ᐊᓯᖏᓐᓂᓕ, 
ᕿᒥᕐᕈᐊᖅᑕᐅᖃᑦᑕᖅᐸᑕ ᐃᓕᓐᓂᐊᖅᑏᑦ ᑎᑎᖅᑲᖁᑎᖏᑦ 
ᓇᓗᓇᐃᖅᑕᐅᔪᓐᓇᖅᑐᒃᓴᐅᔪᑦ ᐊᑭᓕᖅᑕᐅᓗᐊᖅᑐᑦ, ᐱᔾᔪᑕᐅᓪᓗᑎᒃ, ᓲᕐᓗ 
ᐆᒃᑐᑎᒋᓗᒋᑦ, ᐃᓕᓐᓂᐊᖅᑐᓕᕆᔨᒃᑯᑦ ᑐᓴᖅᑎᑕᐅᓚᐅᖏᓐᓂᖏᑦ 
ᐃᓕᓐᓂᐊᖅᑎᐅᑉ ᖃᓄᐃᓕᖓᓕᕐᓂᖓᓂᒃ, ᐃᓕᓐᓂᐊᒐᒃᓴᖏᑦ 
ᒥᑭᒡᓕᒋᐊᖅᓯᒪᓂᖏᓐᓂᒃ, ᐅᕙᓘᓐᓃᑦ ᐊᓯᖏᓐᓂᒃ ᑮᓇᐅᔭᖅᑖᖅᓯᒪᓐᓂᕈᓂ.  

ᓇᓂᓯᖃᑦᑕᓚᐅᖅᑐᒍᑦ ᐃᓛᓐᓂᒃᑯᑦ ᖃᐅᔨᒃᑲᐃᔾᔪᑎᑕᖃᙱᓐᓂᖏᓐᓂᒃ 
ᑎᑎᖅᑲᖏᓐᓂᒃ ᐃᑲᔪᖅᓱᕈᑕᐅᔪᓐᓇᖅᑐᓂᒃ ᓇᓗᓇᐃᔭᕐᓂᕐᒧᑦ ᐅᕝᕙᓘᓐᓃᑦ 
ᓈᓴᐅᓯᕆᓂᕐᒧᑦ ᑮᓇᐅᔭᖅᑖᖅᑎᑕᐅᓗᐊᕐᓂᖏᑕ ᐃᓕᓐᓂᐊᖅᑏᑦ 
ᓄᖅᑲᖅᓵᓕᔭᕌᖓᑕ. ᓇᓂᓯᖃᑦᑕᓚᐅᕐᒥᔪᒍᑦ ᐃᓛᓐᓂᒃᑯᑦ ᐊᑭᓖᖃᑦᑕᕐᓂᖏᓐᓂᒃ 
ᐊᑐᒐᒃᓴᕐᒥᑦ ᐊᑭᓕᖅᑕᐅᔭᕆᐊᖃᙱᑦᑐᓂᒃ, ᓲᕐᓗ ᐊᖏᕐᕋᕆᔭᐅᔪᑦ 
ᓴᕐᕋᒃᑕᐅᓂᖏᓐᓂᒃ ᐃᓕᓐᓂᐊᖅᑎ ᐊᐅᓪᓚᑎᓪᓗᒍ, ᐅᕝᕙᓘᓐᓃᑦ ᐊᑭᓕᐅᑎᒃᓴᓄᑦ 
ᐊᓯᔾᔨᖅᑕᐅᓂᖏᓐᓄᑦ ᖃᖓᑦᑕᐅᑎᒃᓴᖏᑦ ᐃᓕᓐᓂᐊᖅᑎᓂᑦ 
ᐅᑎᕐᕕᐅᔭᐅᙱᑎᓪᓗᒋᑦ. ᐃᓕᓐᓂᐊᖅᑏᑦ ᑐᓴᖅᑎᑕᐅᖏᓐᓇᐅᔭᖅᐸᓚᐅᙱᑦᑐᑦ 
ᑎᑎᖅᑲᖅᑎᒍᑦ ᐊᑭᓕᖅᑕᐅᓗᐊᕐᓂᑰᓂᖏᓐᓄᑦ. ᑐᓴᖅᑎᑕᐅᔭᕌᖓᑕ, 

55. 

56. 

ᑎᑎᖅᑲᖅᑎᒍᑦ ᑐᓴᖅᑎᑕᐅᓂᖏᑦ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᒧᑦ 
ᐃᓗᐊᓐᓃᖃᑦᑕᓚᐅᙱᑦᑐᑦ ᐅᑎᕐᕕᐅᔭᐅᔪᓐᓇᓛᕐᒪᑕ. 

ᐊᑐᒐᒃᓴᓕᕆᔩᑦ ᖃᐅᔨᑎᑦᑎᖃᑦᑕᖅᑐᑦ ᐃᓕᓐᓂᐊᖅᑎᓂᒃ ᓇᒃᓯᐅᔾᔨᓗᑎᒃ 
ᐊᑭᓕᔭᕆᐊᖃᕈᑎᒥᒃ. ᐃᓚᖏᓐᓂ ᐃᓕᓐᓂᐊᖅᑎᑦ ᓄᖃᖅᑐᕕᓂᐅᑎᓪᓗᒋᑦ 
ᐱᔭᕇᕋᑎᒃ, ᐊᑐᒐᒃᓴᓕᕆᔩᑦ ᖃᐅᔨᒃᑲᐃᖃᑦᑕᖅᑐᑦ ᓄᖅᑲᖅᑎᑕᐅᓂᖏᓐᓂ FANS-
ᑯᑦ ᐃᑲᔫᑎᓂᖏᓐᓂᒃ. ᓇᓂᓯᓚᐅᙱᒃᑲᓗᐊᖅᑎᓪᓗᑕ ᐃᓕᓴᕆᔭᐅᓯᒪᔪᒥᒃ 
ᐊᑐᖅᑕᐅᕙᒃᑐᓂᒃ ᑕᒪᑐᒪ ᒥᒃᓵᓄᑦ, ᐱᖅᑯᓯᑐᖃᕆᓕᖅᑕᖓᑦ 
ᓄᖅᑲᖅᑎᑦᑎᓯᒪᖃᑦᑕᕐᓂᖅ ᐃᓕᓐᓂᐊᖅᑎᓂᒃ ᐱᖓᓱᓂᒃ ᐊᕐᕌᒍᓂᒃ 
ᐃᓕᓐᓂᐊᒃᑲᓐᓂᕈᓐᓇᓚᐅᙱᓐᓂᖏᓐᓂ, ᑭᓯᐊᓂ ᐃᒪᐃᓕᐅᓚᐅᕐᓗᑎᒃ: 
ᐅᑎᖅᑎᑦᑎᓯᒪᓕᖅᐸᑕ ᐅᑎᖅᑎᑕᐅᔭᕆᐊᖃᖅᑐᓂᒃ ᐃᖅᑲᓇᐃᔭᕐᕕᖓᓄᑦ 
ᐱᔭᐅᓯᒪᓕᖅᐸᑕ, ᐃᓕᓐᓂᐊᖅᑏᑦ ᐅᐸᒃᓯᒪᒃᐸᑕ 12-ᓂᒃ ᐱᓇᓱᐊᕈᓯᕐᓂᒃ 
ᐳᖅᑐᓂᖅᓴᒥᒃ ᐃᓕᓐᓂᐊᖃᑕᐅᒍᓂ ᓇᖕᒥᓂᖅ ᐊᑭᓖᓗᓂ, ᐅᕙᓗᓐᓃᑦ 
ᐱᔾᔪᑎᒋᓚᐅᖅᑕᒥᓂᒃ ᓄᐃᑦᑎᔪᓐᓇᕈᓂ ᖃᓂᒪᓂᕐᒥᓄᑦ ᓱᓚᐅᕐᓂᖓᓄᓗᓐᓃᓖᑦ. 
ᐊᒻᒪᓗ ᓱᓕ, ᖃᐅᔨᓪᒪᕆᒍᓐᓇᓚᐅᙱᑦᑐᒍᑦ ᐊᔾᔨᒌᑎᑦᑎᓗᑎᒃ 
ᑕᐃᒪᐃᓕᐅᖃᑦᑕᕐᒪᖔᑕ, ᐱᔾᔪᑕᐅᓪᓗᑎᒃ ᑎᑎᖅᑲᖃᕐᕖᑦ ᖃᓄᐃᑦᑐᐃᓐᓈᓚᐅᕐᒪᑕ.  

ᐊᑐᓕᖁᔭᔪᖅ: ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᓐᓇᐃᑕᕆᐊᖅᑐᑦ: 

• ᑐᑭᓕᐅᑦᑎᐊᕐᓗᑎᒃ ᖃᓄᖅ ᑐᑭᖃᕐᒪᖔᑕ ᐊᑭᓕᖅᑕᐅᓗᐊᕐᓂᐅᔪᑦ, 
ᖃᓄᕐᓗ ᓈᓴᖅᑕᐅᓯᒪᖃᑦᑕᕐᓂᐊᕐᒪᖔᑕ;  

• ᑮᓇᐅᔭᓂᒃ ᐊᐅᓪᓚᑦᑎᔾᔪᑎᒃᓴᖃᑦᑎᐊᕐᓗᑎᒃ ᑎᑎᕋᖅᑕᐅᓯᒪᖃᑦᑕᕐᓂᐊᕐᒪᑕ 
ᐊᑭᓕᖅᑕᐅᓗᐊᖅᓯᒪᔪᑦ, ᐊᑭᓕᒃᓴᕆᔭᐅᓕᖅᑐᑦ ᐃᓕᓐᓂᐊᖅᑎᓄᑦ, 
ᖃᐅᔨᒋᐊᖅᑕᐅᖏᓐᓇᖃᑦᑕᕐᓗᑎᒡᓗ ᖃᓄᐃᓕᖓᓕᕐᓂᖏᑦ 
ᐊᑭᓕᖅᑕᐅᓯᒪᖏᑦᑐᑦ ᓱᓕ ᐊᑭᓕᒃᓴᐃᑦ;  

• ᑐᑭᓯᓇᑦᑎᐊᕐᓗᑎᒃ ᖃᓄᐃᓕᐅᖃᑦᑕᕆᐊᖃᓂᐊᕐᒪᖔᑕ ᐃᓕᓐᓂᐊᖅᑏᑦ 
ᐊᑭᓕᒃᓴᖃᓕᕌᖓᒥᒃ ᐃᖅᑲᓇᐃᔭᕐᕕᖓᓐᓄᑦ. 

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᐅᑉ ᐊᖏᖃᑎᒋᔭᖓ ᑕᒪᑐᒧᖓ 
ᐊᑐᓕᖁᔭᐅᔪᑦ. ᐃᖅᑲᓇᐃᔭᕐᕕᒃ ᒫᓐᓇ ᓇᓗᓇᐃᖅᓯᔪᑦ ᐊᒻᒪ ᑎᑎᕋᖅᖢᑎᒃ 
ᑭᓲᒐᓗᐊᕐᒪᖔᑦ ᑮᓇᐅᔭᖅᑖᖅᑎᑕᐅᓗᐊᕐᓂᖅ ᐊᒻᒪ ᐋᖅᑭᒃᓱᐃᓂᐊᖅᖢᑎᒃ 
ᓈᓴᐃᑎᓕᕆᓂᕐᒧᑦ ᐊᑐᖅᑕᐅᔭᕆᐊᖃᓛᖅᑐᒥᒃ. ᐃᖅᑲᓇᐃᔭᕐᕕᒃ ᓴᓇᓛᖅᐳᖅ 
ᐸᕐᓇᒍᑎᒥᒃ ᓇᓗᓇᖅᑕᐅᑲᐅᑎᒋᖃᑦᑕᓛᕐᒪᑕ ᑮᓇᐅᔭᖅᑖᖅᑎᑦᑎᓕᐊᕐᓃᑦ, 
ᑎᑎᕋᖅᑕᐅᑦᑎᐊᕐᓗᑎᒃ ᓈᒻᒪᒃᑐᒃᑯᑦ ᐊᐅᓚᑦᑎᓂᒃᑯᑦ ᐊᒻᒪ ᑎᑎᕋᐅᓯᕆᔭᐅᓗᑎᒃ 
ᐱᔾᔪᑕᐅᓕᕐᓗᓂᓗ ᐅᑎᖅᑎᑕᐅᓂᖏᑦ ᑮᓇᐅᔭᑦ. ᐅᑎᖅᑎᑦᑎᓂᕐᒧᑦ 
ᐊᑐᖅᑕᐅᓛᖅᑐᒥᒃ ᓴᓇᕙᓪᓕᐊᔪᖃᖅᐳᖅ ᕿᒥᕐᕈᔭᐅᓛᖅᑐᒥᒃ ᐱᖃᑎᒋᔭᐅᓪᓗᑎᒃ 
ᒪᓕᒐᓕᕆᔨᒃᑯᑦ ᐊᒻᒪ ᑮᓇᐅᔭᓕᕆᔨᒃᑯᑦ. ᐊᖏᖅᑕᐅᓯᒪᓕᖅᐸᑦ, ᐃᖅᑲᓇᐃᔭᖅᑏᑦ 
ᐱᓕᒻᒪᒃᓴᖅᑎᑕᐅᓛᖅᑐᑦ ᐊᒻᒪ ᐊᑐᓕᖅᑎᑕᐅᓕᕐᓗᓂ. 

ᐱᐅᓂᖅᓴᓂᒃ ᑎᑎᖅᑲᖁᑎᓂᒃ ᐸᐸᑦᑎᖃᑦᑕᕐᓗᑎᒃ, 
ᓇᓂᔭᐅᓴᕋᐃᓐᓂᖅᓴᐅᓂᐊᕐᒪᑕ ᖃᐅᔨᒪᔾᔪᑏᑦ, ᑐᑭᓯᓂᐊᕈᑏᑦ 

ᐊᔪᕐᓇᓚᐅᖅᐳᖅ ᓇᓂᓯᔭᕆᐊᒃᓴᖅ ᖃᐅᔨᒃᑲᐃᔾᔪᑎᓂᒃ ᐃᑲᔪᖅᓱᖅᑐᓂᒃ 
ᐃᖅᑲᓇᐃᔭᖅᑏᑦ ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ ᐱᓇᓱᖃᑕᐅᔾᔪᑎᓄᑦ ᐊᒻᒪ 
ᐃᑲᔫᓯᐊᓄᑦ. ᖃᐅᔨᒃᑲᐃᔾᔪᑏᑦ ᐊᑎᓕᐅᖅᑕᐅᓂᕐᒧᑦ ᐃᓕᓐᓂᐊᕐᓂᖏᓐᓄᑦ 
ᐃᓕᓐᓂᐊᕐᕕᖕᒥᑦ, ᐃᓕᓐᓂᐊᓚᐅᖅᑕᖏᑕ ᓇᓗᓇᐃᒃᑯᑕᖏᑦ, ᐊᑐᖅᑐᐊᕐᓂᕐᒧᑦ 
ᑎᑎᖅᑲᐃᑦ, ᐊᒻᒪ ᐊᐅᓪᓚᕐᓂᕐᒧᑦ ᖃᐅᔨᒃᑲᐃᔾᔪᑏᑦ ᑐᖅᑯᖅᑕᐅᕙᖕᓂᖏᑦ ᓲᕐᓗ 
ᐊᕕᒃᑐᖅᑕᐅᓯᒪᔪᑎᑐᑦ ᐊᒻᒪ ᑲᒪᒋᔭᐅᓚᐅᑲᒃᑐᑐᐃᓐᓇᖅᑐᑎᑐᑦ, 
ᐊᔾᔨᒌᙱᑦᑐᓃᑎᑕᐅᖃᑦᑕᖅᖢᑎᒃ ᐊᓪᓚᒡᕕᖕᒥ ᐊᕐᕕᐊᓂ. ᐆᒃᑑᑎᒋᓪᓗᒍ, 
ᐅᔾᔨᕆᓚᐅᖅᑕᕗᑦ ᐊᐅᓪᓚᕐᓂᕐᒧᑦ ᐊᑭᓖᓚᐅᕐᓂᕋᕈᑕᐅᔪᑦ ᐊᐅᓪᓚᕐᓂᕐᒧᑦ 
ᑎᑎᖅᑲᖃᕐᕕᖕᓃᖃᑦᑕᓚᐅᙱᑦᑐᑦ, ᑭᓯᐊᓂ ᐊᓯᐊᓂᖔᖅ 
ᑲᑎᙵᐅᖅᑎᑕᐅᓪᓗᑎᒃ. ᑭᖑᓂᐊᒍᑦ ᓇᓂᔪᓐᓇᓚᐅᕋᓗᐊᖅᑕᕗᑦ ᑎᑎᖅᑲᑦ 
ᐱᑕᖃᕆᐊᖃᓚᐅᖅᑐᑦ, ᑭᓯᐊᓂ ᑭᓂᑯᑖᕌᓂᒃᑲᑦᑎᒍᑦ ᐃᑲᔪᖅᑕᐅᓪᓗᑕ 
ᐃᖅᑲᓇᐃᔭᖅᑎᓄᑦ.  

ᐃᓚᖏᓐᓂ, ᐃᓱᒪᓕᐊᕆᔭᐅᓯᒪᔪᑦ ᑎᑎᕋᖅᑕᐅᓯᒪᓚᐅᙱᑦᑐᑦ 
ᐃᓕᓐᓂᐊᖅᑏᑦ ᑎᑎᖅᑲᖁᑎᖏᓐᓂ (ᓲᕐᓗ ᐆᒃᑑᑎᒋᓪᓗᒍ, ᖃᕆᑕᐅᔭᒃᑯᑦ 
ᑎᑎᖅᑲᖅᑖᕈᑏᑦ ᐊᔾᔨᖏᓐᓂᒃ, ᐅᕙᓘᓐᓃᑦ ᑎᑎᖅᑲᐃᑦ 
ᑎᑎᖅᑲᖃᕐᕕᖕᒧᖓᐅᓯᒪᔪᑦ). ᓲᕐᓗ ᐆᒃᑑᑎᒋᓪᓗᒍ, ᓇᓂᓯᓚᐅᖅᑐᒍᑦ 
ᐃᑲᔫᓯᐊᖅᑖᕆᔭᐅᖃᑦᑕᖅᑐᑦ ᐃᓕᓐᓂᐊᖅᑎᒧᑦ ᐊᓯᔾᔨᖅᑕᐅᔪᕕᓂᐅᓚᐅᖅᑐᑦ 
ᑎᑎᕋᖅᓯᒪᔪᖃᙱᑦᑎᐊᖅᖢᓂ ᑎᑎᖅᑲᖃᕐᕕᖕᓃᑦᑐᓂᒃ, ᐱᔾᔪᑕᐅᔪᓂᒃ 
ᐅᓂᒃᑳᕈᑕᐅᓇᔭᖅᑐᓂᒃ. ᑎᑎᕋᖅᓯᒪᔪᖃᙱᓐᓂᖏᓐᓂ ᐊᔪᕐᓇᖃᑦᑕᖅᑐᖅ 
ᑐᑭᓯᔪᓐᓇᕐᓂᖅ ᐃᑲᔫᑏᑦ ᑐᓂᔭᐅᓚᐅᕐᒪᖔᑕ ᐊᒻᒪᓗ ᐱᔾᔪᑎᖃᑦᑎᐊᓚᐅᕐᒪᖔᑕ.  

ᐊᑐᓕᖁᔭᔪᖅ: ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐋᕿᒃᓯᓪᓗᐊᖅᓗᑐᑦ ᐊᔾᔨᒌᒃᑐᒥᒃ ᑎᑎᖅᑲᖃᕐᕕᖕᓂᒃ ᐸᐸᑦᑎᖃᑦᑕᕐᓂᕐᒧᑦ 
ᐊᑐᖅᑕᐅᓇᔭᖅᑐᒥᒃ ᑲᑎᙵᑎᑦᑎᓇᔭᖅᑐᒥᒃ, ᐊᑐᓂ ᐱᓇᓱᐊᑑᑉ ᑎᑎᖅᑲᖃᕐᕕᐊᓂ 
ᐃᓗᐊᓂ, ᑎᑎᖅᑲᐃᑦ ᐃᑲᔪᖅᓱᖅᑐᓂᒃ ᐃᓱᒪᓕᐅᕈᑕᐅᔪᓂᒃ FANS-ᒥᒃ ᑲᒪᔨᐅᔪᑦ 
ᐃᖅᑲᓇᐃᔭᕐᕕᖕᒥ, ᐊᒥᒪᓗ ᖃᐅᔨᒃᑲᐃᔾᔪᑎᓂᒃ ᐅᓐᓂᕐᓗᖕᓂᕐᒧᑦ, ᐊᐅᓪᓚᕈᑎᒃᓴᓄᑦ 
ᐊᑭᓕᖅᑕᐅᓯᒪᔪᓂᒃ, ᐊᓯᖏᓐᓂᓗ ᐊᑭᓕᐅᑎᓂᒃ. ᐃᖅᑲᓇᐃᔭᕐᕕᒃ 
ᑎᑎᖅᑲᖃᕐᕕᖕᓂᒃ ᐅᓪᓗᒥᒨᓕᖅᑎᓯᒪᐃᓐᓇᓪᓗᐊᖅᑐᖅ 
ᓇᓂᔭᐅᓴᕋᐃᑦᑑᔪᓐᓇᖅᑎᓗᓂᒋᓪᓗ. 

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᕐᕕᖓᑦ 
ᐊᖏᖃᑎᖃᖅᐳᑦ ᑕᒪᑐᒧᖓ ᐊᑐᓕᕿᔭᐅᔪᒧᑦ. ᐃᖅᑲᓇᐃᔭᕐᕕᑦ 
ᐱᐅᓯᕚᓪᓕᖅᑎᑦᑎᓇᓱᓕᖅᐳᑦ ᑎᑎᖅᑲᓕᕆᔾᔪᓯᒥᓂᒃ, ᕿᒥᕐᕈᖕᓂᖃᖅᖢᓂ 
ᐱᓂᕐᓗᒃᑕᐅᔾᔭᐃᓂᖅ, ᓚᓕᖅᑲᓕᐅᕆᓂᖅ ᖃᓄᐃᑐᐃᓐᓇᕆᐊᖃᕐᓂᖏᓐᓂᒃ, ᐊᒻᒪ 
ᑐᖅᑯᖅᑕᐅᓂᖏᓐᓄᑦ ᐊᑐᐊᒐᐃᑦ. 

ᐃᓕᓐᓂᐊᖅᑎᓄᑦ ᑎᑎᖅᑲᖃᕐᕖᑦ ᖃᐅᔨᓴᖅᑕᐅᓯᒪᙱᑦᑐᑦ 

ᑭᖑᓂᐊᒍᑦ ᖃᐅᔨᓴᖅᑕᐅᖃᑦᑕᕐᓂᖏᑦ 
ᑮᓇᐅᔭᖅᑖᖅᑎᑕᐅᓂᕆᓚᐅᖅᑕᖏᑦ ᐱᒻᒪᕆᐅᔪᑦ ᐊᐅᓚᑦᑎᓂᕐᒥᒃ ᐱᓕᕆᐊᒃᓴᒥ 
ᓲᕐᓘ FANS-ᒥ ᐱᑎᑕᐅᔪᓐᓇᕐᓂᖅ ᐱᓕᕆᐊᒃᓴᒧᑦ ᐊᒻᒪ ᑮᓇᐅᔭᖅᑖᖅᑎᑕᐅᓂᕐᒧᑦ 
ᓇᓗᓇᐃᔭᖅᑕᐅᓂᖃᖅᑎᓪᓗᒍ ᑐᙵᕕᖃᖅᖢᓂ ᐃᓕᓐᓂᐊᖅᑏᑦ 
ᖃᐅᔨᒃᑲᐃᔾᔪᑎᓂᒃ ᑐᓂᔭᖏᓐᓂᒃ. ᓇᓂᔭᑐᐊᕆᓚᐅᖅᑕᕗᑦ ᑕᒪᑐᒧᖓ 
ᐱᔭᕆᐊᖃᕐᓂᖑᓄᑦ FANS-ᒧᑦ ᓇᓗᓇᐃᒃᑯᑕᕐᒥ ᐅᖃᖅᓯᒪᓪᓗᓂ ᐃᓕᓐᓂᐊᖅᑏᑦ 
ᒥᒃᓵᓄᐊᖓᔪᑦ ᑎᑎᖅᑲᖃᕐᕕᖏᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᓐᓂᒃ, 
ᒪᕐᕉᐃᖅᑕᖅᑕᐅᓯᒪᓗᑎᒃ ᐊᖓᔪᖅᑳᖑᖃᑕᐅᔪᒧᑦ ᑮᓇᐅᔭᓕᕆᔨᓂ 
ᐃᖅᑲᓇᐃᔭᕐᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ. ᑭᓯᐊᓂ, ᐱᔪᓐᓇᕐᓂᖃᖅᑎᑕᐅᔪᖅ 
ᐊᖏᖅᓯᓂᕐᒥᒃ ᐊᒻᒪ ᓅᑖᖑᓕᖅᑎᑦᓂᕐᒧᒃ ᓇᓗᓇᐃᒃᑯᑕᕐᒥᒃ 
ᓴᖅᑭᔮᑦᑎᐊᓚᐅᙱᑦᑐᖅ. 

ᖃᐅᔨᓚᐅᖅᑐᒍᑦ ᖃᐅᔨᓴᖅᑕᐅᔪᖃᓚᐅᖅᓯᒪᙱᑦᑐᖅ ᐃᓕᓐᓂᐊᖅᑏᑦ 
ᑎᑎᖅᑲᖁᑎᖏᓐᓂᒃ ᐃᖅᑲᓇᐃᔭᕐᕕᖕᒥᑦ ᑕᒡᕙᓂ. ᖃᐅᔨᓴᖅᑕᐅᒑᖓᑕ 
ᑎᑎᖅᑲᖃᕐᕕᐅᔪᑦ, ᖃᐅᔨᕝᕕᐅᔪᓐᓇᕐᒪᑕ ᑕᒻᒪᖅᑕᐅᓯᒪᔪᓂᒃ ᖃᐅᔨᓴᐃᓂᕐᒥᒃ 
ᐃᓕᓐᓂᐊᖅᑏᑦ ᐆᒃᑐᕈᑎᖏᓐᓂᒃ (ᐱᓇᓱᒍᑎᖏᓐᓂᒃ), ᐊᒻᒪᓗ 
ᖃᓄᐃᓕᐅᕆᐊᕈᓐᓇᖅᓯᓇᔭᖅᖢᑎᒃ ᑕᐃᑲᙵᑦ 
ᑕᐃᒪᐃᒃᑲᓐᓂᖅᑕᐃᓕᒪᔾᔪᑕᐅᓂᐊᖅᑐᓂᒃ 
ᑕᐃᒪᐃᑎᑦᑎᑦᑕᐃᓕᑦᑎᐊᒻᒪᕆᒍᑕᐅᓕᕈᓐᓇᖅᑐᓂᒡᓘᓐᓃᑦ ᓯᕗᓂᒃᓴᒥ.  

ᐊᑐᓕᖁᔭᐅᔪᖅ. ᐃᓕᓐᓂᐊᖅᑐᓕᕆᔨᒃᑯᑦ 
ᑲᒪᒋᔭᐅᓪᓚᑦᑖᕈᓐᓇᖅᑎᓪᓗᐊᖅᑕᖏᑦ 

• ᐃᓪᓂᐊᖅᑏᑦ ᑎᑎᖅᑲᖃᕐᕕᖏᑦ ᐃᓛᓐᓂᒃᑯᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪ 
ᓱᓕᔪᖅᓯᐅᖅᑕᐅᓂᖏᓐᓄᓪᓗ;  

• ᓇᓗᓇᐃᔭᑦᑎᐊᖅᑕᐅᓂᖅᓴᐅᓗᓂ FANS-ᒧᑦ ᓇᓗᓇᐃᒃᑯᑕᖅ 
ᐊᑐᖅᑕᐅᕙᒃᑐᓄᑦ ᐊᐅᓚᑦᑎᓂᕐᒧᑦ ᐊᒻᒪ ᓄᑖᙳᖅᐸᓪᓕᐊᑎᑕᐅᓂᖓᓄᑦ 
ᐊᒻᒪ ᐊᖏᖅᑕᐅᓂᖏᓐᓄᑦ ᐊᓯᔾᔨᖅᑕᐅᕙᓪᓕᐊᔪᑦ; ᐊᒻᒪ 

• ᓄᑖᙳᖅᐸᓪᓕᐊᑎᑕᐅᖃᑦᑕᐃᓐᓇᐅᔭᖅᑎᓪᓗᒍ FANS-ᒧᑦ ᓇᓗᓇᐃᒃᑯᑕᖅ 
ᐊᑐᖅᑕᐅᕙᒃᑐᓄᑦ. 

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᖃᖅᓯᒪᕗᑦ ᑕᒪᑐᒧᖓ 
ᐊᑐᓕᖁᔭᐅᔪᒧᑦ. ᐃᖅᑲᓇᐃᔭᕐᕕᒃ ᖃᓄᐃᓕᐅᕈᓯᕐᓂᒃ ᐋᖅᑭᒃᓱᐃᓯᒪᔪᑦ 
ᑕᐃᒪᐃᑦᑐᓄᑦ ᖃᐅᔨᓴᕐᓂᐅᔪᓄᑦ ᐊᒻᒪ ᕿᒥᕐᕈᓛᖅᖢᑎᒃ ᑕᒪᑐᒥᖓ, 
ᓄᑖᖑᓕᖅᑎᓪᓗᓂᐅᒃ ᐊᒻᒪ ᐊᑐᓕᖅᑎᓪᓗᓂᐅᒃ ᓈᒻᒪᒃᑐᒃᑯᑦ. 

ᖃᕆᑕᐅᔭᐃᑦ ᖃᐅᔨᒪᔾᔪᑏᑦ ᐊᑐᒐᒃᓴᓂᒃ ᐊᐅᓚᑦᑎᓂᕐᒧᑦ 

ᐊᐅᓚᑦᑎᓂᐊᖅᑎᓪᓗᒋᑦ ᐊᑐᒐᒃᓴᓂᒃ ᐋᖅᑭᐅᒪᑦᑎᐊᕐᓗᑎᒃ, 
ᐊᐅᓚᑦᑎᔨᐅᔪᑦ (ᐊᖓᔪᖃᐅᑏᑦ) ᖃᐅᔨᒪᔾᔪᑎᒃᓴᓂᒃ ᐱᑕᖃᑦᑎᐊᕆᐊᖃᕐᒪᑕ 

ᓈᒻᒪᓈᖅᓯᒪᔪᓂᒃ. ᓂᕆᐅᒃᑐᒍᑦ ᖃᕆᑕᐅᔭᐃᑦ ᐊᑐᖅᑕᐅᕙᒃᑐᑦ FANS-ᓂᒃ 
ᐃᓕᓐᓂᐊᖅᑎᓄᑦ ᐃᑲᔫᑎᓄᑦ ᐊᑐᒐᒃᓴᓄᑦ ᐊᑐᖅᑕᐅᓗᑎᒃ ᑕᒪᐃᓐᓂᒃ 
ᐃᓘᓐᓇᖏᓐᓂᒃ, ᑕᒻᒪᖅᑕᖅᓯᒪᓐᖏᑦᑐᓂᒃ, ᐅᓪᓗᒥᒨᖓᔪᓂᒡᓗ ᖃᐅᔨᒪᔾᔪᑎᒃᓴᓂᒃ 
ᐊᑐᖅᑕᐅᓂᖏᓐᓂ ᐊᑐᒐᒃᓴᐃᑦ ᐃᑲᔫᑏᑦ.  

ᐊᑐᒐᒃᓴᐃᑦ ᐊᑐᖃᑦᑕᖅᑐᑦ ᓯᑕᒪᓂᒃ ᐃᖕᒥᒎᖓᔪᓂᒃ ᐊᒻᒪᓗ 
ᐊᑕᐅᓯᕐᒧᐊᖓᖏᑦᑐᓂᒃ ᐊᐅᓚᑦᑎᔾᔪᑎᓂᒃ ᖃᕆᑕᐅᔭᕐᓂᒃ ᖃᐅᔨᒪᔾᔪᑎᓂᒃ:  

• ᑮᓇᐅᔭᒃᑯᑦ ᐃᑲᔫᑎᓄᑦ ᖃᕆᑕᐅᔭᐃᑦ, ᐊᑐᖅᑕᐅᕙᒃᑐᑦ 
ᑎᑎᕋᖅᑕᐅᓂᖏᓐᓄᑦ ᖃᐅᔨᒪᔾᔪᑏᑦ ᐃᓕᓐᓂᐊᖅᑎᓂᒃ 
ᐃᑲᔫᓯᐊᖅᑖᖅᓯᒪᔪᓂᒃ, ᐊᒥᓲᓂᖏᓐᓂᒃ ᐱᔭᐅᔪᓐᓇᖅᑐᓂᒃ, ᐊᒻᒪᓗ 
ᐊᒥᓲᓂᖏᓐᓂᒃ ᐊᑭᓕᖅᑕᐅᓯᒪᔪᓂᒃ; 

• ᐊᑐᖅᑐᐊᖅᑕᐅᔪᓂᒃ ᐊᐅᓚᑦᑎᔾᔪᑏᑦ ᖃᕆᑕᐅᔭᐃᑦ; ᐊᑐᖅᑕᐅᕙᒃᑐᑦ 
ᐊᑐᖅᑐᐊᕈᑏᓐᓇᓄᑦ;  

• ᓇᓴᐅᑎᓯᕆᔾᔪᑏᑦ, ᑕᒪᕐᒥᒃ ᐃᓕᓐᓂᐊᖅᑏᑦ ᐆᒃᑐᕈᑎᖏᑦ ᐊᑐᒐᒃᓴᓂᒃ, 
ᐃᓕᐅᖃᖅᑕᐅᕙᒃᓱᑎᒃ ᐃᖕᒥᒍᐃᓐᓇᖅ; ᐊᒻᒪᓗ 

• ᑮᓇᐅᔭᓕᕆᔾᔪᑏᑦ Free Balance-ᒥᒃ ᐊᑎᖃᖅᑐᑦ, ᒐᕙᒪᒃᑯᑦ ᑮᓇᐅᔭᓂᒃ 
ᐊᐅᓪᓚᑦᑎᔾᔪᑎᖏᑦ.  

ᖃᐅᔨᒪᔾᔪᑏᑦ ᖃᕆᑕᐅᔭᐃᑦ ᑕᒪᐃᓐᓂᒃ ᐱᑕᖃᖃᑦᑕᙱᑦᑐᑦ ᐊᒻᒪᓗ 
ᓇᒻᒪᓈᖅᓯᒪᔪᓂᒃ ᖃᐅᔨᒪᔾᔪᑎᖃᖃᑦᑕᙱᑦᑐᑦ 

FANS-ᒧᑦ ᑮᓇᐅᔭᐃᑦ ᐃᑲᔫᑏᑦ ᐃᓕᓐᓂᐊᖅᑎᓄᑦ ᖃᐅᔨᒪᔾᔪᑏᑦ 
ᖃᕆᑕᐅᔭᐃᑦ ᐱᒻᒪᕆᐅᔪᑦ ᐊᑐᖅᑕᐅᕙᒃᑐᓂ ᐃᑲᔫᑎᒃᓴᓕᕆᔨᓄᑦ, 
ᑕᑯᓂᐊᕈᓐᓇᖅᓱᒋᑦ ᐃᓕᓐᓂᐊᖅᑎᓂᒃ ᖃᐅᔨᒪᔾᔪᑏᑦ ᐊᒻᒪᓗ ᐃᑲᔫᐊᒃᓴᓂᒃ 
ᐊᑭᓕᐅᓯᐊᖅᑖᕐᕕᖏᓐᓂᒃ. ᑭᓯᐊᓂ ᑖᒃᑯᐊ ᖃᕆᑕᐅᔭᐃᑦ ᑕᐅᖅᓰᔪᓐᓇᖏᒻᒪᑕ 
ᓂᑭᑦᑖᕐᓗᑎᒃ ᐃᓗᓕᖏᓐᓂᒃ ᑐᓂᓯᔾᔪᑎᔪᓐᓇᕐᓗᑎᒃ ᖃᐅᔨᒪᔭᐅᔭᕆᐊᖃᖅᑐᓂᒃ. 
ᑕᒪᓐᓇ ᑐᑭᖃᖅᑐᖅ ᖃᐅᔨᒪᔾᔪᑏᑦ ᑕᒪᕐᒥᒃ ᐃᓕᐅᖃᖅᑕᐅᒃᑲᓐᓂᖃᑦᑕᕆᐊᓖᑦ 
ᐊᓯᓕᒫᖏᓐᓄᑦ ᖃᕆᑕᐅᔭᒃᑯᑦ ᓂᑭᑦᑖᖅᑕᐅᓗᑎᒃ, 
ᑕᒻᒪᕈᓐᓇᕈᑕᐅᓗᐊᒃᑲᓐᓂᓕᖃᑦᑕᖅᓱᑎᒡᓗ ᑕᐃᒪᐃᓐᓂᖏᓐᓄᑦ. ᑐᑭᖃᕐᒥᔪᖅ 
ᐊᔾᔨᒌᖏᖕᑑᑏᑦ ᖃᐅᔨᒪᔾᔪᑏᑦ ᖃᕆᑕᐅᔭᐃᑦ ᐊᐅᓚᑦᑎᔨᓄᑦ ᐊᔾᔨᒌᖏᑦᑑᑎᓂᒃ 
ᑐᓂᓯᔾᔪᑕᐅᓕᕈᓐᓇᖅᑐᑦ.  

ᖃᐅᔨᓚᐅᕐᒥᔪᒍᑦ FANS-ᓄᑦ ᖃᕆᑕᐅᔭᐃᑦ ᐊᑐᖅᑕᐅᓲᑦ ᐊᒻᒪᓗ 
ᐊᑐᖅᑐᐊᖅᑕᐅᔪᓂᒃ ᐊᐅᓚᑦᑎᔨᐅᔫᑉ ᖃᕆᑕᐅᔭᖓ ᐊᑐᖅᑕᐅᔪᓐᓇᖅᑐᑦ 
ᐃᖅᑲᓇᐃᔭᖅᑏᓐᓇᓄᑦ ᐊᕐᕕᐊᓃᓐᓄᑦ; ᐃᖅᑲᓇᐃᔭᕐᕕᖓᓐᓂ ᑮᓇᐅᔭᓕᕐᔨᕐᔪᐊᖅ 
ᐃᖃᓗᖕᓃᑦᑐᖅ, ᐱᔪᓐᓇᙱᑦᑐᖅ ᑕᒪᒃᑯᓂᖓ ᖃᐅᔨᒪᔾᔪᑎᓂᒃ. ᓲᖃᐃᒻᒪᓘᓐᓃᑦ, 
ᐊᑭᓕᖅᑕᐅᔪᖃᕌᖓᑦ ᐃᓕᓐᓂᐊᖅᑎᓄᑦ ᐅᕙᓗᓐᓃᑦ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒧᑦ, ᑎᑎᕋᖅᑕᐅᖃᑦᑕᖅᑐᑦ ᑮᓇᐅᔭᓕᕆᔾᔪᑎᒃᑯᑦ Free Balance-ᑯᑦ 
ᓈᓴᐅᓯᕆᕕᖕᓂ ᑮᓇᐅᔭᓕᕆᔾᔪᑎᐅᔪᓂ, ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓂ, 
ᐊᑕᐅᓯᐅᔪᑎᑐᑦ ᐊᐅᓚᑕᐅᔪᑎᑐᑦ. ᐊᔾᔨᒋᖏᒻᒪᖔᑕ ᖃᐅᔨᓴᖅᑕᐅᔾᔪᑏᑦ 

ᐱᖃᖏᑦᑐᑦ ᐊᑐᖅᑕᐅᕙᒃᑐᓂ, ᑮᓇᐅᔭᐃᑦ ᐊᐅᓚᓐᓂᕕᓂᖏᓐᓂᒃ 
ᑕᒻᒪᖅᓯᒪᙱᑦᑐᒥᒃ ᐃᓕᔭᐅᓯᒪᒐᓗᐊᕐᒪᖔᑕ ᐊᑐᖅᑕᐅᕙᒃᑐᓂᒃ ᖃᕆᑕᐅᔭᓂᒃ 
ᒐᕙᒪᒃᑯᑦ ᑎᑎᖅᑲᖁᑎᖏᓐᓄᑦ ᑎᑎᕋᕐᕕᐅᕙᒃᑐᓄᑦ, ᐊᐅᓚᑦᑎᔾᔪᑏᑦ 
ᐱᑕᖃᕐᓂᐊᕋᓱᒋᓚᐅᖅᑕᕗᑦ ᑕᐃᒪᐃᑦᑐᑦ.  

ᓂᕆᐅᒃᑐᒍᑦ ᑕᐃᒫᑦᑕᐃᓐᓇᖅ ᐊᔾᔨᒌᙱᓐᓂᖃᙲᒃᑲᓗᐊᕐᒪᖔᑕ 
ᑐᑭᓯᓂᐊᕈᑏᑦ ᐱᑕᖃᕐᓗᑎᒃ ᑕᐃᒃᑯᐊᓴᐃᓐᓇᐃᑦ ᐃᓕᐅᖃᒐᒃᓴᐃᑦ 
ᐊᑕᐅᓯᐅᙱᑦᑐᒧᐊᖅᑎᖅᑕᐅᔭᕆᐊᖃᖅᑎᓪᓗᒋᑦ ᖃᕆᑕᐅᔭᓄᑦ. ᓲᕐᓗ 
ᐆᒃᑑᑎᒋᓪᓗᒍ, ᖃᐅᔨᓚᐅᖅᑐᒍᑦ ᐊᑕᐅᓯᕐᒥᒃ ᐊᑭᓕᖅᑕᐅᓯᒪᔪᒥᒃ ᐃᓕᓐᓂᐊᖅᑎᐅᑉ 
ᐊᑐᖅᑐᐊᓚᐅᖅᑕᖏᓐᓂᒃ, ᐃᓕᔭᐅᓯᒪᓐᓂᙱᒻᒪᑕ ᐊᑐᖅᑐᐊᖅᑕᐅᓯᒪᔪᓄᑦ 
ᐊᐅᓚᑦᑎᔾᔪᑎᓄᑦ ᖃᕆᑕᐅᔭᒧᑦ, ᖃᐅᔨᒪᔾᔪᑏᑦ FANS-ᓕᕆᔾᔪᑎᓂᒃ 
ᖃᕆᑕᐅᔭᓃᒃᑲᓗᐊᖅᖢᑎᒃ. ᑕᐃᒪᐃᓐᓂᖓᓄᑦ, 
ᖃᐅᔨᒋᐊᖅᑕᐅᓯᒪᒃᑲᓐᓂᓚᐅᙱᑦᑐᑦ ᐃᓕᓐᓂᐊᖅᑎᐅᑉ ᐊᑐᖅᑐᐊᖅᓯᒪᔭᖓᓂᒃ 
ᑎᑎᖅᑲᐃᑦ.  

ᑭᖑᓪᓕᕐᒥ, ᖃᐅᔨᒪᔾᔪᑏᑦ ᖃᕆᑕᐅᔭᐃᑦ ᓱᒃᑲᔪᒥᒃ 
ᑐᓴᖅᑎᑦᑎᔾᔪᑕᐅᔪᓐᓇᖏᒻᒪᑕ ᐅᓂᒃᑲᓕᐊᓂᒃ, ᐊᐅᓚᑦᑎᔨᓄᑦ 
ᐊᑐᖅᑕᐅᔭᕆᐊᖃᖅᑐᓂᒃ. ᖃᕆᑕᐅᔭᐃᑦ ᖃᐅᔨᒪᔾᔪᑎᒃᓴᓂᒃ ᐱᑕᖃᖃᑦᑕᖏᒻᒪᑕ 
ᓲᕐᓗ ᐊᒥᓲᓂᖏᓐᓂᒃ ᐃᓕᓐᓂᐊᖅᑏᑦ ᐃᑲᔫᓯᐊᖅᑖᖅᓯᒪᓕᖅᑐᓂᒃ, ᖃᓄᑎᒋ 
ᐊᒥᓲᓂᓖᑦ ᐃᓕᓐᓂᐊᖅᑏᑦ ᐅᑎᖅᑎᑦᑎᖃᑦᑕᖏᒻᒪᖔᑕ ᐊᑐᖅᑐᐊᖅᑕᕕᓂᕐᒥᓂᒃ, 
ᖃᓄᐃᔾᔪᑕᐅᖃᑦᑕᕐᒪᖔᑕ ᐊᑭᑐᔪᑦ ᐊᑭᓕᒃᓴᐃᑦ, ᐅᑎᖅᑎᑕᐅᔭᕆᐊᖃᓕᖅᑎᓪᓗᒋᑦ 
ᐊᑐᖅᑐᐊᖅᑕᐅᔪᑦ, ᐊᒻᒪᓗ ᖃᓄᑎᒋ ᐅᑎᖅᑕᐅᕙᓪᓕᐊᖕᒪᖔᑕ ᐊᑭᓕᒃᓴᖃᖅᑐᓄᑦ. 
ᓲᕐᓗ ᐆᒃᑑᑎᒋᓗᒍ, ᖃᐅᔨᓇᓱᐊᖅᖢᑎᒃ ᖃᓄᖅ ᐊᒥᓲᑎᒋᔪᑦ ᐃᓕᓐᓂᐊᖅᑎᑦ 
FANS-ᑯᓐᓂᒃ ᐃᑲᔪᖅᑕᐅᓯᒪᖕᒪᖔᑕ ᐊᕐᕌᒍᒥ, ᐃᖅᑲᓇᐃᔭᖅᑏᑦ 
ᐊᔾᔨᒌᖏᓐᓂᖏᓐᓂᒃ ᖃᐅᔨᒋᐊᖅᑳᕆᐊᖃᖅᑐᑦ ᓇᖕᒥᓂᖅ ᑎᑎᖅᑲᓂᒃ ᑕᑯᓗᑎᒃ 
ᑎᑎᕋᖅᑕᐅᓯᒪᔪᓂᒃ ᖃᐅᔨᒪᔾᔪᑎᓂᒃ, ᓴᓂᐊᓂ ᐊᔾᔨᒌᙱᒻᒪᖔᑕ Excel-ᑯᑦ 
ᓈᓴᐅᓯᕆᔾᔪᑎᓂᒃ ᑎᑎᕋᖅᑕᐅᓯᒪᔪᓄᑦ. ᑕᒻᒪᓐᓇ ᐱᒻᒪᕆᐊᓘᕗᖅ 
ᖃᐅᔨᒪᔭᐅᔪᒃᓴᖅ ᐊᐅᓚᑦᑎᓂᕐᒧᑦ ᐊᑐᒐᒃᓴᓂᒃ ᐊᒻᒪᓗ ᖃᐅᔨᓴᖅᖢᒋᑦ 
ᑲᔪᓯᑦᑎᐊᕐᓂᖃᕐᒪᖔᑕ. ᐱᒻᒪᕆᐊᓘᖕᒥᔪᖅ ᓯᕗᓂᒃᓴᒥ ᐃᓱᒪᓕᐅᕈᑎᒃᓴᓄᑦ.  

ᐊᑐᓕᖁᔭᔪᖅ: ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᐃᓐᓇᐃᑕᕆᐊᖅᑐᑦ: 

• ᕿᒥᕐᕈᐊᑦᑎᐊᕐᓗᑎᒃ ᖃᓄᐃᑦᑐᓂᒃ ᖃᐅᔨᒪᔾᔪᑎᓂᒃ ᐱᔭᕆᐊᖃᕐᒪᖔᑕ 
ᐊᐅᓚᑦᑎᓂᕐᒧᑦ ᐊᑐᐃᓐᓇᐅᑎᑦᑎᔨᐅᓂᕐᒧᓪᓗ FANS ᐊᑐᒐᒃᓴᓂᒃ, 
ᐃᓕᐅᖅᑲᖅᑕᐅᑦᑎᐊᕐᓗᑎᒃ ᐊᒥᓱᓄᑦ ᐊᑕᐅᑎᒃᑰᕈᓐᓇᖅᑐᓄᑦ 
ᖃᕆᑕᐅᔭᓄᑦ, ᖃᐅᔨᒪᔾᔪᑎᓂᒃ ᐱᑕᖃᕈᑕᐅᓂᐊᕐᒪᑕ 
ᓈᒻᒪᓈᖅᓯᒪᐃᓐᓇᖅᑐᓂᒃ;  

• ᑕᐃᒪᙵᑦ ᐊᔾᔨᒌᙱᒻᒪᖔᑕ ᖃᐅᔨᓴᖅᑕᐅᖃᑦᑕᕐᓗᑎᒃ 
ᐊᔾᔨᒌᙳᑦᑑᑎᓃᑦᑐᑦ ᖃᕆᑕᐅᔭᓂ, ᐊᐅᓚᑎᓂᕐᒧᑦ ᐊᑐᖅᑕᐅᔪᓂ 
ᐊᑐᒐᒃᓴᒥᒃ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ, ᐅᔾᔨᖅᓱᑦᑎᐊᕈᑕᐅᓂᐊᕐᒪᑕ 
ᐊᔾᔨᒌᒃᑐᐃᓐᓇᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᑕᒻᒪᖅᑕᖅᓯᒪᙱᓐᓂᖏᓐᓂᒃ; 

• ᖃᐅᔨᒪᔾᔪᑎᓂᒃ ᖃᕆᑕᐅᔭᑯᑦ ᐊᑐᐃᓐᓇᐅᔪᓐᓇᖅᑎᑦᑎᖃᑦᑕᕐᓗᑎᒃ 
ᐊᖓᔪᖃᐅᑎᓄᑦ ᐊᐅᓚᑦᑎᔨᐅᔪᓄᑦ, ᐊᑐᐃᓐᓇᐅᑎᑕᐅᓂᖏᓐᓄᑦ 
ᑲᒪᒋᔭᐅᖃᑦᑕᕐᓂᖏᓄᓪᓗ ᐊᑐᒐᒃᓴᐃᑦ ᓄᓇᕗᒻᒥ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᖃᖅᓯᒪᕗᑦ ᑕᒪᑐᒧᖓ 
ᐊᑐᓕᖁᔭᐅᔪᒧᑦ ᐱᔾᔪᑎᖃᖅᑐᒥᒃ ᐱᑕᖃᕆᐊᖃᕐᓂᖓᓂᒃ ᐱᐅᓂᖅᓴᒃᑯᑦ 
ᑐᓴᖅᑎᑦᑎᖃᑦᑕᕐᓂᕐᒥᒃ ᐅᓂᒃᑳᓕᐅᖅᑐᖃᖃᑦᑕᕐᓂᖅᓴᐅᓂᐊᕐᒪᑦ 
ᑮᖑᕙᖅᓯᒪᙱᑦᑐᒥᒃ. ᐃᖅᑲᓴᐃᔭᕐᕕᒃ ᐊᑐᓕᖅᑎᑦᑎᓪᓚᕆᒐᓱᒃᐳᑦ 
ᑭᖑᕙᖅᓯᒪᙱᑦᑐᒥᒃ ᓈᓴᐅᑎᖁᑎᖏᑦ ᐊᔾᔨᒌᙱᒻᒪᖔᑕ ᖃᐅᔨᓴᕐᓂᕐᒥᒃ ᐊᒻᒪ 
ᓇᓗᓇᐃᔭᕐᓂᐊᖅᖢᑎᒃ ᖃᓄᖅᑑᕈᑎᒃᓴᓂᒃ ᐊᑐᓕᖅᑎᑦᑎᓂᕐᒥᒃ 
ᐊᒻᒪᓗ/ᐅᕝᕙᓘᓐᓃᑦ ᖃᕋᓴᐅᔭᖅᑎᒍᑦ ᓈᓴᐅᑎᖁᑎᖏᑦ ᐊᔾᔨᒌᙱᒻᒪᖔᑕ 
ᖃᐅᔨᓴᖅᑕᐅᓂᖏᑦ, ᐊᔪᕐᓇᙱᑉᐸᑦ, ᑕᒪᐃᑎᒍᑦ ᕿᒥᕐᕈᔭᕆᐊᖃᕐᓂᖅ ᓇᖕᒥᓂᖅ 
ᐱᑎᖃᓗᐊᙱᓐᓂᖅᓴᐅᓂᐊᕐᒪᑦ. ᐃᖅᑲᓇᐃᔭᕐᕕᒃ ᐱᒋᐊᖅᑎᑦᑎᓯᒪᕗᑦ 
ᐃᓕᓴᕆᔭᐅᓯᒪᔪᒃᑯᑦ ᑐᒃᓯᕋᕐᓂᕐᒥᒃ ᓄᓇᕗᑦ ᒐᕙᒪᒃᑯᖏᓐᓂᑦ ᖃᕋᓴᐅᔭᒃᑯᑦ 
ᐸᕐᓇᑉᓂᕐᒥᒃ ᐊᒻᒪ ᐱᔨᑦᑎᖅᑕᐅᓂᕐᒥᒃ. 

ᐃᓕᓐᓂᐊᖅᑏᑦ ᐊᑐᖅᑐᐊᖅᑕᖏᑦ ᐊᐅᓚᑕᐅᓂᖏᑦ 

ᐅᖃᐅᓯᐅᓯᒪᔪᓂ ᑕᐃᒪ ᑕᑯᔭᒃᓴᓕᐊᖑᓯᒪᔪᓂ 1-ᒥ, ᐊᔾᔨᒌᙱᑦᑑᑏᑦ 
ᐊᑐᖅᑐᐊᒐᒃᓴᐃᑦ ᐱᑕᖃᖅᑎᑕᐅᖕᒪᑕ FANS-ᑯᓐᓂᒃ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ. 
ᐊᖏᓂᖏᑦ ᐊᑐᖅᑕᐅᒐᒃᓴᐃᑦ ᐊᔾᔨᒌᖃᑦᑕᙱᒻᒪᑕ, ᒪᓕᒃᖢᑎᒃ ᐃᓕᓐᓂᐊᖅᑏᑦ 
ᓇᓂᒥᐅᑕᐅᓂᖏᓐᓂᒃ, ᖃᓄᑎᒋ ᐅᑭᐅᖅᑕᖅᑐᕐᒥᐅᑕᐅᓯᒪᓂᖏᓐᓂᒃ, 
ᐃᓅᔾᔪᑎᒃᓴᓄᑦ ᐊᑭᑐᓂᖏᓐᓂᒃ, ᐊᒻᒪᓗ ᑮᓇᐅᔭᖅᑖᖅᓯᒪᓂᖏᓐᓂᒃ ᐊᑐᒐᒃᓴᓂᒃ 
ᐱᑕᖃᖅᑐᓂ ᐊᕐᕋᒎᓂᐊᖅᑐᒥ. ᒪᓕᒐᓪᓗᑐᐃᑦ ᒪᓕᒐᖃᕐᒪᑕ 
ᐅᑎᖅᑎᑕᐅᖃᑦᑕᕆᐊᖃᕐᓂᖏᓐᓂ ᐊᑐᖅᑐᐊᖅᑕᐅᓯᒪᔪᑦ ᐱᒋᐊᕐᓗᑎᒃ 
ᑭᖑᓪᓕᖅᐹᖓᓂ ᐅᓪᓗᖓᓂ 7-ᒋᔭᐅᔪᒥ ᑕᖅᑭᕐᒥ, ᐊᑐᖅᑕᐅᓚᐅᖅᑐᖅ 
ᐃᓕᓐᓂᐊᕉᓐᓃᖅᓯᒪᓕᖅᑎᓪᓗᒍ; ᑕᐃᑯᖓ ᑎᑭᓪᓗᒍ, 
ᕿᑐᕐᖏᐅᖅᐸᓪᓕᐊᓂᖃᙱᑦᑐᖅ. ᐃᓚᖏᑦ ᐃᓕᓐᓂᐊᖅᑏᑦ ᐃᓚᖏᓐᓂᒃ 
ᐊᑐᖅᑐᐊᖅᑕᖏᓐᓂᒃ ᐃᓱᒪᒋᔭᐅᔪᓐᓃᕐᕕᐅᔪᓐᓇᕐᒥᔪᑦ, ᒪᓕᒐᐃᑦ ᒪᓕᒃᓗᒋᑦ. 
ᕿᒥᕐᕈᐊᕆᐊᕋᑦᑎᒍᑦ ᑕᒪᒃᑯᐊ, ᐱᓕᕆᔩᑦ ᐊᕐᕕᐊᓂ ᑲᒪᔨᐅᓚᐅᖅᑐᑦ ᐊᑭᓕᒃᓴᓂᒃ 
ᐅᑎᖅᑎᑦᑎᕙᓪᓕᐊᓂᕐᒥᓂᒃ ᐃᓕᓐᓂᐊᖅᑎᓂᒃ.  

ᐊᐅᓚᑕᐅᓂᖅ ᐱᐅᓯᕚᓪᓕᕐᔪᐊᖅᑎᑕᐅᔭᕆᐊᓕᒃ ᐃᓕᓐᓂᐊᖅᑏᑦ 
ᐊᑐᖅᑐᐊᖅᑎᑕᐅᓂᖏᓐᓄᑦ 

ᕿᒥᕐᕈᐊᓚᐅᖅᑐᒍᑦ 22-ᓂᒃ ᐃᓕᓐᓂᐊᖅᑏᑦ ᑎᑎᖅᑲᖃᕐᕕᖏᓐᓂᒃ 36-
ᖑᔪᓂᒃ ᐊᑐᖅᑐᐊᖅᑎᑕᐅᓚᐅᖅᑐᓂᒃ 2004-2005-ᒥ, ᑭᓯᐊᓂ 2005-2006-ᒥ 
ᐱᙱᓪᓗᑕ.  

ᕿᒥᕐᕈᒐᑦᑎᒍᑦ 22-ᖑᔪᑦ ᐊᑐᖅᑐᐊᖅᓯᒪᔪᓂᒃ ᑎᑎᖅᑲᖁᑎᒋᔭᐅᔪᑦ, 
ᖃᐅᔨᓚᐅᖅᑐᒍᑦ ᐊᑐᖅᑐᐊᖅᑕᐅᓯᒪᔪᓂᒃ ᐅᑎᖅᑎᑕᐅᓂᖏᓐᓂᒃ 
ᑐᑭᓯᓂᐊᖅᑕᐅᖏᓐᓇᖃᑦᑕᖏᑦᑐᑦ, ᐊᓯᐊᒍᑦ ᑎᑎᖅᑲᖅᑖᖅᑎᑕᐅᖃᑦᑕᕐᓂᖏᓐᓂᒃ 

ᐃᓕᓐᓂᐊᖅᑏᑦ ᐅᑎᖅᑎᑦᑎᖃᑦᑕᕆᐊᖃᕐᓂᖏᓐᓂᒃ ᐊᑐᖅᑐᐊᓚᐅᖅᑕᖏᓐᓂᒃ. 
ᐊᒻᒪᑦᑕᐅᖅ, ᖃᐅᔨᒪᔾᔪᑏᑦ ᑐᓴᖅᑎᑕᐅᔪᑦ ᐃᓕᓐᓂᐊᖅᑎᓄᑦ 
ᓈᒻᒪᖃᑦᑕᓚᐅᙱᑦᑐᑦ ᐃᓚᑰᖅᖢᑎᒡᓗ. ᐃᓕᓐᓂᐊᖅᑏᑦ 
ᐊᑭᓕᒃᓴᖅᑖᖅᑎᑕᐅᓯᒪᖃᑦᑕᓚᐅᖅᑐᑦ ᕿᑐᕐᖏᐅᖅᑎᑕᐅᓯᒪᓂᖏᓐᓂᒃ 
ᑕᒻᒪᖅᓯᒪᔪᓂᒃ; ᑕᖅᑭᑕᒫᖅ ᐃᓕᐅᖅᑲᖅᑕᐅᕙᓪᓕᐊᔪᑦ (ᐲᔭᖅᑕᐅᔪᑦ ᐊᑭᓕᒃᓴᓄᑦ) 
ᐊᒻᒪᓗ ᖃᖓᒃᑯᑦ ᐊᑭᓕᖅᑐᖅᑕᐅᖕᒪᖔᑕ ᓈᓴᖅᑕᐅᓯᒪᓚᐅᖅᑐᑦ ᑕᒻᒪᖅᓯᒪᔪᓂᒃ, 
ᐅᕙᓘᓐᓃᑦ ᐃᓕᓐᓂᐊᖅᑏᑦ ᖃᐅᔨᑎᑕᐅᑦᑎᐊᖃᑦᑕᖅᓯᒪᙱᑦᑐᑦ 
ᐊᔪᙱᓐᓂᖏᓐᓂᒃ ᐊᑭᓕᒃᓴᖏᑦ ᐃᓱᒪᒋᔭᐅᔪᓃᕈᓐᓇᕐᓂᖏᓐᓂᒃ. 
ᐱᖓᓱᐃᓐᓇᑯᓗᐃᑦ ᐃᓕᓐᓂᐊᖅᑏᑦ ᐊᑭᓕᒃᓴᒥᓂᒃ ᐊᑭᓕᒃᓴᐃᖅᐸᓪᓕᐊᓯᒪᔪᑦ.  

ᑎᑭᖦᖢᒍ ᒫᑦᓯ 31, 2006, ᑕᒪᒃᑭᖅᖢᒋᑦ ᐊᑐᖅᑐᐊᖅᑕᐅᓂᑯᑦ ᓱᓕ 
ᐅᑎᖅᑎᑕᐅᔭᕆᐊᖃᖅᑐᑦ $4-ᒥᓕᐊᓐᖑᐸᓗᓚᐅᖅᑐᖅ, ᐊᐃᑦᑐᖅᑕᐃᓂᑰᓪᓗᓂ 
550-ᓄᑦ ᐃᓕᓐᓂᐊᖅᑎᓄᑦ. ᑖᒃᑯᓇᙵᑦ ᐃᓕᓐᓂᐊᖅᑎᓂᑦ, ᐃᓚᖏᑦ 
ᐃᓕᓐᓂᐊᕌᓂᖕᓂᑰᓪᓗᑎᒃ ᐊᒻᒪ ᐅᑎᖅᑎᑦᑎᐊᓂᒌᖅᓯᒪᔭᕆᐊᖃᕐᓂᑰᓪᓗᑎᒃ, 
ᐃᓚᖏᑦ ᓱᓕ ᐃᓕᓐᓂᐊᖅᖢᑎᒃ ᐊᒻᒪ ᐊᑐᖅᑐᐊᓚᐅᖅᑕᖏᑦ ᓱᓕ 
ᐅᑎᖅᑎᐅᕝᕕᒃᓴᖏᑦ ᑎᑭᓚᐅᙱᖦᖢᑎᒃ ᓱᓕ. ᖃᐅᔨᓴᖅᑕᑦᑎᓐᓂ ᖃᐅᓚᐅᖅᑐᒍᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕌᓂᒃᑐᑦ, ᐊᒻᒪ ᐅᑎᖅᑎᑦᑎᕝᕕᒃᓴᖓ ᑎᑭᐅᑎᓯᒪᓕᖅᑐᑦ 
ᐊᔭᐅᖅᑕᐅᓗᐊᕌᓗᒃᐸᙱᓐᓂᖏᓐᓂᒃ ᐅᑎᖅᑎᑦᑎᓂᕐᒧᑦ. ᐊᒻᒪᓘᓐᓃᑦ, 
ᑕᒪᒃᑭᖅᖢᒋᑦ ᐅᑎᖅᑎᑕᐅᓚᐅᖅᑐᑦ 2005-06 ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ 
$46,000-ᑐᐃᓐᓇᐅᓚᐅᖅᑐᖅ.  

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓴᖅᓯᓯᒪᔪᖅ 
ᓯᕗᓪᓕᐅᑎᑦᑎᖃᑦᑕᕐᓂᑰᓂᖏᓐᓂᒃ ᓇᓗᓇᐃᔭᖅᑕᐅᓂᖏᑦ ᐃᓕᓐᓂᐊᖅᑏᑦ 
ᐱᔪᓐᓇᖅᑎᑕᐅᓂᖏᓐᓂᒃ ᐊᒻᒪ ᑮᓇᐅᔭᖅᑖᖅᑎᑦᑎᓂᕐᒥᒃ ᑭᖑᕙᖅᐸᙱᓪᓗᑎᒃ 
ᐃᓕᓐᓂᐊᖅᑏᑦ ᐊᑲᐅᙱᓕᐅᕈᑎᖃᔾᔮᙱᒻᒪᑕ ᑭᖑᕙᖃᑦᑕᕐᓂᖏᓐᓄᑦ. 
ᐱᔾᔪᑎᖃᖅᑎᓗᐊᓚᐅᙱᑕᖏᑦ ᐃᑲᔪᕈᑎᒃᓴᖏᑦ ᑲᑎᖅᓱᐃᓂᕐᒧᑦ ᓱᓕ 
ᐅᑎᖅᑎᑕᐅᔭᕆᐊᓕᖕᓂᒃ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓱᓕ ᐅᑐᖅᑎᑕᐅᔭᕆᐊᓖᑦ 
ᐅᑎᖅᑎᑕᐅᔭᕆᐊᖃᖅᑐᖁᑎᒋᒐᓗᐊᖅᖢᓂᒋᑦ ᒐᕙᒪᒃᑯᓐᓄᑦ, ᐱᔾᔪᑎᒋᓪᓗᒍ 
ᑮᓇᐅᔭᓕᕆᓂᖅ, ᐃᓕᓐᓂᐊᖅᑐᓕᕆᔨᒃᑯᑦ ᑎᑎᕋᖅᓯᒪᖕᒪᑕ ᐱᔪᓐᓇᕐᓂᖃᖅᑎᖕᒪᑕ 
ᐱᐅᙱᑦᑐᓂᒃ ᐊᑭᓕᒃᓴᖃᖅᑐᓂᒃ 56%-ᖏᓃᑐᓐᓇᕐᓂᖅ ᐅᕙᓘᓃᑦ 2 ᒥᓕᔭᓐᓂᒃ, 
ᐃᓕᔭᐅᓯᒪᓪᓗᑎᒃ 2004-2005-ᒥᓗ ᑮᓇᐅᔭᖁᑎᖏᓐᓄᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᐊᐅᓚᑕᐅᔪᓂ.  

ᑕᒪᐃᓐᓂ ᐊᑐᖅᑐᐊᖅᓯᒪᔪᓂ 22-ᓂ ᑎᑎᖅᑲᖁᑎᒋᔭᐅᔪᓂ ᐊᑐᓂ 
ᕿᒥᕐᕈᐊᖅᑕᑦᑎᓐᓂ, ᕿᑐᖏᐅᖅᐸᓪᓕᐊᔾᔪᑏᑦ ᐋᕿᒃᑕᐅᓯᒪᔪᑦ ᐳᖅᑐᓂᖅᓴᐅᔪᑦ 
ᒪᓕᒃᑕᐅᔭᕆᐊᖃᖅᓯᒪᔪᓂ ᒪᓕᒐᕐᓂ. ᑕᒻᒪᖅᑕᖅᓯᒪᓚᐅᕐᒥᔪᑦ ᓈᓴᖅᑕᐅᓂᖏᓐᓂ 
ᐊᑐᖅᑐᐊᑕᐅᔪᑦ ᑕᒪᕐᒥᒃ ᐊᑭᓕᖅᑕᐅᔪᒫᕐᓂᖏᑦ ᐅᑎᖅᑎᑕᐅᓗᑎᒃ. ᑭᖑᓪᓕᕐᒥ 
ᕿᒥᕐᕈᐊᖅᑕᐅᖃᑦᑕᕐᓂᖏᑦᑐᑦ ᐊᑐᖅᑐᐊᖅᑎᑦᑎᓂᕐᒧᑦ ᐊᖏᕈᑏᑦ, 
ᑮᓇᐅᔭᓕᕆᔨᓄᑦ.  

77. 

78. 

79. 

80. 

ᐊᑐᓕᖁᔭᔪᖅ. ᐃᓕᓐᓂᐊᖅᑐᓕᕆᔨᒃᑯᑦ ᐃᒪᐃᓐᓇᐃᓪᓗᐊᖅᑐᑦ: 

• ᖃᐅᔨᒋᐊᖅᑕᐅᖏᓐᓇᖃᑦᑕᕐᓗᑎᒃ ᑲᑎᖅᓱᖅᑕᐅᕙᓪᓕᐊᓂᖏᑦ 
ᐃᓕᓐᓂᐊᖅᑎᓄᑦ ᐊᑭᓕᒃᓴᕆᔭᐅᔪᓂᒃ ᐊᑭᓕᖅᑐᖅᑕᐅᕙᓪᓕᐊᔪᑦ; 

• ᐃᓕᓐᓂᐊᖅᑎᑕᐅᓗᑎᒃ ᐊᑐᒐᒃᓴᓕᕆᔩᑦ ᑲᒪᔨᐅᔪᑦ ᐊᑐᖅᑐᐊᖅᑕᐅᓯᒪᔪᓄᑦ 
ᐊᖏᕈᑎᓂᒃ; ᐊᒻᒪᓗ 

• ᐅᔾᔨᖅᑐᕐᓗᑎᒃ ᕿᒥᕐᕈᐊᖅᑕᐅᑦᑎᐊᖃᑦᑕᖁᓪᓗᒋᑦ ᐊᑐᖅᑐᐊᖅᑎᑦᑎᓂᕐᒧᑦ 
ᐊᖏᕈᑏᑦ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᖃᖅᓯᒪᔪᖅ ᑕᒪᑐᒧᖓ 
ᐊᑐᓕᖁᔭᐅᔪᒧᑦ. ᐃᖅᑲᓇᐃᔭᕐᕕᒃ ᐋᖅᑭᒃᓯᓵᓚᐅᖅᐳᖅ ᐱᒋᐊᖅᑎᑕᐅᓛᖅᑐᒥᒃ 
ᕿᒥᕐᕈᔭᐅᓂᖓᓄᑦ ᐊᐅᓚᑦᑎᓂᕆᔭᖏᑦ ᐃᓕᓐᓂᐊᖅᑏᑦ 
ᐊᑐᖅᑐᐊᖃᑦᑕᖅᑕᖏᓐᓂᒃ FANS-ᑎᒍᑦ ᐊᒻᒪ ᑐᒃᓯᕋᖅᓯᒪᓕᖅᖢᑎᒃ 
ᐃᑲᔪᖅᑕᐅᔪᒪᓪᓗᑎᒃ ᒪᓕᒐᓕᕆᔨᒃᑯᓐᓂᑦ ᐊᒻᒪ ᑮᓇᐅᔭᓕᕆᔨᒃᑯᓐᓂᑦ ᕿᒥᕐᕈᓂᕐᒥᒃ 
ᐊᑐᖅᑐᐊᖅᑎᑦᑎᓂᕐᒧᑦ ᐊᖏᕈᑎᖏᓐᓂᒃ ᐊᒻᒪ ᐅᖃᐅᔾᔪᖅᓱᐃᖃᑦᑕᕐᓂᐊᕐᒪᑕ 
ᐱᔾᔪᑎᖃᖅᑐᓂᒃ ᑲᑎᖅᓱᐃᔾᔪᓯᕐᓂᒃ ᐊᑐᖅᑐᐊᖅᑕᐅᓚᐅᖅᑐᓂᒃ. ᓈᒻᒪᒃᑐᒃᑯᑦ 
ᐱᓕᒻᒪᒃᓴᖅᑎᑕᐅᓛᖅᑐᑦ ᐊᑐᒐᒃᓴᐅᑉ ᑲᒪᔨᖏᑦ ᑐᙵᕕᖃᕐᓗᑎᒃ ᖃᐅᔨᔭᐅᔪᓂᒃ 
ᐊᒻᒪ ᐅᖃᐅᔾᔪᖅᑕᐅᔪᓂᒃ. 

ᐆᒃᑐᕋᖅᑕᐅᓂᖏᑦ ᐊᒻᒪᓗ ᐅᓂᒃᑳᖅᑕᐅᖃᑦᑕᕐᓂᖏᑦ ᐊᒻᒪ 
ᓴᖅᑭᑉᐸᓪᓕᐊᓯᒪᔪᑦ ᐊᑐᖅᑕᐅᔪᓂᒃ 

ᐃᓱᒪᓕᐅᑦᑎᐊᕐᓂᖅ ᑐᑭᓯᓇᖅᑐᓂᒃ ᓴᕿᑕᐅᔪᒪᔪᓂᒃ ᓇᓗᓇᐃᖅᓯᓂᖅ 
ᐊᑐᒐᒃᓴᖃᖅᑎᑦᑎᓂᖏᓐᓂ, ᓯᕗᓪᓕᖅᐹᖑᔪᖅ ᐱᓕᕆᐊᓂᑦᑎᐊᖃᑦᑕᕐᓂᕐᒧᑦ 
ᐱᓕᕆᓂᖅ, ᐱᔾᔪᑕᐅᓪᓗᑎᒃ ᐊᔪᕐᓇᕈᓃᖃᑦᑕᕐᒪᑦ ᐆᒃᑐᕋᕈᓐᓇᖅᓯᓂᖅ ᖃᓄᖅ 
ᐊᑐᒐᒃᓴᐃᑦ ᐱᑕᖃᕈᑕᐅᓕᖅᑎᑕᐅᓯᒪᓂᖏᓐᓂᒃ ᓴᕿᑦᑎᓯᒪᖕᒪᖔᑕ 
ᓂᕆᐅᒋᔭᐅᔪᓂᒃ-ᓲᕐᓗ, ᖃᓄᑎᒋ ᑲᔪᓯᓯᒪᑦᑎᐊᕐᒪᖔᑕ ᐊᑐᒐᒃᓴᐃᑦ.  

ᓂᕆᐅᓚᐅᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᓇᑦᑎᐊᖅᑐᓂᒃ, 
ᐅᓪᓗᒥᒨᖓᔪᓂᒃ ᐅᖃᐅᓯᒃᓴᖃᕐᓂᖏᓐᓂᒃ ᐊᑐᒐᒃᓴᐅᑉ ᑎᑭᓐᓇᓱᒃᑕᖏᓐᓂᒃ, 
ᐆᒃᑐᕋᖅᑕᐅᔪᓐᓇᕐᓗᑎᒃ ᖃᓄᑎᒋ ᑎᑭᑕᐅᕙᓪᓕᐊᖃᑦᑕᕐᒪᖔᑕ ᑕᐃᒃᑯᐊ 
ᑎᑭᑕᐅᓇᓱᒃᑐᑦ, ᐊᑐᕐᓗᒋᓪᓗ ᑕᐃᒃᑯᐊ ᖃᐅᔨᒪᔾᔪᑏᑦ ᐃᓱᒪᓕᐅᕐᕈᑕᐅᓂᖏᓐᓄᑦ 
ᐊᑐᒐᒃᓴᐅᑉ ᒥᒃᓵᓄᑦ, ᐊᒻᒪ ᐅᓂᒃᑳᓕᐅᓕᕈᑎᒃ ᓴᖅᑭᑦᑐᓂᒃ. 

ᐃᖅᑲᓇᐃᔭᕐᕕᖓᓐᓂ ᖃᐅᔨᒪᔾᔪᑎᒃᓴᑭᓗᐊᖅᑐᑦ ᓴᖅᑭᑕᐅᓯᒪᔪᓂᒃ 

ᒫᓐᓇᐅᔪᖅ, ᐃᖅᑲᓇᐃᔭᕐᕕᖓᓐᓂ ᐆᒃᑐᕋᖅᑕᐅᖃᑦᑕᖅᑐᑦ ᖃᓄᑎᒋ 
FANS ᐊᑐᒐᒃᓴᖅ ᑲᔪᓯᑎᑕᐅᑦᑎᐊᕐᒪᖔᑦ, ᖃᐅᔨᓴᕈᑎᒋᓪᓗᒋᑦ ᐊᒥᓲᓂᖏᑦ 
ᐃᓕᓐᓂᐊᖅᑏᑦ ᐆᒃᑐᖅᓯᒪᔪᑦ ᐊᒻᒪᓗ ᐊᑎᓕᐅᖅᑕᐅᓯᒪᔪᑦ. ᐃᖅᑲᓇᐃᔭᕐᕕᖓᓐᓂ 
ᑐᕌᒐᖃᓪᓚᕆᖏᑦᑐᑦ ᑐᑭᓯᓇᑦᑎᐊᖅᑐᓂᒃ ᐱᓕᕆᐊᒃᓴᐅᐃᑉ ᐃᑲᔫᑎᖏᓐᓂᒃ, 
ᓂᕆᐅᒋᔭᒥᓂᒃ ᓇᓗᓇᐃᖅᓯᓯᒪᓗᑎᒃ ᓴᖅᑭᖁᔭᖏᓐᓂᒃ, ᐆᒃᑐᕋᑕᐅᔪᓐᓇᕐᓗᑎᒃ 

81. 

82. 

ᐊᒻᒪᓗ ᖃᓄᐃᓕᐅᕈᑕᐅᓂᐊᕐᒪᖔᑕ ᑕᐃᒃᑯᐊ ᓴᕿᑕᐅᓯᒪᔪᑦ. 
ᑐᑭᓯᓇᓪᓚᕆᖏᑦᑐᖅ ᐅᕙᑦᑎᓐᓄᑦ, ᐅᕙᓗᓐᓃᑦ ᓇᓗᓇᐃᖅᑕᐅᓯᒪᔪᖃᖏᓚᖅ 
ᓇᓂᑐᐃᓐᓇᖅ, ᖃᓄᖅ ᐃᖅᑲᓇᐃᔭᕐᕕᖓᓐᓂ ᐆᒃᑐᕋᐃᓂᐊᕐᒪᖔᑕ ᖃᓄᑎᒋ 
ᐊᑐᒐᒃᓴᐃᑦ ᑎᑭᐅᒪᖕᒪᖔᑕ ᑐᕌᒐᕆᔭᐅᓯᒪᔪᓂᒃ, ᐅᖃᖅᑕᐅᓯᒪᔪᓂᒃ ᐊᑐᒐᒃᓴᐃᑦ 
FANS-ᓂᒃ ᓇᓗᓇᐃᒃᑯᑕᖏᓐᓂᒃ, ᐃᒪᐃᓕᖓᓪᓗᑎᒃ: "ᐅᔾᔨᑐᑦᑎᐊᕈᒪᓂᖅ 
ᑮᓇᐅᔭᓂᒃ ᐱᔭᕆᐊᖃᕐᓂᖅ ᐊᔪᕈᑕᐅᓂᐊᖏᒻᒪᑦ ᐳᖅᑐᓂᖅᓴᓂᒃ 
ᐃᓕᓐᓂᐊᕈᒪᔪᓄᑦ, ᐊᒻᒪᓗ ᐱᐅᓂᖅᐹᑦᑎᐊᕐᓂᒃ ᐱᓇᓱᐊᖁᓪᓗᒋᑦ 
ᐃᓕᓴᕆᔭᐅᖃᑦᑕᕐᓗᑎᒃ ᐱᔭᕇᖅᓯᒪᑦᑎᐊᕐᓂᖏᓐᓂᒃ ᐱᔫᒥᓴᖅᑕᐅᖃᑦᑕᕐᓗᑎᒡᓗ 
ᓄᓇᕗᒻᒥᐅᑦ ᐃᓕᓐᓂᐊᖅᑏᑦ ᐊᔪᙱᓐᓂᓕᒫᖏᓐᓂᒃ ᐱᔪᓐᓇᖅᓯᖁᓪᓗᒋᑦ 
"ᑭᓯᓇᑦᑎᐊᖅᑐᑦ ᐆᒃᑐᕋᖅᑕᐅᔪᓐᓇᖅᑐᑦ ᑐᕌᒐᕆᔭᐅᔪᑦ ᐊᒻᒪᓗ ᖃᓄᐃᓕᐅᕈᑏᑦ 
ᑎᑭᐅᑎᓂᐊᕐᓂᕐᒧᑦ ᐱᑕᖃᙱᑎᓪᓗᒋᑦ, ᐃᖅᑲᓇᐃᔭᕐᕕᖓᓐᓂ 
ᐋᖅᑭᐅᒪᑦᑎᐊᖅᑐᒥᒃ ᐊᒻᒪᓗ ᑕᐃᒪᙵᑦ ᐆᒃᑐᕋᐃᔪᓐᓇᙱᑐᑦ 
ᐅᓂᒃᑳᕈᓐᓇᕐᓇᖅᑎᒡᓗ ᖃᓄᑎᒋ ᑲᔪᓯᓂᖃᑦᑎᐊᖅᓯᒪᖕᒪᖔᑦ ᐊᑐᒐᒃᓴᖅ.  

ᓈᓴᖅᑕᐅᓯᒪᔪᑦ ᐊᑐᐃᓐᓇᐅᔪᑦ FANS-ᑯᓐᓂᒃ, ᐃᓕᓐᓂᐊᕈᑏᑦ 
ᐊᕕᒃᑐᖅᓯᒪᓂᐊᒍᑦ ᐅᕙᓗᓐᓃᑦ ᐊᕐᕋᒍᖓᒍᑦ ᐃᓕᓐᓂᐊᕐᕕᐅᔫᑉ. ᖃᐅᔨᓚᐅᖅᑐᒍᑦ 
FANS ᐱᓕᕆᐊᒃᓴᖓᓄᑦ ᐃᖅᑲᓇᐃᔭᖅᑐᖏᑦ ᐃᓱᒪᓕᐅᖃᑦᑕᕐᓂᖏᓐᓂᒃ 
ᐃᓕᓐᓂᐊᖅᑏᑦ ᖃᔅᓯᐅᓂᖏᓐᓂᒃ ᐊᑎᓕᐅᖅᑕᐅᓯᒪᔪᑦ ᐊᕐᕌᒍᒥ 
ᐋᖅᑭᒃᑕᐅᕙᒃᖢᑎᒃ ᐃᓚᔭᐅᓪᓗᑎᒃ ᑲᑎᓪᓗᒋᑦ ᐃᓕᓂᐊᖅᑏᑦ ᐊᑎᓕᐅᖅᑕᐅᓯᒪᔪᑦ 
ᐅᑭᐅᒃᓵᒃᑯᑦ ᐃᓕᓐᓂᐊᕈᑎᒃᓴᓃᓐᓂᐊᖅᑐᑦ, ᑲᑎᑕᐅᓯᒪᔪᓄᑦ ᐅᑭᐅᒃᑯᑦ 
ᐃᓕᓐᓂᐊᕐᓂᐊᖅᑐᓄᑦ. ᑕᐃᒫᒃ ᓈᓴᖅᑕᐅᓯᒪᖃᑦᑕᕐᓂᖏᓐᓂ, ᒪᕐᕈᐃᖅᑕᐅᓪᓗᑎᒃ 
ᓈᓴᖅᑕᐅᖃᓯᔭᐅᕙᒃᑐᑦ ᐃᓕᓐᓂᐊᖅᑐᑦ ᑕᒪᒃᑮᖕᓂ ᐃᓕᓐᓂᐊᒐᒃᓴᓂᒃ 
ᐃᓕᓐᓂᐊᖃᑕᐅᔪᑦ, ᑕᐃᒫᒃ ᐅᓂᒃᑳᓕᐊᖏᓐᓂ ᐆᒃᑐᕐᓂᕋᖅᑕᐅᓯᒪᔪᑦ ᐊᒻᒪᓗ 
ᐊᑎᓕᐅᖅᑕᐅᓯᒪᔪᑦ ᐊᒥᓲᓂᖅᓴᐅᑎᑕᐅᖃᑦᑕᖅᖢᑎᒃ, ᑕᐃᒪᐃᓕᖓᑎᑕᐅᓪᓗᑎᒃ, 
ᑕᐃᒪᐃᓚᕆᖏᑎᓪᓗᒋᑦ. (ᑕᐃᒃᑯᐊᓴᐃᓐᓇᐃᑦ ᐅᑭᐅᒃᑯᑦ 
ᐃᓕᓐᓂᐊᖃᑕᐅᖃᑦᑕᕐᒥᖕᒪᑕ).  

ᐊᓯᖏᑦ ᐊᑑᑎᖃᕐᒥᔪᑦ ᓈᓴᖅᑕᐅᓯᒪᔪᑦ FANS-ᑯᓐᓂ, ᓲᕐᓗ 
ᐊᒥᓲᓂᖏᓐᓂ ᐃᓕᓐᓂᐊᖅᓂᑏᑦ ᐃᓕᓐᓂᐊᕌᓂᒃᓯᒪᔪᑦ ᐃᓕᓐᓂᐊᖅᑕᒥᓂᒃ, 
ᐃᖃᓇᐃᔮᖅᑖᖅᓯᒪᔪᑦ ᑭᖑᓂᐊᓂ ᐃᓕᓐᓂᐊᓛᐅᖅᓱᑎᒃ, ᓇᓂᒥᐅᑕᐅᓂᖏᑦ 
ᐊᕐᓇᐃᓂᖏᑦ/ᐊᖑᑎᐅᓂᖏᓪᓗ ᐊᒻᒪᓗ ᐃᓕᓐᓂᐊᖅᓯᒪᓂᖏᑦᑕ 
ᖁᑦᑎᖕᓂᕆᔭᖏᑦ ᑲᑎᖅᓱᖅᑕᐅᕙᙱᑦᑐᑦ ᐆᒃᑐᕋᖅᑕᐅᖃᑦᑕᕋᑎᒡᓗ 
ᓇᓗᓇᐃᔭᐃᓄᕐᒧᑦ ᖃᓄᑎᒋ ᑲᔪᓯᑎᑕᐅᑦᑎᐊᕐᒪᖔᑦ ᐊᑐᒐᒃᓴᖅ. ᖃᐅᔨᓚᐅᖅᑐᒍᑦ 
ᐃᓚᖏᑦ ᑭᒡᓕᓯᓂᐊᖅᑕᐅᔪᑦ ᐋᖅᑭᒃᓱᖅᑕᐅᓚᐅᕋᓗᐊᖅᖢᑎᒃ ᐊᐅᓚᑦᑎᔨᓄᑦ, 
ᑕᒪᒃᑯᐊ ᖃᐅᔨᒃᑲᐃᔾᔪᑏᑦ ᐊᕐᕌᒍᑕᒫᖅ ᑕᐃᒫᑦᑕᐃᓐᓇᖅ ᓴᖅᑭᑎᑕᐅᕙᓚᐅᙱᒻᒪᑕ. 
ᖃᐅᔨᒃᑲᐃᔾᔪᑏᑦ ᐱᑕᖃᖅᑐᑦ ᓈᒻᒪᙱᓗᐊᕐᒪᑕ ᐆᒃᑐᖅᑕᐅᓂᖏᓐᓄᑦ ᓴᖅᑭᑕᐅᔪᑦ 
ᐊᑐᒐᒃᓴᕐᒥᑦ ᐊᒻᒪ ᐸᕐᓇᐃᓂᕐᒧᑦ ᐃᓯᓂᒃᓴᒥ ᐊᓯᔾᔨᕆᐊᖃᖅᑐᖃᕆᐊᖃᕐᓂᕐᐸᑦ 
ᐊᓯᔾᔨᕆᐊᓕᖕᓄᑦ. ᑕᐃᒪᐃᓐᓂᖓᓄᑦ ᓇᓗᓇᐃᔭᕐᓇᓚᐅᙱᑦᑐᑦ ᑭᒡᓕᓯᓂᐊᕐᓂᒃᑯᑦ 
ᐆᒃᑐᖅᑕᐅᕙᒃᑐᑦ ᐊᑐᒐᒃᓴᕐᒧᑦ.  

ᐊᑐᓕᖁᔭᔪᖅ. ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᓐᓇᐃᓪᓗᐊᖅᑐᑦ: 

• ᐋᖅᑭᒃᓯᓗᑎᒃ ᓇᓗᓇᐃᖅᑕᐅᓯᒪᑦᑎᐊᖅᑐᓂᒃ ᐊᒻᒪᓗ 
ᐆᒃᑐᕋᖅᑕᐅᔪᓐᓇᖅᑐᓂᒃ ᑐᕌᒐᕆᔭᐅᔪᓂᒃ ᓂᕆᐅᖕᓇᖅᑐᓂᒃ 
ᑲᔪᓯᕆᓂᕆᔭᐅᔪᒥᒃ ᐊᑐᒐᒃᓴᕐᒧᑦ;  

• ᑭᖑᕙᖅᐸᙱᓪᓗᑎᒃ ᓄᐃᑦᑎᖃᑦᑕᕐᓗᑎᒃ ᐅᓂᒃᑳᓕᐊᓂᒃ ᖃᓄᖅ 
ᑲᔪᓯᑎᑕᐅᖕᒪᖔᑦ ᐊᑐᒐᒃᓴᖅ ᐆᒃᑐᕋᖅᑕᐅᓯᒪᓗᓂ ᖃᓄᐃᒻᒪᖔᑕ 
ᑕᐃᒃᑯᓄᖓ ᑐᕌᒐᕆᔭᐅᔪᓄᑦ; ᐊᒻᒪ 

• ᐃᓛᓐᓂᒃᑯᑦ ᖃᐅᔨᓴᖅᑕᐅᕙᒡᓗᓂ ᖃᓄᑎᒋ ᐊᒃᑐᐊᖕᒪᖔᑦ ᐊᑐᒐᒃᓴᖅ 
ᐊᑐᒐᒃᓴᐅᑉ ᑐᕌᕆᓇᓱᒃᑕᖏᓐᓄᑦ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᖃᖅᓯᒪᕗᖅ ᑖᔅᓱᒥᖓ 
ᐊᑐᓕᖁᔭᐅᔪᒧᑦ. ᐃᖅᑲᓇᐃᔭᕐᕕᒃ ᐋᖅᑭᒃᓯᕙᓪᓕᐊᕗᑦ ᐊᑐᖃᑦᑕᓛᖅᑕᒥᓂᒃ 
ᑭᖑᓂᐊᒍᑦ ᓴᖅᑭᖃᑦᑕᓛᖁᔭᒥᓄᑦ ᑐᙵᕕᖃᖅᑐᓂᒃ ᐱᐅᓛᖑᔪᒃᑯᑦ 
ᐊᑐᖅᑕᐅᕙᒃᑐᓂᒃ ᐊᓯᐊᓂ ᒪᓕᒐᓕᐅᕐᕕᐅᕙᒃᑐᓂ ᑎᑭᐅᑎᓗᓂᒋᔾᔪᒃ ᓄᓇᕘᑉ 
ᐱᔭᕆᐊᖃᖅᑕᖏᑦ ᐊᒻᒪ ᐱᔪᓐᓇᕐᓂᕆᔭᖏᑦ. ᑎᑎᕋᖅᑕᐅᕐᖓᐅᑕᐅᔪᒥᒃ 
ᐱᐊᓂᒃᓯᔪᖃᓚᐅᖅᐳᖅ ᐃᓚᒋᓪᓗᓂᐅᒃ ᓄᓇᕗᒻᒥ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ 
ᐸᕐᓇᒍᑎᐅᑉ ᑲᒪᒋᔭᐅᓂᖓ. 

ᒪᓕᒐᓕᐅᕐᕕᖕᒥᐅᑕᐃᑦ ᑕᒪᐃᓐᓂᒃ ᐱᓯᒪᖏᑦᑐᑦ ᐊᑐᒐᒃᓴᓂᒃ 
ᐱᓕᕆᐊᖑᓯᒪᓂᖏᓐᓂᒃ 

ᖃᐅᔨᒪᔾᔪᑏᑦ FANS-ᑯᓐᓂᒃ ᐃᓕᓐᓂᐊᖅᑎᓄᑦ ᐃᑲᔫᑎᓂᒃ, 
ᒪᓕᒐᓕᐅᖅᕕᐅᑉ ᐱᖃᑦᑕᖅᑕᖏᑦ, ᐃᓱᓕᓯᒪᖕᒪᑕ ᑭᓯᐊᓂ ᐃᖅᑲᓇᐃᔭᕐᕕᖓᓐᓂᒃ 
ᐱᓕᕆᐊᒃᓴᒥᓄᑦ ᐸᕐᓇᐅᑎᓕᐊᕆᓯᒪᔭᖏᓐᓄᑦ, ᐊᒻᒪᓗ ᑮᓇᐅᔭᓂᒃ 
ᓇᓚᐅᑦᑖᖅᑕᐅᓯᒪᔪᑦ ᐊᑐᒐᒃᓴᖏᓐᓄᑦ (ᐃᓕᓐᓂᐊᖅᑏᑦ ᐊᑐᖅᑐᐊᖅᓯᒪᔭᖏᓐᓂᒃ 
ᑮᓇᐅᔭᖅᑖᕐᕕᐅᔪᓂᒃ ᐅᓂᑳᖃᖅᑐᓂᒃ, ᑕᐃᒪᐃᑦᑕᕆᐊᖃᕐᓂᖏᓐᓄᑦ ᒪᓕᒐᖅᑎᒍᑦ).  

ᐱᓕᕆᐊᒃᓴᖏᓐᓂ ᐸᕐᓇᐅᑏᑦ ᐱᑕᖃᙱᑦᑎᐊᑲᓴᒃᑐᑦ 
ᖃᐅᔨᒪᑎᑦᑎᔾᔪᑎᒃᓴᓂᒃ FANS-ᑯᑦ ᒥᒃᓵᓄᑦ, ᓴᓂᐊᓂ ᓇᐃᓈᖅᓯᒪᔪᒻᒪᕆᖕᓂᒃ 
ᐅᓂᒃᑳᖅᑐᓂᒃ ᖃᓄᐃᑦᑑᓂᖏᓐᓂᒃ ᐊᑐᒐᒃᓴᐃᑦ, ᑮᓇᐅᔭᖁᑎᒃᓴᖏᓐᓂᒃ, 
ᓯᕗᓂᐊᒍᑦ ᓯᕗᓂᒃᓴᒧᓪᓗ ᐊᑐᖅᑕᐅᓯᒪᔪᓂᒃ, ᐊᑐᖅᑕᐅᓂᐊᖅᑐᓂᒡᓗ ᐊᕐᕌᒍᓂ. 
ᓇᓗᓇᐃᖅᑕᐅᓯᒪᙱᑦᑐᑦ ᒪᓕᒐᓕᐅᖅᑎᓄᑦ ᖃᐅᔨᒪᔭᐅᔪᒃᓴᓄᒃ ᖃᓄᑎᒋ 
ᑲᔪᓯᓂᖃᑦᑎᐊᖅᓯᒪᖕᒪᖔᑕ ᑖᒃᑯᐊ ᐊᑐᒐᒃᓴᐃᑦ. ᐊᑐᒐᒃᓴᐃᑦ ᓇᓚᐅᑦᑖᖅᑕᐅᓯᒪᔪᑦ 
ᑮᓇᐅᔭᐃᑦ ᑎᑎᕋᖅᓯᒪᔪᖃᖅᑐᑦ ᓇᐃᓈᖅᓯᒪᔪᓂᒃ ᑮᓇᐅᔭᓄᑦ 
ᖃᐅᔨᒪᑎᑦᑎᔾᔪᑎᒃᓴᓂᒃ, ᓲᕐᓗ ᑲᑎᓯᒪᔪᓂᒃ ᑮᓇᐅᔭᓂᒃ ᐊᑭᓕᖅᑕᐅᓯᒪᔪᓂᒃ 
ᐃᓕᓐᓂᐊᖅᑎᓄᑦ ᑐᓂᕐᕈᓯᐊᖑᓪᓗᑎᒃ, ᐊᒻᒪᓗ ᖃᐅᔨᒪᔾᔪᑎᓂᒃ ᐊᐅᓚᑕᐅᔪᓂᒃ 
ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑕᐅᓯᒪᔪᓂᒃ ᑮᓇᐅᔭᖁᑎᓄᑦ, ᑐᕌᒐᔪᓂᒃ 
ᖃᐅᔨᒪᓂᖄᑐᓄᑦ ᑭᓯᐊᓂ.  

87. 

88. 

89. 

ᐊᑐᓕᖁᔭᔪᖅ. ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᐃᒪᓐᓇᐃᑕᕆᐊᖅᑐᑦ ᓴᓇᕐᕈᑎᒃᓴᖅᑖᕆᐊᖃᖅᑐᑦ ᑕᒪᐃᓐᓂᒃ 
ᐆᒃᑐᕋᐅᑎᒋᔪᓐᓇᕐᓂᐊᖅᑕᖏᓐᓂᒃ ᐊᑐᒐᒃᓴᐃᑦ ᑲᔪᓯᓯᒪᓂᖏᓐᓂᒃ, ᐊᒻᒪᓗ 
ᑐᓴᖅᑕᐅᑎᓪᓗᒍ ᑕᒪᓐᓇ ᖃᐅᔨᒪᔭᐅᔪᒃᓴᖅ ᒪᓕᒐᓕᐅᕐᕕᖕᒧᑦ.  

ᐃᖅᑲᓇᐃᔭᕐᕕᐅᑉ ᑭᐅᔾᔪᑎᖓ. ᐃᖅᑲᓇᐃᔭᕐᕕᒃ ᐊᖏᖃᑎᖃᖅᓯᒪᕗᖅ ᑖᔅᓱᒥᖓ 
ᐊᑐᓕᖁᔭᐅᔪᒧᑦ. ᐃᓚᒋᓪᓗᓂᐅᒃ ᐊᑐᓕᖁᔭᐅᔪᒧᑦ 83-ᒧᑦ ᐊᒃᑐᐊᔪᑦ, 
ᐃᖅᑲᓇᐃᔭᕐᕕᒃ ᖃᐅᔨᓴᓛᖅᑐᑦ ᐊᒻᒪ ᓴᓇᓛᖅᑐᑦ ᑭᖑᓂᐊᒍᑦ ᓴᖅᑭᓛᖅᑐᓂᒃ 
ᐊᑐᒐᒃᓴᕐᒥᑦ ᐊᒻᒪ ᑎᑎᕋᕈᓯᕆᔪᓐᓇᓛᖅᑕᒥᓂᒃ ᐊᒻᒪ ᐅᓂᒃᑳᓕᐅᕈᓯᕆᓛᖅᑕᒥᓂᒃ 
ᓴᖅᑭᑕᐅᔪᓂᒃ ᒪᓕᒐᓕᐅᖅᑎᓄᑦ. ᐃᓚᒋᓪᓗᓂᐅᒃ ᓄᓇᕗᒻᒥ ᐃᓄᐃᑦ 
ᐃᓕᓐᓂᐊᕐᓂᖏᓐᓄᑦ ᐸᕐᓇᒍᑎ ᑐᕌᕆᔭᐅᕙᓪᓕᐊᓚᐅᖅᑐᖅ, ᐊᑐᓕᖁᔨᓪᓗᓂ 
ᓄᓇᕗᒻᒥ ᑐᙵᕕᒋᔭᐅᓛᖅᑐᒥᒃ ᓈᒻᒪᒋᐊᖃᕈᑕᐅᔪᒥᒃ ᒪᓕᒃᑐᒥᒃ ᑲᓇᑕᒥ 
ᑎᑭᐅᑎᔭᐅᔭᕆᐊᓕᖕᓂᒃ ᐃᓕᓴᕆᔭᐅᔪᒃᑯᑦ ᑲᓇᑕᒥ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᖏᑦ. 

ᐃᓱᓕᔾᔪᑏᑦ 

ᐱᓕᕆᐊᖑᔪᑦ ᑮᓇᐅᔭᓂᒃ ᐃᑲᔫᑎᓄᑦ ᓄᓇᕗᒻᒥ ᐃᓕᓐᓂᐊᖅᑐᓄᑦ 
ᐊᑐᖓᒃᓴᕐᒧᑦ FANS-ᒧᑦ ᒪᓖᓐᓇᖃᑦᑕᙱᒻᒪᑕ ᐃᓕᓐᓂᐊᖅᑏᑦ ᑮᓇᐅᔭᒃᑯᑦ 
ᐃᑲᔪᖅᑕᐅᓂᖏᓐᓄᑦ ᐱᖁᔭᕐᒧᑦ ᐊᒻᒪᓗ ᒪᓕᒐᓪᓗᑐᕐᓄᑦ, ᐃᓚᖏᑦ 
ᐊᑐᖅᑕᐅᕙᒃᑐᑦ ᒪᓕᖃᑦᑕᙱᓐᓂᖏᓐᓄᑦ ᒪᓕᒐᓪᓗᑐᖏᓐᓂᒃ ᐱᖁᔭᕐᒥ. ᐊᒻᒪᓗ 
ᓱᓕ, ᐊᑐᒐᒃᓴᖅ ᐊᑐᐊᒐᖃᙱᑦᑐᑦ ᐊᒻᒪ ᐊᐅᓚᑦᑎᓂᕐᒧᑦ ᓇᓗᓇᐃᒃᑯᑕᖃᕋᑎᒃ 
ᑐᙵᕕᐅᔪᓐᓇᖃᑦᑕᖅᑐᓂᒃ ᐊᔾᔨᒌᒃᑐᓂᒃ ᐃᓱᒪᓕᐅᖃᑦᑕᕈᓐᓇᕐᓂᕐᒧᑦ 
ᐊᑐᒐᒃᓴᓕᕆᓂᖏᓐᓂ ᓇᓗᓇᐃᖅᑕᐅᓯᒪᔪᓂᒃ ᐱᖁᔭᕐᒥ ᒪᓕᒐᓪᓗᑐᕐᓂᓗ.  

ᐃᓕᓐᓂᐊᖅᑏᑦ ᐆᒃᑐᕈᑎᖏᑦ ᑲᒪᒋᔭᐅᑦᑎᐊᖃᑦᑕᖅᑐᑦ. ᐃᑲᔫᓯᐊᑦ 
ᑐᓂᐅᕝᕕᒃᓴᖏᑦ ᓈᒻᒪᖃᑦᑕᖅᑐᑦ, ᐊᒻᒪᓗ ᐊᒥᓲᓂᖏᑦ ᐊᔾᔨᕙᒃᖢᓂᒋᑦ 
ᓈᓴᖅᑕᐅᓚᐅᕐᓂᖏᓐᓄᑦ ᐆᒃᑐᕈᑏᑦ ᐱᓕᕆᐊᖑᓕᖅᑎᓪᓗᒋᑦ. ᑭᓯᐊᓂ, 
ᐃᖅᑲᓇᐃᔭᕐᕕᒃ ᑐᑭᓯᓇᑦᑎᐊᖅᑐᓂᒃ ᓇᓗᓇᐃᒃᑯᑕᖃᖅᑎᑦᑎᔭᕆᐊᓖᑦ ᐊᒻᒪᓗ 
ᐋᖅᑭᒃᓯᔭᕆᐊᓖᑦ ᑕᐃᒪᐃᖏᓐᓇᕐᓂᐊᖅᑐᓂᒃ ᐊᐅᓚᑦᑎᔾᔪᑎᒃᓴᓂᒃ 
ᐊᑭᓕᖅᑕᐅᕙᒃᑐᓂᑦ, ᑎᑎᖅᑲᖃᕐᕕᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ, 
ᐅᓐᓂᖅᓗᖕᓂᕐᒧᑦ, ᐊᒻᒪ ᐊᖏᖅᑕᐅᕙᖕᓂᖏᓐᓄᑦ ᐃᓚᖏᑦ ᐃᑲᔫᓯᐊᑦ, ᓲᕐᓗ 
ᐊᐅᓪᓚᕐᓂᕐᒧᑦ ᐊᓂᕙᓪᓕᐊᔪᑦ. ᐊᒻᒪᒃᑲᓐᓂᖅ, ᐊᑐᓕᖅᑎᑦᑎᔭᕆᐊᖃᖅᑐᑦ 
ᐊᐅᓚᑦᑎᓂᕐᒥᒃ ᑲᒪᒋᔭᐅᓂᖓᓄᑦ ᐊᒻᒪ ᑲᑎᖅᓱᖅᑕᐅᕙᖕᓂᖏᓐᓄᑦ 
ᐃᓕᓐᓂᐊᖅᑏᑦ ᐊᑐᖅᑐᐊᖅᑕᖏᑦ ᓈᒻᒪᒃᑐᒃᑯᑦ ᐅᑎᕐᕕᐅᔭᐊᖃᑦᑕᕐᓂᐊᕐᒪᑕ ᐊᒻᒪ 
ᐊᐅᓚᑕᐅᑦᑎᐊᕐᓂᐊᕐᒪᑦ. 

ᐃᖅᑲᓇᐃᔭᕐᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᓈᒻᒪᒃᑐᓂᒃ 
ᑮᓇᐅᔭᓕᕆᓂᕐᒥᒃ ᐊᐅᓚᑦᑎᑦᑎᐊᕈᓯᖃᙱᑦᑐᑦ FANS-ᒧᑦ ᐊᑐᒐᒃᓴᕐᒧᑦ. 
ᖃᐅᔨᒪᔾᔪᑎᓄᑦ ᐊᐅᓚᔾᔪᑎᖏᑦ ᖃᐅᔨᓴᖅᐸᓪᓕᐊᑦᑎᐊᕈᑦᓇᙱᒻᒪᑕ ᐊᑐᒐᒃᓴᕐᒥᒃ 
ᐊᒻᒪ ᑮᓇᐅᔭᐃᑦ ᐊᐅᓚᑕᐅᕙᓪᓕᐊᓂᖏᓐᓂᒃ. ᐃᖅᑲᓇᐃᔭᕐᕕᒃ 

ᐊᑐᖅᑐᐊᖅᑕᐅᓯᒪᔪᓂᒃ ᐅᑎᖅᑎᓇᓱᐃᓐᓇᖃᑦᑕᙱᑦᑐᑦ, 
ᑲᒪᒋᑦᑎᐊᖅᐸᙱᖦᖢᓂᒋᒡᓗ. 

ᐃᖅᑲᓇᐃᔭᕐᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᖏᑦ ᓴᖅᑭᑦᑎᓯᒪᙱᒻᒪᑕ 
ᑐᑭᓯᓇᑦᑎᐊᖅᑐᓂᒃ ᑐᕌᒐᕆᔭᐅᔪᓂᒃ FANS-ᒧᑦ ᐊᑐᒐᒃᓴᒧᑦ. 
ᓇᓗᓇᐃᖅᓯᓯᒪᙱᑦᑐᖅ ᐆᒃᑐᕋᖅᑕᐅᔪᓐᓇᖅᑐᓂᒃ ᓴᖅᑭᑦᑐᓂᒃ. 
ᐸᕐᓇᒍᑎᓕᐅᖅᓯᒪᙱᑦᑐᑦ ᓂᕆᐅᒋᔭᐅᔪᓄᑦ ᓴᖅᑭᖁᔭᐅᔪᓄᑦ. ᑕᐃᒪᐃᓐᓂᖓᓄᑦ 
ᓴᖅᑭᑦᑎᔪᓐᓇᙱᑉᐳᖅ ᖃᓄᑎᒋ ᑲᔪᓯᑎᑕᑦᑎᐊᕐᒪᖔᑦ ᐊᑐᒐᒃᓴᖅ, ᐅᕙᓘᓐᓃᑦ 
ᖃᓄᖅ ᑲᔪᓯᑎᑕᑦᑎᐊᕐᓂᖓ ᐆᒃᑐᖅᑕᐅᓇᔭᕐᒪᖔᑦ. ᐱᓕᕆᐊᖑᓯᒪᔪᓂᒃ 
ᖃᐅᔨᒪᔾᔪᑏᑦ ᑲᑎᖅᓱᖅᑕᐅᓯᒪᔪᑦ ᑐᓴᒐᒃᓴᓕᐊᖑᔪᓪᓗ ᒪᓕᒐᓕᐅᕐᕕᖕᒧᑦ 
ᐊᒥᒐᓗᐊᖃᑦᑕᖅᐳᑦ, ᐊᒻᒪ ᐅᓂᒃᑳᕌᓂᖃᑦᑕᙱᖦᖢᓂ ᑕᒪᐃᓐᓂᒃ 
ᑐᓴᐅᒪᔭᐅᔭᕆᐊᖃᖅᑐᓂᒃ ᖃᓄᖅ ᑲᔪᓯᓯᒪᑎᒋᖕᒪᖔᑦ FANS-ᒃᑯᑎᒍᑦ ᐊᑐᒐᒃᓴᖅ.  

ᐅᖃᐅᓯᐅᓂᖏᑦ ᖃᐅᔨᓴᕐᓂᕗᑦ 

ᑐᕌᒐᕆᔭᐅᔪᑦ 

ᑐᕌᒐᕆᔭᐅᔪᑦ ᖃᐅᔨᓴᕐᓂᑦᑎᓐᓂᒃ ᐱᔾᔪᑎᑲᓚᐅᖅᑐᑦ ᑐᑭᓯᔪᒪᓂᖅ ᑮᓇᐅᔭᒃᑯᑦ ᐃᑲᔫᑏᑦ ᐃᓕᓐᓂᐊᖅᑎᓄᑦ ᐊᑐᖅᑕᐅᓲᑦ 
FANS-ᓂᒃ, ᒪᓕᑦᑎᐊᖃᑦᑕᕐᒪᖔᑕ ᐃᓕᓐᓂᐊᖅᑎᓄᑦ ᑮᓇᐅᔭᓂᒃ ᐃᑲᔫᑎᓄᑦ ᒪᓕᒐᕐᓂᒃ ᐊᒻᒪᓗ ᒪᓕᒐᓪᓗᑐᖏᓐᓂᒃ. 
ᖃᐅᓴᕋᓱᓚᐅᖅᑐᒍᑦ ᓈᒻᒪᒃᑐᓂᒃ ᐊᐅᓚᑦᑎᓂᖅᑕᖃᕐᒪᖔᑦ ᐊᒻᒪ ᑮᓇᐅᔭᓕᕆᔾᔪᓯᖅᑕᖃᑦᑎᐊᕐᒪᖔᑦ 
ᐊᐅᓚᑕᐅᑦᑎᐊᕆᒃᓴᖓᓄᑦ ᐊᒻᒪ ᐊᐃᑦᑐᖅᑕᐅᑦᑎᐊᕐᓂᖓᓄᑦ ᐊᑐᒐᒃᓴᖅ. ᖃᐅᔨᓴᖅᑕᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑎᓕᐅᓯᒪᖕᒪᖔᑕ ᐊᑐᖅᑕᐅᓂᐊᖅᑐᓄᑦ, ᐆᒃᑐᕋᖅᑕᐅᓯᒪᖕᒪᖔᑕ ᑲᔪᓯᓯᒪᑦᑎᐊᕐᓂᖓ ᐊᑐᒐᒃᓴᖅ, ᐊᒻᒪᓗ 
ᐅᓂᒃᑳᖃᑦᑕᕐᒪᖔᑕ ᓴᖅᑭᑦᑐᓂᒃ ᐊᖓᔪᖅᑲᐅᑎᓄᑦ ᐊᒻᒪᓗ ᒪᓕᒐᓕᐅᕐᕕᖕᒧᑦ.  

ᓇᒧᑦ ᑎᑭᓯᒪᔪᓂᒃ ᖃᐅᔨᓴᕐᓂᖅ ᐊᒻᒪᓗ ᖃᓄᐃᓕᖓᒋᐊᖃᕐᓂᖅ 

ᑎᑭᓯᒪᔪᑦ ᖃᐅᔨᓴᖅᑕᐅᓂᖏᓐᓂ ᐃᓚᖃᓚᐅᖅᑐᑦ ᕿᒥᕐᕈᐊᖅᑕᐅᓂᖏᓐᓂᒃ ᐳᖅᑐᓂᖅᓂᓴᓂᒃᒧ ᐃᓕᓐᓂᐊᕈᑎᒃᓴᓂᒃ 
ᑮᓇᐅᔭᓂᒃ ᐊᑐᐃᓐᓇᐅᔪᓂᒃ FANS-ᑯᓐᓂᒃ, ᓄᓇᕗᒻᒥ ᐃᓕᓐᓂᐊᖅᑎᓄᑦ, ᐊᑐᐃᓐᓇᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᒃ 
(ᐃᓕᓐᓂᐊᖅᑐᓕᕆᔨᒃᑯᑦ - ᐃᓐᓇᕐᓄᑦ ᐃᓕᓐᓂᐊᕈᑏᑦ ᐊᒻᒪᓗ ᐳᖅᑐᓂᖅᓴᓂᒃ ᐃᓕᓐᓂᐊᕈᑏᑦ). ᖃᐅᔨᓴᓚᐅᙱᑕᕗᑦ 
ᐊᐅᓚᑕᐅᓂᖏᓐᓂᒃ ᑲᓇᑕᒥ ᐃᓕᓐᓂᐊᒃᑲᓐᓂᕈᑎᒃᓴᖅᑖᕐᕕᖏᓐᓂᒃ Canada Millennium Scholarship Foundation’s 
Millennium Bursaries-ᑯᓐᓂᒃ, ᐊᓯᖏᓐᓂᓗᓐᓃᑦ ᐊᑐᐃᓐᓇᐅᖃᑦᑕᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑭᒡᒐᖅᑐᖅᑕᐅᔪᓂᒃ. 
ᐊᒻᒪᓗ ᓱᓕ, ᖃᓄᑎᒋ ᖃᐅᔨᓴᖅᑕᐅᖃᐅᑕᔪᑦ ᖃᐅᔨᓴᖅᑕᑦᑎᓐᓂ ᐃᓚᖃᓚᐅᙱᑦᑐᑦ ᐃᑲᔫᑎᓂᒃ ᐃᓕᓐᓂᐊᖅᑎᓄᑦ 
ᐱᔭᐅᖃᑦᑕᖅᑐᓂᒃ ᐊᔪᖅᓴᖅᑐᓄᑦ ᐃᑲᔫᑎᓂᒃ, ᐊᐅᓚᑕᐅᖃᑕᐅᖕᒥᔪᓂ ᑖᒃᑯᓄᖓ ᐃᖅᑲᓇᐃᔭᕐᕕᖕᒧᑦ.  

ᓂᕈᐊᖅᑕᐅᔪᑦ ᖃᐅᔨᓴᒐᒃᓴᐃᑦ ᐃᓕᓐᓂᐊᖅᑎᓂᒃ ᑐᓂᕐᕈᓯᐊᖅᑖᖅᑐᑦ. ᐊᑐᖅᖢᑕ ᐃᓚᖓᓂᒃ FANS-ᑯᓐᓃᑦᑐᒥᒃ 
ᖃᕆᑕᐅᔭᕐᒥᒃ ᑎᑎᖅᑲᖁᑎᖃᖅᑐᓂᒃ ᑮᓇᐅᔭᒃᑯᑦ ᐃᑲᔪᖅᑕᐅᓯᒪᓂᖏᓐᓂᒃ ᐃᓕᓐᓂᐊᖅᑏᑦ, ᓇᓗᓇᐃᓚᐅᖅᑕᕗᑦ ᑕᒪᕐᒥᒃ 
ᐃᓕᓐᓂᐊᖅᑏᑦ ᐃᑲᔫᓯᐊᖅᑖᓚᐅᖅᑐᑦ ᑐᓂᕐᕈᑎᓂᒃ 2005-2006-ᒥ ᐅᕙᓘᓐᓃᑦ 2004-2005-ᒥ. 
ᐊᒥᓲᓂᖃᕐᓂᕋᖅᑕᐅᓚᐅᖅᑐᑦ 747 ᐃᓕᓐᓂᐊᖅᑏᑦ ᑎᑎᖅᑲᖁᑎᖏᑦ. ᓇᓗᓇᐃᖅᓯᓚᐅᖅᑐᒍᑦ ᐊᑭᑐᔪᓂᒃ 
ᑐᓂᕐᕈᐊᓯᐊᖅᑖᖅᓯᒪᔪᓂᒃ, ᑲᑎᖦᖢᒋᑦ ᐊᒥᓲᓂᖃᖅᑐᓂᒃ $50,000-ᓂᒃ, ᐅᖓᑖᓂᓘᓐᓃᑦ. ᓇᓗᓇᐃᖅᓯᓚᐅᖅᑐᒍᑦ 44-ᓂᒃ 
ᑎᑎᖅᑲᖁᑎᒋᔭᐅᔪᓂᒃ ᐊᑭᑐᔫᑎᓂᒃ, ᑖᒃᑯᓇᖓᑦ ᐊᒧᓯᓚᐅᖅᓱᑕ ᖃᐅᔨᓴᒐᒃᓴᑐᐃᓐᓇᕐᓂᒃ 24-ᓂᒃ ᑎᑎᖅᑲᖃᕐᕕᖕᓂᒃ IDEA 
ᐊᑐᖅᖢᑎᒍᑦ. ᐃᓕᓐᓂᐊᖅᑎᓄᑦ ᑎᑎᖅᑲᖁᑎᖃᖅᑐᓂ ᑮᓇᐅᔭᓂᒃ ᐊᖏᓂᖃᖅᑐᓂᒃ $50,000 ᐊᑖᓃ, ᐊᑐᓚᐅᖅᑐᒍᑦ 
ᓇᓚᐅᑦᑖᖅᑕᐅᓯᒪᔪᓂᒃ ᑲᑎᙵᓗᑎᒃ ᐊᒥᓯᕕᒋᓯᒪᓪᓗᒋᑦ ᑕᒫᖓᑐᐃᓐᓇᖅ 48-ᓂᒃ ᑎᑎᖅᑲᖁᑎᖃᕐᕕᐅᔪᓂᒃ 
ᐃᓕᓐᓂᐊᖅᑎᓂᒃ ᐅᓂᒃᑳᕈᑕᐅᔪᓂᒃ.  

ᓂᕈᐊᖅᑕᐅᓂᖏᑦ ᐆᒃᑐᕋᒐᕐᓴᐃᑦ ᐃᓕᓐᓂᐊᖅᑎᓄᑦ ᐊᑐᖅᑐᐊᖅᑕᐅᓯᒪᔪᓂᒃ. ᐊᒥᓯᓪᓗᑕ ᐃᓚᒋᔭᐅᔪᓂᒃ FANS-
ᓃᖃᑕᐅᔪᓂ ᖃᕆᑕᐅᔭᓂᒃ ᐊᑐᖅᑕᐅᔪᕕᓂᕐᓂᒃ, ᓇᓗᓇᐃᖅᓯᓚᐅᖅᑐᒍᑦ ᐃᓕᓐᓂᐊᖅᑎᓂᒃ ᐊᑐᖅᑐᐊᖅᑎᑕᐅᓚᐅᖅᑐᓂᒃ 
2004-2005-ᒥ, ᑭᓯᐊᓂ ᐱᒃᑲᓐᓂᓚᐅᙱᑦᑐᓂᒃ FANS-ᓂᒃ ᐃᑲᔫᑎᓂᒃ ᒪᓕᒃᑐᒥ ᑭᖑᓂᐊᓂ ᐊᕐᕋᒍᒥ. ᑕᐃᒫᒃ 
ᐊᑐᓚᐅᖅᑐᒍᑦ ᓇᓗᓇᐃᕈᒪᓪᓗᒋᑦ ᑮᓇᐅᔭᖅᑖᓚᐅᖅᑐᑦ ᐃᓕᓐᓂᐊᕌᓂᒃᓯᒪᓚᐅᖅᑐᑦ ᐃᓕᓐᓂᐊᒐᕐᒥᓂᒃ 2004-2005-ᒥ, 
ᖃᐅᔨᔪᒪᓪᓗᖏᓪᓗ ᐅᑎᖅᑎᑦᑎᕙᓪᓕᐊᓕᓚᐅᕐᒪᖔᑕ ᐊᑐᖅᑐᐊᖅᑕᕕᓂᕐᒥᓂᒃ. ᑐᑭᓯᓇᖅᓯᓚᐅᖅᑐᖅ 36 ᐃᓕᓐᓂᐊᖅᑏᑦ 
ᑎᑎᖅᑲᖁᑎᖏᓂᒃ ᐱᑕᖃᓚᐅᖅᑐᖅ. ᑕᒫᙵᑐᐃᓐᓇᖅ ᑖᒃᑯᓇᖓᑦ ᐊᒥᓯᓚᐅᖅᓱᑕ ᖃᐅᔨᓴᕐᓂᐊᖅᑕᑦᑎᓐᓂᒃ 22-ᓂᒃ IDEA 
ᐊᑐᖅᖢᑎᒍᑦ. 

ᐊᐱᖅᓱᖅᑕᐅᔪᑦ ᐊᒻᒪᓗ ᑎᑎᖅᑲᐃᑦ ᕿᒥᕈᐊᖅᑕᐅᔪᑦ. ᐃᖅᑲᓇᐃᔭᖅᑎᓂᒃ ᐊᐱᖅᓱᖃᑦᑕᓚᐅᖅᑐᒍᑦ ᐊᕕᒃᑐᖅᓯᒪᔪᓂᒃ 
ᐃᖅᑲᓇᐃᔭᕐᕕᖕᓂᒃ ᐃᓚᐅᔪᓂ ᖃᐅᔨᓴᖅᑕᐅᔪᓂ, ᐊᒻᒪᓗ ᕿᒥᕐᕈᐊᖅᓱᑎᒍᑦ ᑎᑎᖅᑲᖃᕐᕖᑦ ᑎᑎᖅᑲᐃᓪᓗ ᐱᔾᔪᑎᖃᖅᑐᓂᒃ 



ᑮᓇᐅᔭᓄᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ ᐱᓕᕆᐊᒃᓴᖅ- ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᑦ 

 

 
36 ᐅᓂᒃᑳᓕᐊᖏᑦ ᑮᓇᐅᔭᓂᒃ ᖃᐅᔨᓴᖅᑎᕐᔪᐊᑉ ᑲᓇᑕᒧ
 

ᐊᐅᒪᑕᐅᓂᖏᓐᓂᒃ, ᐊᑐᐃᓐᓇᐅᑎᑕᐅᖃᑦᑕᕐᓂᖓᓂ ᐊᑐᒐᒃᓴᖅ ᐊᒻᒪᓗ ᖃᓄᐃᓕᓯᒪᓂᖓᓂᒃ ᐊᑐᒐᒃᓴᖅ, ᑕᐃᒪᙵᑦ 
ᓄᐊᑕᐅᓚᐅᖅᑎᓪᓗᒍ ᐊᑐᒐᒃᓴᖅ ᓄᓇᕗᒻᒧᑦ 1999-ᒥ. 

ᒪᓕᒐᒃᓴᕆᔭᐅᓚᐅᖅᑐᑦ 

ᖃᐅᔨᓴᐃᓚᐅᖅᑐᑦ ᐅᑯᓂᖓ ᒪᓕᒐᖃᖅᓱᑕ:  

• ᒪᓕᒐᐃᑦ ᐱᑕᖃᕈᑕᐅᒧᑦ ᐊᑐᒐᒃᓴᕐᒧᑦ, ᐊᑐᐃᓐᓇᐅᑎᑕᐅᓂᖏᓄᓪᓗ, ᒪᓕᒃᑐᑦ ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ 
ᐃᑲᔫᑎᓂᒃ ᒪᓕᒐᕐᓂᒃ, ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑏᑦ ᒪᓕᒐᓪᓗᑐᖏᑦ, ᐊᒻᒪᓗ ᐊᑐᒐᒃᓴᐅᑉ 
ᓇᓗᓇᐃᒃᑯᑕᖏᑦ.  

• ᐃᓕᓐᓂᐊᖅᑎᓄᑦ ᐃᑲᔫᑏᑦ ᓈᒪᔪᓂᒃ ᐱᖅᑯᓯᖃᐅᖅᑐᑦ ᑮᓇᐅᔭᐃᑦ ᐃᑲᔫᑏᑦ ᑐᓂᔭᐅᖃᑦᑕᕆᐊᖃᕐᓂᖏᓐᓄᑦ 
ᐱᔪᓐᓇᖅᑎᑕᐅᔪᓄᑦ ᑭᓯᐊᓂ ᐃᓄᖕᓄᑦ; ᐃᓕᓐᓂᐊᖅᑏᑦ ᑲᒪᒋᔭᐅᑦᑎᐊᖃᑦᑕᕐᒪᑕ, ᐃᓕᓐᓂᐊᖅᑏᑦ ᒥᒃᓵᓄᐊᖓᔪᑦ 
ᑎᑎᖅᑲᖁᑎᒋᔭᐅᔪᑦ ᐱᔭᕇᖅᑕᐅᑦᑎᐊᖃᑦᑕᖅᑐᑦ ᐊᒻᒪᓗ ᑎᑎᕋᖅᑕᐅᑦᑎᐊᖃᑦᑕᖅᓱᑎᒃ ᐃᑲᔫᑕᐅᓂᖏᓐᓄ 
ᐃᓱᒪᓕᐊᖑᓯᒪᔪᓄᑦ.  

• ᓈᒪᔪᓂᒃ ᑮᓇᐅᔭᓂᒃ ᑎᑎᖅᑲᖃᐃᓐᓇᕆᐊᖃᕈᑏᑦ ᐋᖀᐅᒪᔭᐅᑦᑎᐊᖅᑐᑦ ᐊᑐᐃᓐᓇᐅᑎᑕᐅᓂᖏᓐᓄᑦ 
ᐊᐅᓚᑕᐅᓂᖏᓐᓄᓪᓗ ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑎᓄᑦ.  

• ᐃᓕᓐᓂᐊᖅᑎᓄᑦ ᑮᓇᐅᔭᒃᑯᑦ ᐃᑲᔫᑏ FANS-ᑯᑦ ᐱᓕᕆᐊᕆᔭᒥᓂ ᓂᕆᐅᒋᔭᒥᓂᒃ ᐱᑕᖃᑦᑎᐊᖅᑐᑦ ᑐᑭᓯᓇᑦᑐᒥᒃ 
ᐋᖅᑭᐅᒪᔭᐅᓪᓗᑎᒃ ᐊᒻᒪᓗ ᐅᓪᓗᒥᒨᖓᓪᓗᑎᒃ; ᖃᓄᐃᓕᐅᕈᑎᒃᓴᐃᑦ ᓴᓇᔭᐅᖃᑦᑕᖅᑐᑦ ᑎᑭᐅᑎᔾᔪᑎᒃᓴᐃᑦ 
ᑎᑭᑕᐅᔪᒪᔪᓄᑦ, ᓂᕆᐅᒋᔭᐅᓂᖏᓐᓄᑦ ᓴᖅᑭᓯᒪᓂᐊᖅᑐᑦ ᐊᒻᒪᓗ ᓴᖅᑭᖃᑦᑕᖅᓯᒪᔪᑦ.  

• ᖃᐅᔨᒪᔾᔪᑎᒃᓴᐃᑦ ᖃᓄᖅ ᓴᖅᑭᓯᒪᖕᒪᖔᑕ ᑲᑎᖅᓱᖅᑕᐅᓚᐅᖅᑐᑦ ᐊᑐᖅᑕᐅᖃᑦᑕᖅᖢᑎᒡᓗ ᐃᓱᒪᓕᐅᕈᑕᐅᓂᕐᒧᑦ, 
ᐊᒻᒪᓗ ᐅᓂᒃᑳᓕᐊᖏᑦ ᑕᑯᒃᓴᐅᑦᑎᐊᖅᓱᑎᒃ ᐊᒻᒪᓗ ᑐᑭᓯᓇᑦᑎᐊᖅᓱᑎᒃ.  

ᖃᐅᔨᓴᖅᑕᐅᔪᑦ ᐱᓕᕆᐊᕐᒃᓴᐃᑦ ᐱᔭᕇᖅᑕᐅᔪᑦ 

ᖃᐅᔨᓴᖅᑕᐅᔪᑦ ᐱᓕᕆᐊᖑᓂᖏᑦ ᑖᒃᑯᓄᖓ ᐅᓂᒃᑲᓕᐊᖑᔪᑦ ᐱᔭᕇᖅᑕᐅᔪᐃᓐᓇᑲᓴᐅᓕᓚᐅᖅᑐᑦ ᕕᕗᐊᕆ 2007-ᒥ.  

ᑮᓇᐅᔭᑦ ᐊᑐᖅᑕᐅᓂᖏᓐᓂᒃ ᖃᐅᔨᓴᖅᑏᑦ ᐱᓕᕆᓚᐅᖅᑐᑦ 

ᐃᑲᔪᖅᑎᖓ ᖃᐅᔨᓴᖅᑎᕐᔪᐊᑉ ᑲᓇᑕᒥ: ᐋᓐᓇᓘᓯ ᓚᓂᒃᔅ 
ᐃᓚᒋᔭᖅ: ᔫᓕ ᓴᕌᓐ 
 
ᕆᓃ ᐳᓚᕘ 
ᔪᓯᐋᓐ ᐴᑐᕋᓪᑦ-ᒫᖏᔭᓐ 
ᒫᕐᑎᓐ ᑎᓇᓐ 
ᕕᓕᑉ ᒫᓕᑦ 
ᐹᑐᓕᒃ ᐴᓚᓐ 

ᑐᑭᓯᒋᐊᒃᑲᓐᓂᕈᒪᒍᔅᓯ, ᐅᖃᖃᑎᒋᓂᐊᖅᐸᑎᑦ ᑐᓴᐅᒪᑎᑎᑦᑎᔪᓕᕆᔩᑦ ᐅᕙᓂ (613) 995-3708 ᐅᕙᓗᓐᓃᑦ 
1-888-761-5953 (ᐊᑭᖃᙱᑦᑐᒃᑯᑦ).  




